
Ж У З Л И З И Р  Х ӀУ Ш А  
Т Я Н И Ш Д И Р У Д А Я  М А Ш Г Ь У Р Т И  

П И С А Т Е Л Ь Т А Л А  В А  П О Э Т У Н А Л А  
П Р О И З В Е Д Е Н И Е Б А Ч И Л

НУША ТЯНИШДИРЕХӀЕ:> И. ХӀясановла, С. Пябдуллаевла, Р. Рашидовла, Р. Г1я- 
маровла, Р. Адамадзиевла, А. Пябдулманаповала, Зугьра 
Ханумла, Г. БяхӀяндовла, С. Рабадановла, XI. Пялиевла, 
А. КьадибяхӀяммаевла, А. Гъазила, Г1. Абу-Бакарла, Г1. Кьур- 
бановала, А. ХӀяпизовала, XI. Кьурбановла, М. СягӀидовла, 
Б. Пялибековла произведениебачил, сарира даргантасцун 
ахӀенну, лебилра Дагъиста халкьлисра машгьурти ва дигути.

НУША БУРСИДИРЕХӀЕ:> поэтический ва прозаический произведениеби белги- 
дирес;

>  белчӀунсила бухӀнабуцлизибад бекӀлибиубси белгиби- 
рули, баянбирес;> художественное произведениебала мезлашалти хасде- 
шуни белгидирес.

НУШАНИ КЬАСБИРЕХӀЕ:
>  хабарлизир сипатбирнила, пикри бурнила жураби 

белгидирес ва илди цугдурцес;
>  текстлизир иргъхӀергъути дугьби дургес, илдачи сино- 

нимти ва антонимти пикридирес, илдала мягӀна белгибирули, 
баянбирес;> план ва сурат хӀясибли халали ахӀенси хабар цах1- 
набирхъес;> дуцӀрум ва гӀебшни адамтала бузериличи, ил замана 
дурхӀнала баркь-батличи, хъа ва дугӀла мицӀирагла, арцанта- 
ла гӀямруличи пикри бяхӀчииэс.



БелчӀудила сагаси дусличил, ахӀерти дучӀанти!

Д У Ц ӀР У М  В А  Г ӀЕ Б Ш Н И

Дургъби мадиаб!
Гьар дус, сентябрьла цаибил бархӀи, гьарилра 

школализиб «Даршудешла дарс», «Багьудила бархӀи» 
дурадуркӀули дирар. Гьанна гӀядатли бетаурси ил 
дарс имцӀаливан хӀуш ала учительтани яра иличи 
хасли жибарибти хӀуш ала бегӀтани, дургъбала бу- 
тӀакьянчибани, поэтунани, писательтани бирули би- 
рар. Иличиб хӀуш ани лебилра улкала адамтани ва 
дарш удеш  дигути дунъяла гьарил улкала халкьли



дургъби детхӀеахъес бируси гъазаличила, нуш ала 
даршудешгӀебси политикаличила баладая. Гьайгьай, 
хӀуш ара, дурхӀни, ил дарсличир лехӀкахъили кахӀев- 
ладая. Х Ӏуш анира лебилра Россияла дурхӀни ва ду- 
рала улкнала дурхӀни даршудеш багьандан сен-сен 
бургъулил, дурала улкнала дурхӀначил хӀуш ал а 
сегъунти бархбасуни лерал хабурти дуридая. Дар- 
ш удеш личила, дунъяличибти лебилра дурхӀнала 
гьалмагъдешличила далуйти ва назмурти дучӀадая.

Дергъличилара даршудешличилара нушала дурхӀ- 
нала пикруми лебилра дунъялис ашкарти сари.

Х иросим а... Ил у хӀебакьибси адам м аж ахӀят 
дунъяличивра леввиэс? 1946-ибил дусла августла 
6-личиб Америкали ила атомла бомба лайбакӀиб... 
270 азир адам кабушиб. Чучиб сегъуналра гӀяйиб 
агарти адамти...

Хиросимала ца школала учитель Синдзони 4-ибил 
класслизиб цагьачам гӀядатли хӀебиубси даре бариб. 
Ж я гӀя л , —  викӀи ил классла дурхӀнази, —  Х и ро­
симала кьурбунтала БархӀи , хӀуш ала бегӀти Д ар ш у­
деш л а анхълизи дурабулхъан, дунъялис харабдешу- 
ницун лерхути дургъбачи, ярагъ тӀинтӀдирниличи 
чула къарш идеш  далахъа. И ш бархӀи биалли хӀуш ази 
нуни «Се саби дергъ?» ибси темаличила сочинение 
белкӀахъес тиладибирулра. Х Ӏуш ал а хӀянчурби нуни 
Москвализи хӀуш ала зилантази делчӀахъес дурхьис- 
ра. Багьаб илданира Янонияла уршби-рурсби сели- 
чила пикрибикӀулил.

Х Ӏера, се лукӀулил илди дурхӀнани.
«Ну хӀеррируси иш Хиросималичи 43 дус гьа- 

лаб атомла бомба лайбакӀибсири. Иличила гьанби- 
калли, наб дебали гӀядабли бирар. Бомба баргбер- 
дибихӀиб алав-гьалав къарш ибикибти лебилра

адамти бебкӀибтири. М ицӀирли калунти гьаннара 
излумазиб цӀумбикӀули саби. Наб дигахъаси дунъ- 
яла лебилра халкьли илди балагь-кьадарличила 
хъум хӀертурли, дигахъаси дунъяличиб мурталра 
дарш удеш  кали. Дургъбачи, илди адилкьантачи 
дила гьими руржули саби. Ученица Ота Сатико».

«ГӀур дунъяличиб дергъ хӀебиахъес багьандан, 
лебилра адамти цабиэс чебиркур. Бомба кабикесгу 
ибси урехи цалра ш агьарли, цалра шили мабагьаб! 
П яхӀли  буаб дергъ! Ученик М орика ва Тайдзю ».

19 сочинение. Гьариллизиб ца децӀ, ца цӀум, ца 
тилади, ца мурад: дургъби мадиаб!

А хӀерти дурхӀни! Дургъби хӀедиахъес багьандан 
хӀуш ани се бирули дирудая?

Ильяс ХӀясанов

Суалти:
1. Даршудешла дурсри гьанна, гӀядатли биубли, чили 

дурадуркӀули дирара?
2. Илди дурсрачиб хӀушани селичила дурути гъай иргъи- 

да? Илар хӀушани сегъунти бутӀакьяндеш дирида?
3. Японияла Хиросима шагьарла школала 4-ибил классла 

учительли сегъуна темаличила сочинение белкӀахъуна? 
ДурхӀнани сочинениебази селичила белкӀири? Илди со- 
чинениеби учительли чина дархьибтири? Текстлизир 
дарга Ото Сатикола, Морика ва Тайдзюла сочинение- 
базир делкӀунти гъай ва делчӀен.

4. Каникулти секьяйда деркӀибал гьалмагъуначил дурабер- 
кӀибси ихтилат бузерила тетрадьлизи белкӀен.

Ш колала анхъ
ДурхӀнани янилизирал ш колала анхъличи ка- 

кьес палда хӀядурдирулри. Палдали гӀявабарибси 
ванзали дахъал овощуни луга. Лебтанилра к1и-к1ел 
бадира палдала хиб.

Х Ӏеб садаиб. Д яхӀи  бацӀиб. Ванза балбикайчи —  
кьелхӀеличи цӀапӀхӀелканбиайчи —  дурхӀни хӀерли 
кабииб,илхӀелицун къяяни укъесбяхӀиб.

Анхълизир гье сен-сен дегӀес гӀягӀнитил, учи­
те льницал и хабар буриб. Набадурала дибгӀян гье 
ванзализи бара гӀеладикахъалли биуси саби. Хъара- 
ла халати кьукьри делгӀухӀели биалли, мурхьли 
гъарш кайуси саби.

Гьала-гьала анхъ бацӀсиван кабизур. Амма вана- 
ти заб дариб. Ш иниш ли гьардакӀибти дегӀнубани 
къяяни кӀапӀдуциб.

ДурхӀнас дебали дигули ахъиб анхълизир да- 
кӀибти се сарил дагьес. Х Ӏера, ванзализирад бурбу- 
ниван кадизурли, набадурала хъими гьардакӀили 
сари. Чакарла кьехӀнала диштӀати арани хӀунтӀен- 
кадиубли сари.

Хъарала назикси бухъала, хъарбихьес мер хӀе- 
бургули, дягӀли гьар ш айчибяхӀ гьакӀарбикӀахъули 
саби.

Чедаш ути ва ахъдикӀути дегӀнубачи чехӀерудицун 
бузахъули, дурхӀни лехӀкахъили ахӀенри. Чунира 
чеахъдикӀути дегӀнубас кумекбирулри: ванза кӀан- 
тӀибири, арцӀи къябдири. ДурхӀнани «арцӀи-кьарли 
чула гье хъярхъли дахъдиахъу» ибси учительница- 
ни чус бурибси хабар гьанбиркахъулри. Ц ӀапӀалкуси 
хъалта-кьарла (чедирурганна) ца кьадали дарш ал 
азир гье гес бирар.



ДуцӀарти бурхӀни дакӀиб. Илдани сагали дурхӀни 
къайгънази бикахъиб. Гьар бархӀи савли дурхӀнани, 
анхъ-алав къунзбикӀули, къараулбири. «Капустали- 
зир мулкъи агарара? Хиярти шинни дахес гӀягӀнили 
ахӀенара?» —  пикрибикӀи.

Д урхӀн а дахъал хӀянчи дариб. Ил багьандан 
гӀебшнилис илди разили гьунибаиб. Ш колала анхъ- 
лизир дахъал секӀал дакӀиб. Варъаван бухъутӀа 
кьехӀе журугкабиуб. Капустала бурги чӀумакадиуб, 
някъбази дуцибхӀели, кьярж дикӀулри. Илцадра ха- 
ласи ца къабакъ бакӀиб —  дурхӀнала цалилра ил 
ахъбуцес биъхӀебиуб. Ил къабакъ ш колализи ур­
ку рличиб арбухес чебуркъуб.

Н. Надеждина

Суалти:
1. Школала анхъ гӀявабарес бучӀути дурхӀна се хӀядурда- 

риба?
2. Къяяни дирес мурт бехӀбихьиба?
3. Сен-сен делгӀулрив набадури? Хъара? КьехӀни?
4. ДегӀунти гье мурт ванзализирад гьардакӀиба?
5. ДегӀнубачи дурхӀнани сегъуна хӀеруди бири?
6. Сецад секӀал дакӀиба?
7. Школала анхълизир хӀуша секьяйда дузулрая?
8. ХӀушала ургабализир сегъунти бухълуми дашарал бузе- 

рила тетрадьлизи делкӀеная.

8



Ж унабла галгуби
Гьачам , дуцӀрумлизив, ГӀям ар сунела дудешли- 

чил варх вацӀализи вякьун. ВацӀализир, къадала 
ишил бяхӀлизир, ГӀямарли дебали дерхъибти ж у ­
набла галгуби чедаиб. Ил дебали разииуб.

Х Ӏерагу ца, дудеш , ишди ж унабла галгубала 
жагали дерхъниличи. П ебш н и , жунабти дикьурси 
замана, рузи Асли хӀятра, нешра, нура иш а жунаб- 
тачи ляркьехӀе. Неш лис жунабтазибад мурабба ба- 
рес дебали дигахъу.

ХӀуни ил хабар, хъули чарухъунхӀели, нешлизи 
бура, неш дебали разирирар, —  иб дудешли. И л 
бархӀи ГӀямарли вацӀализиб дудешлис гӀяхӀси  ку- 
мек бариб. П ям арли  дудешлис, дяргӀибти пӀинни 
бицӀили, гажин бихи, унцачи хӀерикӀи. Илини ж у ­
набла галгубира гьеч хъум хӀертур...

Ц абархӀи , ГӀям ар школализивад чарухъунхӀели, 
нешли тӀутӀила мурабба бирулри. ГӀямарлис буся- 
гӀятал баягъи сай дудешличил варх вацӀализи вя- 
кьунси дуцӀрумла бархӀи ва итхӀели сунени чеда- 
ибти жунабла галгуби гьандикиб.

—  А хӀерси неш, дахъ дебали дерхъибти ж унаб­
ла галгубала мер баласгу нуни. Х Ӏуни нурбан бара, 
ж ягӀял , дурсри тамандиубхӀели, А сли хӀятра нура 
жунабличи аркьехӀе, иб П ям арли .

Н еш  Пям арличи разити дяхӀличил хӀерризур ва 
иб: «ГӀяхӀси  саби, дила лачин, гӀяхӀси  саби! Дирца 
някъбира, валкьаи кьацӀли укес».

П ергъила бархӀи ГӀямар школализивад чарухъун- 
хӀели, дудешли азбарлаб уркура балкьаахъурлири. 
Илди лебилра, абиили уркурличи, вацӀализи арбя-

кьун. Ил бархӀи ГӀям архъалани дахъал жунабти 
далцӀун ва бархӀехълис хъули чарбухъун.

ГӀ. Пябдуллаев

1.
2.
3.
4.
5.

Суалти:
Пямар дудешличил чина вякьуна?
ВацӀализир Пямарли сегъунти цӀедешла галгуби чедаи- 
ба?
Пямарли нешлизи се тиладибариба?
ВацӀализибад Пямархъали сен-сен чарбухъуна?
ХӀушала лугъатлизиб мурабба ибси дев лебу?

Гьала гӀебшни
Гьала гӀебшни авлахъличи тамашала хӀяйрандеш  

гӀяйдирар, хаслира аршира диршили, байхъу-хъяш - 
ли бацунси ургубаличи. А рш ила сумаличир, янилис 
бегӀла гӀергъиси напакьа бурчули, итарра-ишарра 
вацни дуцӀди кӀар. Дацунти хъумачи бергайгӀир 
къяйцӀли хъула къянби гӀяш дирар.

Рахли хъу делгӀуси хъубзарла тӀама ахъбирар. 
Дамсурли, зугьали гьигьдикӀути унцала тӀама чеби- 
ху. Ургуба шадбирути ва чебиргъахъути тӀамри 
илхӀели, кӀундацӀили, чина-биалра дигӀяндикибтиван 
дирар.

Мер-мерличир чедиу дуки бакӀибти биштӀатани 
дикьурти цӀамала гав. Хапли чебулхъуси гӀебшнила 
бяргӀибси дягӀли илди гьадирхъули сари, бутӀнад- 
дарили, ш али-ш айчи дугӀиули сари. Хабарагарли 
чинад сабил багьарбиубси гӀяра сумакадли дуцӀ-

булхъули саби, гьатӀира хабарагарли, ванзализибад 
багьарбиубсиван, гурда дакӀубулхъули саби на гӀярас 
гӀергъибилхьули саби.

Дебали гӀяж аибти дирар авлахъличирти илди 
лерилра авара: хӀякдеш  ва хӀяйрандеш  —  бархӀи 
ихъуси манзиллизир.

X I. Пялиев

Суалти:
1. Гьала гӀебшни адамти селизиб бузули?
2. Авлахъ сегъуна куцличиба?
3. ТӀабигӀят сегъуна бетаурли?
4. Пебшни тӀабигӀят барсбиъниличила чехӀерудиби дузахъе- 

ная, илдачила хабар бурая.

&

П ебш н и ла лишантачил
БегӀ гьалаб ш ах лямцӀбухъун 
Ш и ла дублаб кьарличиб, 
ХӀебиалли, гӀебшнили 
Ганз бехӀбирхьу нушачиб.

Хъямбашули саб дягӀра 
Галгубала кӀарачи,
П яс дирихь зумабиуб 
ГӀяхӀлад башес нушачи.

Нуш ачи дуцӀрум деркӀес 
ДакӀибти арцантира

Дугурбазир хӀункьрадли 
Ардаш ар архӀяличи.

ХӀулбала гьалаб вацӀа 
Тяп дуругван чӀянкӀбиуб, 
ХӀейгу-хӀейгули закиб 
БерхӀира кьиркьирбиуб.

ГӀебш нила лишантачил 
Давлачебси тӀабигӀят 
ДуцӀрумла унза гӀекӀес 
И ш дусра гьалакбиуб.

С. Рабаданов

Суалти:
1. Назмулизир гӀебшнила сегъунти лишанти чедаахъили?
2. Пебшнила гӀуррара сегъунти лишанти дирарал бурая.
3. Пебшни аргъ-берх1и сегъунти дирарал, гьалмагъличил 

ихтилат дураберкӀа.

П ебш н и
Август базла ахирличиб гьава бугӀярбикӀес бехӀ- 

бирхьур. Амма сентябрь базлизирра кам-гьамти бу- 
гӀярдеш уни дакӀудирар. Савли чераргъибхӀели, хӀу- 
шани чедиидая кьар ва унраличибси юртла хъалч 
секьяйда цӀубдиубли дирарал. Ц а  камеи замана ар- 
бякьи гӀергъи кӀуври дакӀудирар, сарира гӀебш нила 
дугурбазир мурталра миъдиргӀути. П ебш н и ла диб- 
гӀянти заб дуцӀрумла чяхӀ-забличи бекӀлил мешули

ахӀен; илди тӀашагарли дашули сари, ва, дуцӀрум 
кьяйда, ванза ж явли буръули ахӀен. Бамсриагарли 
дягӀ уфбикӀули саби, илини галгубала ва кьарла 
дикьурти гье гьарахъли гьадирхъули сари, ва, ка- 
гъарла чӀичӀала ахъли батаахъес имкан бедлугули, 
дурхӀя разиирахъули сай.

Галгубачир кӀари духъутӀдирес августла ахирли- 
чир дехӀдирхьур, сентябрьлизиб биалли, хӀуш ани 
чебаэс дирудая, гьачамлис шинишли лебалси пӀялпӀя- 
лагличи урга-ургади духъутӀаби ва мургьи-рангти 
кьялуби дакӀудирни.

Ш иниш бирес гьалаб-гьалаб бехӀбихьибси пӀял- 
пӀялаг сабри, бухъутӀбирес гьалаб-гьалаб бехӀбир- 
хьусира ил саби. БархӀиличир-бархӀи духъутӀдирути 
кӀари имцӀадикӀули сари. ГӀурра, кӀел-хӀябал бархӀи 
дикалли, вяш аркабикӀуси пӀялпӀялаг мургьи-рангли 
чебиули саби. Амма галгала ил ж агадеш  чебулхъу- 
си дягӀли бетихъахъули саби; кункти ва дерубти 
кӀари гьавализир ласдикӀахъули, хӀябцси ванза ил- 
дази кӀапӀбирахъули саби.

Авлахъуни дацӀдулхъули сари: ризкьила хӀунтӀби 
хъумачирад гечдарили сари; чӀянкӀли хӀярили алав- 
дарибти мурала ахъти гӀебницун яни беркӀес са- 
гурбачир кавлули сари; вавни деткахъили сари; 
бикьурли бухъутӀбиубси кьарра, дяхӀи  тиладиби- 
русиван, ванзаличибяхӀ къямкаурли саби. Ц а  гӀебш- 
нила бегӀницун ш иниш бикӀули саби, амма илди 
жагьти ш иниш деш ра деткайхъути сари. Или биал- 
ра, дяхӀилиур ризкьила хӀячми заяхӀедиубли кав- 
лан ва атхӀеблизир шиништи кьялубачил илди ша- 
лаличи дурадулхъан.

К. Ушинский

^  Суалти:
1. Август, сентябрь бузразиб гьава сегъуна?
2. Сегъуна вацӀа сентябрьличиб?
3. Ил замана авлахъ сегъуна?
4. Се бехӀбирхьули шинишбикӀес?ЩМ 5. ХӀушала мер-мусаличир секьяйда дехӀдирхьура гӀебшни?

ш Ф Ф Ф Ф ш т ш ш т Ф Ф т т т т т Ф

П ебш н и л а манзил
Хапли гъаглиур къургъи 
Чедаира иш бархӀи.
Чуласун низам бигьи,
Илди гьарахъ аркьулри.
Багьесли гӀянцӀкабиуб 
Итцад бемжурси бархӀи, 
Танбакули супелван, 
Дигубли сари кьурри.

П ебш ни! Варъала манзил! 
ТӀемдикӀар лусентира. 
Х ӀунтӀен якьутван ухар 
Ж унабти кьадубазир.
П ебш ни! Урдалта Х Ӏурхъ и, 
К ъ уш  арху букӀунани 
Къизларла анцӀдукьести 
Дянгти авлахъуначи.
Гьуйчиб хьурабиубли, 
КарцӀи ихъу илдани

Бахъ хӀи  хӀерли бамсурти 
Ч ула хъалибаргличил...

Р . Рашидов

Суалти:
1. Пебшни аргъ секьяйда барскабирули?
2. Духълуми секьяйда дарскадиубли?
3. ГӀебшни букӀуни чина гечбирули?
4. Хъубзура се бирули?
5. ГӀебшнила лишанти сегъунти сари?
6. ГӀебшни адамтала хӀянчи сегъунти дирара?
7. ГӀебшнила бузри чидилти сари?
8. ГӀебшни хӀушани халатас сегъуна кумек бирулрая?

Даршибти дакӀаб гӀебшни
И ш  гӀинизличи иш дякь 
Белкунси нуни сабри.
Гьар бархӀи савли, бархӀехъ 
Н у иш а вашусири.
Д якь белкунси нунири. 
ХӀедуйгӀира гӀямрула 
Я  бурхӀни яра дусми, 
ГьанхӀебирки вяхӀличир 
Илдицад тугъи дирни. 
Арцурли диъни дусми. 
А вцӀали  дус дикили 
Сар ишад арякьунна.
ИлхӀейчивад чумилра 
Ваира улкализи.

Даари шин ардухиб 
Х ӀуркӀбани Каспилизи. 
ГӀинизри уркӀилизиб. 
Х Ӏера, гӀурра вакӀилра 
Н у акӀубси юртличи, 
ДурхӀядеш лизивад ну 
Ухъунти мераначи —  
Баягъи гӀинизличи.

Гьанна ну гӀинизличи 
ВикхӀейкира вяхӀуди. 
ДигхӀейгулра чебаэс 
Илаб дила къаралди -

0
1 «

Г ч

1.
2.
3.
4.
5.
6.

К ьяркь дусмала баркьуди.

Каш лизир шин айхъулра,
КахӀелун держесицад.
Урардякьун руржути 
ТӀулбала ургартикад —
КахӀелун держесицад.

А . ХӀяпизова
I « # # #
Суалти:
ГӀинизличи дякь ЧИЛИ ва сен белкунсири?
Илар се чедиулри?
Чум дус хӀекӀилри адам гӀинизличи?
Илала уркӀилизиб се сабри, селичила хъумхӀертурлири? 
Сегъунти улкнази ваиба ил?
Хъули чарухъунхӀели, сен вяхӀудихӀейкибсири ил гӀиниз- 
личи?
ХӀушала пикрили, сен пашмансира ил адам гьанна?

ттттжштштжщ Буралаби тш^тттштт
1. А н ц Ӏбукь кабикили гӀергъи, насихӀят бура- 

хъес ваш уси ахӀен.
2. Бируси агархӀели, бархӀи бухъянсили кабил- 

зан.
3. Ж явли  айзурси —  гьарахъ арашули вирар.
4. Х Ӏеб вавначил ж агали дирар, гӀебш ни —  

бугӀмачил.
5. Ц а  секӀал бирухӀели, цархӀил заямабирид.
6. Азгъиннис мурталра байрумти дирар.
7. Б екӀ тяхӀудешлизиб бихӀен, кани —  гуш деш - 

лизиб, кьяш ми —  ванали.
8. Умудеш —  арадешла байхъала саби.
9. К ьац Ӏ —  дудеш саби, шин —  неш.

10. Ш и н кьан  шинничил цӀакьси саби, адам —  
беркайчил.

11. П Ӏягъ и  вайси хӀянчизар вирар.

Д У Р Х ӀН А Ч И Л А  Х А Б У Р Т И

Ц Ӏегъ ал а ш анг
Дурсри тамандиубхӀели, учительницани дурхӀни 

тӀаш аиб ва илдази гъайрухъун:
—  Гьайгьай, дурхӀни, х Ӏуш а лебтанилра баладая 

нуш ала улкалис мегьла бургӀлуми хӀяж атли диъни. 
Илдазирад тракторти, автомобильти ва дахъал цар- 
хӀилти секӀал дирути сари. И ш бархӀи нуш ала ш ко- 
лала лебилра дурхӀни мегьла бургӀлуми дучес 
дурабулхъути саби. Х Ӏу ш ар а  илдас гӀеладухъес 
асухӀебирар. Н уш ала, дила пикрили, цабехӀличи- 
ралра дахъал мегьла бургӀлуми дучес, хӀурм атла 
вымпел сархес имканти лер.

ДурхӀни гъузгъалдибиуб, лайкадакӀибти мегьла 
бургӀлуми чинар чедаибал, пикрибухъун... Г Ӏя х Ӏ- 
мадли набчи газа някъ къужбариб ва лихӀилизи 
гӀяш ли иб:

А гь , Х Ӏя ж и , нуни ца мер балас —  илар нуш а 
кӀилинра духес хӀедиэсти мугьби лер!

Чинара илди?
Дурсри тамандиубхӀели бурис.
Зянкъдяхъибм ад, нуш а тупангла 

класслизирад дурадухъунра.
—  Ваш и  набчи хъули, —  ира нуни

х Ӏя р х Ӏя ван

—  Порт-
фельти кадирхьехӀе ва хӀянчилизи ихъехӀе!

В а ш и ...
Хъулиб нуни ГӀяхӀм адлизи кьацӀли укахъес 

маслигӀятбарира.
КьандирехӀе! —  кьабулхӀейкиб ГӀяхӀмад. —  Рахли 

дурхӀназивад чи-виалра гьалаиркур. Иличи чила-ди- 
гара хӀули лагбизес асубирар: хӀяйвантала дярхъла 
гӀелар нуни гутанна дячунти бутӀни чедаира. Илар 
кӀилис ахӀенну, авлисра даари лер!

Селра хӀебирар, кьанхӀейрехӀе, —  ира нуни. 
Илгъуна хӀянчилис кьуват гӀягӀниси саби.

Нуш ани наб нешли датурти нергъ держира ва 
азбарлизи дурадухъунра.

—  Селичиб архехӀев ил нушани? —  хьарбаиб 
ГӀяхӀм адли.

—  Някъбазир ца-ца бутӀа архутикӀун хӀедиэс. 
Н у пикриухъунра ва дудешли вацӀализирад ур-

цул дихуси уркура касес пикрибарира.
Х Ӏер а, нуш а дурадухъунра. Уркура ш ила кьа- 

кьурбазибад геркабирулра, ил вякьярбикӀули саби, 
улкьайтазибад адамти хӀербикӀули саби. Ц а  рухъна 
тамашариубли сари:

Чина аркьулраяв, дила дурхӀни, хӀуш а? БархӀи  
ихъуси замана саби, х Ӏуш а биалли вацӀализи дер- 
хурлирая. Х Ӏуш ачи  буцӀи чедулхъангу.

Н уш а вацӀализи ахӀен ра... —  нуни илизи бурее 
вехӀихьира, амма ГӀяхӀм адли ну, дулгъа буцили, 
зузварира: лехӀахъину, вашей.

Н уш а хӀяйвантала дярхъличи гъамдирес дяхӀи- 
рагу, хапли чебиулра: нушачи дяхӀ-дяхӀли цархӀил 
уркура лябкьули. Ил нуш ала класслизибти кӀел 
дурхӀяли, ГӀялини ва Мурадли, лебкулри.

Х ӀердикӀулрагу —  уркурличиб халаси мугьрала 
бекӀа. Итмадан чедаэслири гутанна бутӀни диъни.

Бурирагу нуни! —  ш ивкӀивдариб ГӀяхӀм адли. —
Нергъ дигиаурлири хӀед. Дебали хӀяж атлири хӀела 
нергъ наб! Х Ӏера, кьанкадиубрану!

Мурадли ва П яли н и  нуш ала гьалабад чула ур­
кура арбукиб.

Мурад гапикӀусири:
Х Ӏеръ ая сецад мугьби дучилрал нушани! Х Ӏу ш а  

чинадяхӀ аркьулраяв? Х Ӏяйвантала дярхъла гӀела 
м якьядая, итаб гьанна селра агара.

Се бирехӀев? —  хьарбиули сай ГӀяхӀм адли. Ну- 
шаб чебаэсра хӀебиркур вымпел.

Унраличирти азбурти умцӀес чебиркур, —  ира 
нуни, —  се-биалра баргес асубирар.

Н уш а азбуртази умцӀердухъунра. ЦабехӀли мегь- 
ла бургӀлуми лугутири, цабехӀли биалли, нуш ала 
имцӀати мугьри агара или чардирутири.

Халаси къияйчил нушани сен-биалра цакамти 
дучира: буркьа самоварла турба, тӀярхъубар кӀел 
тӀас, сигдиубти чумал мегьла бутӀа, шин дикуси 
турбала бургӀлуми, сегъуна-сабрил мегьла сетка ва 
гӀурра чумал дибгӀян-хъяш  секӀал.

Амма лерилра илди кӀилисалра камти сарри. 
ГӀяхӀм ад хӀилхӀи  калун висиирули. Илала илгъуна 
саби хасият: сеннира цаибил мерличив виэс ди-
гахъу.

У ркура нуш ала азбарла кира ва, се-биалра бур- 
кьа мегьла секӀал агарал, юртлизир къяйцӀдухъунра. ч

Х Ӏера, илаб нуни, чялила гӀулудличи чебяхӀка- |
хъили, халаси цӀудара цӀегъала ш анг чебаира. Н еш  у'
хабурта ругьули рири ил цӀегъала ш анг сунес дила 
хала нешли пеш кеш барниличила. Н еш ли илизир 
хъарала нергъ дирутири.

ГӀяхӀм ад, кайсехӀе иш цӀегъала ш анг, масли- 
гӀятбарира нуни. —  Иш ини умути шел килограмм 
дитӀикӀу.

Н еш ли диркахъу хӀед, —  кьабулхӀейкиб Г Ӏя х Ӏ- 
мад, амма, разииубдешли, ил гъинчӀяхъиб.

Х Ӏера, сегъуна хӀянчил! —  разииуб ГӀяхӀм ад. —  I
И ш гъуна шанглизибад тракторлис кани барес ви- \
рар! Я р а хӀятта хӀулара балли барес асубирар. Гьу, 
гьанна ш колализи гьайбирехӀе. Г Ӏур , аш карлигу, 
дургра хӀедургехӀе...

Н уш а ш колализи садаибхӀели, дурхӀнани дучиб- 
ти мугьбала халаси бекӀа чебаира. Илаб лебри 
П яли н и  ва Мурадли хибси гутанра. Илдира илаб 
тӀаш ли лебри, вожатаяни илди, мегьла бургӀлуми 
имцӀали дучни багьандан, гапбирулри. Н уш ара или- 
ни гапдарира.

ГӀяхӀси  хӀянчи барилрая, дурхӀни, —  иб илини. 
Н уш ани ишди дедлугехӀе ва ишдас дакӀибти арц- 
лис ш колалис и сехӀе...

Ш колалис се исусил бурее ил ралкьхӀеурли ле- 
рай, азбарлизи дуцӀли колхоз л а къараул адавзи 
П усм ан дурайкиб. Ил мугьбала бекӀаличи ветухъун

21

Шж



ва, гъайхӀеили, гьар шайчи ж ура-ж урала тӀасани 
ва самоварла турбаби лайдикӀесвяхӀиб.

—  Се бирулри, адавзи П у см ан , хӀуни? —  
хьаррикӀесряхӀиб вожатая илизи.

—  Ил хӀуш ани  се бирулраяв! 
вявикӀесииб адавзи П усм ан . -

— гьимукӀили 
Гутан хӀяйвантала 

дярхъла гӀела кабихьибсири, ил гьанна ремонтбарес 
хӀяж атси ри, чили касиба ил?! Адамтани бурули 
саби, дурхӀнани ш колализи арбухиб или. Г1е, ну 
гӀярзулхъас! Се-дигара бирулигу! Сен хьархӀебаили 
кайсида, касес асухӀебируси секӀал!

Х Ӏера, гьанна къалмакъар! Къараулчи бара хӀил- 
хӀи наргъатиахъуб. Вож атая хӀунтӀенриуб. Ил Г1я- 
лизира Мурадлизира рикӀули сари:

Гутан сунела мерличи бухая! Х Ӏуш ан и  ну иш- 
кьяйда риргӀяриргура или гьанхӀебикиб!

Илди арбякьунхӀели, ну ГӀяхӀм адлизи викӀулра:
Сен гӀяхӀси  бетаурал нуш а кьандиъни. Гьанна 

нуш а диэхӀелри ихдала мерличир, х1у ургъадив?
Г1е, гьарли-марли гӀяхӀси  бетаур!
Ам м а ш аддиэс ж явли сабри. Ш колализирад 

ГӀяхӀм адра нура дархьли набчи дуцӀдухъунра, сена- 
хӀенну илини набчиб сунела портфель батурсири. 
Н еш  ж явлил хъули ракӀилри. Н уш а хъули адацӀиб- 
мад, илини хьарбиули сари:

—  Х Ӏя ж и , хӀуни чялиличи чебяхӀкахъ и бси  
цӀегъала ш анг чехӀебаирив? Нуни ил беръахъес 
чебяхӀкахъибсири, ил биалли беткахъили саби! 
БигӀуну, гьатӀи, чили-биалра?

—  Ю х , бигӀхӀебигӀун ил чинилра.
—  Чинаба, гьатӀи, ил?
—  Нуни ил ш колализи арбухира.
—  Ч и н а?.. Ш колализи? Сен?

—  И ш бархӀи лебилра дурхӀнани мегьла бургӀлу- 
ми дурчутири. Илди улкалис дебали хӀяж атли сари. 
Илдазирад тракторти, автомобильти ва самолетуни- 
ра дархли дирути сари... —  баянбирес вехӀихьира 
ну.

—  Къачагъ! —  вявъиб нешли. —  Сен хьарбауд 
агарли къячикибсири? Ил дила нешла, хӀела хала 
нешла, савгъат саби! А гь , мялгӀун! Къалабали ва­
шей ш колализи ва чарбарили кабуха ил!

Н еш ра нура ш колализи дакӀира. Илав биалли 
гьанна чилра аги —  я дурхӀни, я вож атая, я мегь­
ла бургӀлуми. Ш колала уборш;ицани буриб: «Камеи 
гьаларван, машиналичи чедихьили, лерилра мегьла 
бургӀлуми чинарил ардухиб».

Н еш ра нура юртличи гъамдирухӀели, наб лебгӀеб 
тӀягӀямагарлири.

Ам м а, пикрибарая хӀуш ан и , лерилра гӀяхӀи л  
гьардизур. Дудеш ли, марлира, ну зигарварира, хьар- 
хӀебаили цӀегъала ш анг касни багьандан, кӀинайс 
биалли нешлизи иб:

—  Биур, жявлил замана баи л и саби сагаси ш анг 
асес, х1у биалли гьаннара буркьа секӀайс гӀеларад- 
карикилри!

П ер гъ и л а бархӀи нешли халаси цӀуба ш анг 
асиб.

Амма, сен-биалра, хъарала нергъ сагаси шангли- 
зирра цӀудараби детарулри.

М. ЯхӀъяев

Автомобиль, вожатая, вымпел, портфель. Ишди
дугьбачил предложениеби пикридарая ва рабочий тет-
радьлизи делкӀеная.

1.
2.
3.
4.
5.

6.
7.

8. 
9.

Суалти ва хӀянчи:
Вожатаяни дурхӀначи се хъарбариба?
ДурхӀнани мегьла бургӀлуми сен-сен дурчулри? 
ХӀяжихъалачив ГӀяхӀмад сен кьацӀли хӀевкусири? 
Гутанна бургӀлуми чис дикиба?
Школализи мегьла бургӀлумачил ХӀяжини се кабухиба? 
Илала баркьуди хӀушани сен-сен чебаирая?
Гутан чарбарили архухӀели, ГӀяхӀмадла ва ХӀяжила ра- 
зибиъни чебиахъути дугьби тетрадьлизи делкӀеная. 
ЦӀегъала шангличила ХӀяжила неш ва дудеш се бикӀил 
бурая.
Школализир хӀушани мегьла бургӀлуми дучниличила бу­
рая.
Хабар бутӀнадли чеббурес хӀядурбарая.

ТӀулека
ИрбигӀя —  бизиси тӀемла, мурити ва цӀикӀти 

чадурличи мешути цӀедеш  сари. Илди кьадубачир 
даш ути сари. И рбигӀяли дерхъили дирар хасли 
къаркъубар бяхӀяни. Вирару чилра ш алгӀевухъес, 
илди «нуша муритирану, бизитирану, далцӀабая» 
дикӀутиван чедиути цӀедеш  хӀедерки? Амма я дер- 
кес я далцӀес илди гьамадси ахӀен, илдала занзбар 
кьялубачи гъамхӀейрахъули, тӀаш ли сари гӀинтӀла 
ва миала занзбар кьадубира.

Гьачамалра цализибад ца декӀархӀебиркути хӀя- 
бал гьалмагъ —  паргъатси СягӀи д, халати хӀулбар 
ва чӀукьаси Х Ӏя сан , пикричевси ГӀум архӀябиб —
гьанна чумал сягӀят, ирбигӀя луцӀули, сакӀублири.

Илдала дяхӀ-някъ, хӀятта мурчӀачил битибталаван, 
хъябшдарил ри.

Х Ӏерая сегъуна ирбигӀя баргирал! —  ирбигӀяли 
берхъибси кьяли чебаахъиб ГӀумархӀябибли.

Нуни гьатӀира халати даргира! —  иб ахъли 
Х Ӏясай .

И ш ар гьатӀира гӀяхӀти  лер, даш ирая иш а, —  
тӀамадариб халати кьадубазибад СягӀидли. —  Ну- 
ш ала Н ина Петровнас гӀяхӀси  савгъат бетарар, 
ахӀену?

БегӀ гьалаб иличила чили буриба? —  хьарбаиб, 
сунени сунечила гьанбуршули, ГӀумархӀябибли.

Х Ӏел а гӀякьлучебси бекӀли, —  иб Х Ӏясай  ва, 
някъ буцили илра зузварили, СягӀидличивяхӀ аря- 
кьун.

Нина Петровна —  ГӀярбукӀла ш колала учитель­
ница сари. И л инӀа ириъ ракӀибси сари урусла 
гьарахъси шагьарлизирад. У ркӀи  гьаргси, хӀялалси 
риънили шанти-ургаб и лини ж явли хӀурмат сархиб. 
Илала сабурли ва дурхӀначи-нӀКОЛьникуначи лерти 
дигили, ил гьар хъайгӀир дурхъаси адамли рета- 
ахъур. Ц арахӀел ил акӀубси бархӀи сабри. Иличила 
дурхӀнани багьур ва, ГӀумархӀябибличи лехӀахъили, 
учительницас савгъатлис илдани ирбигӀя далцӀес 
пикрибариб.

Гьариллизир чӀи гӀяла диш тӀати чугни сарри. 
Чус хабарра агарли, ирбигӀялигӀиб умцӀути дурхӀни 
вацӀализи мурхьбикилри. Рахли —  сирмугла кьаду- 
базир дялчӀути кьялубала тӀама.

Ихаб ирбигӀя луцӀути цархӀилтира хеб, —  иб 
СягӀидли.

—  Л уц Ӏаб, камли хӀедиэс, ихдасра диур, нушаб- 
ра, буриб Х Ӏясай .

Х Ӏер ая, хӀерая иха, ихдикӀун синкала дурхӀни 
сари, —  иб урехили цӀубиахъубси ГӀум архӀябиб- 
ли. —  Дебшая!

Дякьличибад бикили, илди хӀябалра бебшиб. 
Илдала чугмазирти ирбигӀя тӀутӀудирулри, амма 
илдачила пикрибикӀесли ахӀенри. СягӀидлис ирбигӀя 
тӀутӀудирни гӀяхӀхӀебизур. Синка арбукьялли кайсе- 
хӀе или, хӀябалра дурхӀяли чула дайхъудиубти чуг- 
ни ца ш урла хъинжлиу дигӀяндариб, кьар чедушиб, 
саби биалли дуцӀли бетаили, ца галгаличи абацӀиб 
ва хӀербикӀесбяхӀиб. Халасигъуна синка неш сабри, 
гӀурилти хӀябалра илала дурхӀни сари. Н еш , ук- 
темли бекӀли гьакӀбикӀули, гьалаб башулри, илис 
гӀеларад, цали ца къуждирули, гердулхъули, адил- 
зули хӀябалра дурхӀя датдихьилри. Илдала пишна- 
ни чи-дигара пиш ирхъяхъи.

Галгаличибти хӀябалра уршили урехи бикӀуси 
секӀал хъумартур ва, синкбачи хӀяздухъи, хӀерби- 
кӀесбяхӀиб.

В я х Ӏ, иткӀун нуш ала къел дуцили лябкьули 
саби! —  иб гӀяш ли СягӀидли. —  Се саби итдани 
баргибси?

И т ... иткӀун дила кьапӀа саби! —— бекӀличиб
кьапӀа хӀебаргили, цӀумухъун Х Ӏясан . И л, вебшиб- 
хӀели, кабикили буилри. Синкала дурхӀни, тапли- 
чил биш тӀати кьяйда, Х Ӏя са  кьапӀаличил хӀязта- 
диркьулри. Цализибад цали къяббирули, бурцули, 
лайбикӀули, гериули, илдани хӀяз бемжахъур.

Беркьиб дила к ьап Ӏа , бутӀнадбарили лайби- 
к Ӏу ... —  хъянтӀа хъарсбирули, иб Х Ӏясай . Марли- 
ра, илала гъай тамандиэс лералли, илдани кьапӀа, 
кӀибайбарили, лайбакӀиб.

Н еш -синка уршбани чугни дигӀяндарибти мерли- 
чи багьлали гъамбиуб ва, ш алгӀеббухъи, арбякьун.

—  ХӀедаргиб, хӀедаргиб, —  разибиуб дурхӀни. 
ГӀумархӀябиб галгаличивад кацӀес хӀядуриуб, амма 
ил хапли СягӀидли тӀаш аиб. И лхӀели саби хӀерли 
ахӀенси анцӀбукь кабикиб. БегӀла гӀелаб тӀяхӀби- 
кӀули, сунтӀбикӀули аркьуси синкала дурхӀя гӀела- 
бяхӀ чарбиуб ва ш урла къинжлиуб кьарлизиб сунтӀ- 
бухъун. Сегъунарил хариси тӀама дурабушиб, илала 
тӀама бакьибти гӀурилти синкбира гӀела чардиуб. 
ТӀутӀударили чугназирад ирбигӀяра, дукесдяхӀиб, 
халаси синкали биалли, гӀела кьяш м ачи тӀаш - 
бизурли, ца чугала духӀнарти ирбигӀя кьакла дар- 
хьиб. Дерки тамандарили гӀергъи, синкбани, вай- 
баркьлисван, ш урла бяхӀкад чугнира гердатур, 
сарира ардякьун.

Ч ула гьархӀебизурси архӀяличибад чарбухъи, 
бамсурли, гушбиубли ва дацӀти някъбачил СягӀидра, 
Х Ӏя сан р а, ГӀум архӀябибра ш илизи сабаибхӀели, 
берхӀи дубурла гӀела дигӀянбикилри. Хъулчрачирти 
кьяпӀурбазирад гав ахъдикӀулри.

ГӀергъила бархӀи школализибад хӀябалра дурхӀя 
цархӀилтазибад декӀарли чарбулхъулри. Илдани сен- 
сабрил сагаси секӀал пикрибирулри ва цализи цали 
сай вархьли виъни кабилзахъулри.

Д аш и рая арцлизибад тӀулека би рехӀе... —  иб 
ГӀум архӀябибли. —  Илис тӀулека имцӀали гӀях Ӏ- 
билзан.

Иличи някьиш  делкӀи, хьанцӀра кабирхьехӀе, —  
ургаухъун разивиубси Х Ӏясан .

—  Х ьан ц Ӏ? И л чинаб бургехӀе? —  хьарбаиб Ся- 
гӀидли.

Н уш ани бирехӀе, иб ГӀум архӀябибли,
наб гьанбиркур дила дудешли хьанцӀ бируси тяхӀяр. 
Амма арц баргес къиянни саби.

Дила рузила начиличиб начала цӀуба къуруш  
теб, ил арцла саби, ил кайсехӀе, —  уркӀичеббариб 
Х Ӏясай  сунела гьалмагъуни.

ХӀебиалли, дакӀирая набчи. Дудеш  чарухъайчи 
бажардидиркехӀе, —  иб ГӀумархӀябибли.

Ц а  сягӀятцад замана дикили гӀергъи, ГӀумар- 
хӀябибла дудеш ла гӀевдухьлизиб хӀябалра дурхӀя 
бузулри. СягӀид гӀибкьли пуш икӀулри, урцулла га 
цӀали тӀутӀудикӀулри. ГӀумархӀябибли диш тӀати ум- 
цантачир хьанцӀ барес гӀягӀнити бутӀни умцур: 
жармара кабихьиб, гъургъаш инра, арцра, артӀра. 
Х Ӏясай  илди ца биштӀаси вахъгъуна мерлар дацӀа- 
хъиб ва багьлали дуракертӀиб.

Байхъала сягӀятла гӀергъи тӀулека барили хӀя- 
дурбариб. СягӀидли дурубличил някьиш  алъун.

ГӀяхӀмадхан Абу-Бакар

1.
2.
3.

Суалти:
ИрбигӀя сегъунти цӀедеш сари? ХӀушала мер мусаличир 
илди леру?
ДурхӀнани учительницас сегъуна савгъат хӀядурбариба? 
ДурхӀнас хӀушани сегъуна кьимат кабалтадая?

Ванька
Х Ӏябал баз гьалав дабрумала уста Алёхинничи 

бурсиварес катурси урчӀемал дусла дурхӀя —  В ан ь­
ка Ж уков —  байрамлис гьалабси дуги усес кахӀей-

хьун. Хужаимти ва шигиртуни^ савли-дуги киласа- 
лизи арбякьунхӀели, и лини хужаимла ш кафлабад 
ш инкьяла ш иш ара сигбиубси пероличилси ручкара 
касили, сумела гьала бушкьубси ца кагъарла к1а- 
пӀира кабихьили, лукӀес вехӀихьиб. Гьалабилгъуна 
хӀярп белкӀес гьалав чуйна-саял урухли унзаличи 
ва улкьайличи хӀеризур. Сунела кӀелра шайчирадра 
дабрумала къалипуна дицӀибти уркьли духъянди- 
тӀири. И  лини хала гьигь бушиб. Кагъар уталичи 
кабихьиб, сай биалли у тал а гьалав кьукьмускайкиб. 
«АхӀерси хала дудеш, Константин М акарыч! —  бел- 
кӀун илини. —  ХӀечи кагъар лукӀулра. Х Ӏу  байрам- 
личил мубаракирулри ва хӀед аллагьла гӀяхӀдеш уни 
дулгулра. Дила я дудеш я неш агара, дила чӀянкӀли 
ца хӀуцун калири».

Ванькани сунела хӀулби цӀябси улкьайличидяхӀ 
шурдатур. Илаб сунела ш ямла дяхӀцӀи  лямцӀбухъун 
ва Ж игаревхъали бикӀути талхъунтачив дугила къа- 
раулчила къуллукъ бирули узуси сунела хала ду­
деш Константин М акары ч л а сипат гьалабизур. Ил 
виш тӀаси, чӀукьаси, амма дебали серхурси ва жи- 
гарла, мурталра дукаркадирхӀути дяхӀра, мурталра 
кепти хӀулбира сайра, ухъна сайри. ХӀерели ил 
талхъа хъубзар —  къазакълис беркала бируси кух- 
нялав уси, яра кухаркабачил ихтилатикӀи; дугели 
биалли, вергурли ца халаси хӀякализира сайра, 
талхъа мулк-алав къунзкайкӀи ва сунела биштӀаси 
дамлизи кьутӀи кӀи . Илис гӀеларад, гӀяш кадуцили 
бургира сарира, бухъна К аш тан ка бикӀуси хя ва 
Вью н бикӀуси гаж а къунздикӀи. Вью н лебгӀеб деба­
ли лехӀбилзуси ва лявси хя сабри... Гьанна, марли-

 ̂ Шигиртуни къуллукъла (гьаббузути) адамти.

ра, хала дудеш къапула гьала тӀаш кайзурли сай, 
хӀулби ш ила киласала ш ала-хӀунтӀена улкьайтачи 
хӀердирули сай, ва, варгьи дабриличил кьяш м ира 
пяхъярдирули, талхъа гӀяйнив узуси адамличил 
лякьирикӀули сай. И лала дам ирилизи бигьи саби. 
Илини някъби цализи ца суркдирули сай, бугӀяр- 
дешлизивад чукурирули сай ва ухънасун дукарир- 
хӀули сай.

Танбакула сунтӀ акьехӀелли гӀяхӀси  ахӀену ну- 
шаб? —  викӀули сай, хьунрала гьала сунела тан­
бакула сунтӀла кьачӀара кабихьили.

Хьунрани сунтӀдарили, гӀемчбикӀули саби. Х ала 
дудеш разииънила гӀелала агара, разили дукарир- 
хӀули сай, гъяркавдули вявикӀули сай.

Датдухъеная, дерхибти!
СунтӀдарахъес танбаку хурасра дедлугули сай. 

Каш тан ка гӀемчбикӀесбяхӀиб ва, сирбарили хъябра, 
гьимбукӀили ца ш айчибяхӀ арбякьун. Вью н биалли 
гӀемчбикӀули ахӀенну, къуйрукъ силтӀбикӀахъули 
саби.

Ванькани хала гьигь абатур ва, перора ш инкья- 
лизи къузбарили, лукӀес вехӀихьиб:

«Даг наб дяхъиб. Хужаимли гъез дуцили гӀяйни 
арукира. Нуни чула дурхӀяла сири гардхӀебарни 
багьандан, ну витира. Ц а  ж ум ягӀ гьалаб хозяйкани 
набчи бялихъ умубарахъес хъарбариб. Н у  илала 
къуйрукъличивад вехӀихьира. Хъямбарили набзибад 
бялихъ, ил мухӀли-гьабли дила вяхӀла хъячӀбирес- 
ряхӀиб. Ш игиртунира набчиб къугънабиркьули са­
би, тукейзи гӀярякьиличи урхьулра, хужаимла хи- 
ярти дигӀяхъес хъарбирули саби, илини се бикалра 
бирхъули сай. Беркала сегъуналра агара. Савли лу- 
гули саби кьацӀ, хӀерейс лугули саби каш , бархӀехъ-

лисра —  кьац Ӏ. Ч яй  яра нергъ викӀадли, илди 
чули дужули сари.

Каркьулра ну дура гьаргала, илдала дурхӀя ви- 
салли, ну бекӀлил усули ахӀенра, сири гардбирулра.

А хӀерси  хала дудеш , уркӀецӀибара, ну ишад 
хъайгӀи, шилизи арукаба, дила бекӀлил иш ав уэс 
имканбикӀули ах Ӏен ... Х Ӏел а кьяш м ачи байикӀус, 
ва мурталра аллагьлизи хӀед улгус, арукаба ну 
ишад, архӀевкасли, ну убкӀус...»

Ванькани мухӀли балкӀахъун, сунела цӀудара 
хункӀли хӀулби душкиб ва симкьбушиб.

«Нуни хӀед танбаку дибгӀяндирис, вехӀихьиб ил 
гӀурра лукӀес, —  аллагьлизи улгус, рахли се-биалра 
биалли, эмхӀе кьяйдали ну витаба. Х Ӏед гьанбикес 
асубирар, наб селра бареси хӀебургар или, нуни 
приказчиклизи тиладибирис, идбаг багьандан, набзи 
дабруми умудирахъен или, яра Ф едькачил варх 
дуки ваш ус. Дила дигуси хала дудеш, селра бареси 
агара, калунси чӀянкӀли ца вебкӀницун саби. Кьас- 
барира ваш ули шилизи вебшес, чакма дугагара, 
бугӀярдеш лизивад урухкӀулра. Н у халаваибхӀели, 
хӀуни наб барибси къуллукълис хӀу нунира вихӀури, 
рахли вебкӀадли, дила неш Пелагеяс кьяйда, хӀела 
хӀябличи улгес ваш ус.

А хӀерси хала дудеш, давлачебтани пеш кеш унала 
бегӀелка барибхӀели, хӀуни наб илад дерхьурли мур- 
гьи-рангдарибти хиви каса ва, ш иниш а кьанила ка- 
дихьили, дихӀен. Талхъа рурси Ольга Игнатьевнази 
тиладидара. Ванькас сарну, диха или.

Ваш и , ахӀерси хала дудеш, —  или, Ванька гӀур- 
ра лукӀес вехӀихьиб, —  аллагь багьандан, хӀези ти- 
ладибирулра, ну иш ада рукаба. Н у игъбарагар 
цӀуръа дурхӀяличи уркӀецӀибара, ну лебтанилра

итулра, укес дебали дигулра. Наб бахъ дебали 
анцӀбукьундеш ли, ил буресалра ахъри бикӀули 
ахӀен —  мурталра висулра. Чумал бархӀи гьалаб 
хужаимли бекӀлизи къалип бяхъили, къагъиубли, 
кайкира. Дила гӀямру заяли аркьули сари, сегъу- 
налра хялайчир вайти сари ... П у р р а  ну салами- 
кӀулра Аленачи, валкӀа Егоркачи ва пайтунчичи.^ 
Дила ж икьи биалли хӀуни чисалра бедмалугад. Ну- 
ра хӀела дурхӀяла дурхӀя Иван Ж уков сайра. Д и гу­
си дила хала дудеш, ж явли вакӀи».

Ванькани белкӀунси кагъар авкабяхъиб ва чу­
мал бархӀи гьалаб кепеклис асибси мухчала^ бухӀна 
кабихьиб. Ц а  бара пикрира ухъи сайра, илини, 
ш инкьялизи перо къузбарили, адрес белкӀун: «Ш и- 
лизи, хала дудешличи».

П у р , бекӀра хъарс-хъарсбарили сайра, пикри- 
ухъи, чебатур: «Константин М акары чличи».

А . П . Чехов

Суалти ва хӀянчи:
1. Хабарлизир ишдигъунти мерами даргая ва делчӀеная: 

а) хала дудеш сипатирути гъай; 6) Вьюн ва Каштанка 
бикӀути хури сипатдирути гъай; в) янила дуги сипатби- 
рути гъай.

2. Ванька сунела хала дудешлизи, хъули арукаба или, 
сен тиладиикӀуси?

3. Хала дудешли Ванькала мурад барес сен хӀейруси?
4. Ванькала кагъар хала дудешличи биуру? ХӀебиур би­

алли, сен хӀебиура?

уркура бикан.

Билхъа
Саки-аба цайси рухъна сари. И лала мурулра 

кӀел урш ира дургъбазибад чархӀебухъун. Н уш ани 
Саки-абас мурталра кумекбирули дирехӀе: шин хес, 
урцул кердес, хӀяйван-къачаличи хӀер эс... камди- 
рару дарести. ХӀеблизир биалли нуни илала кӀел 
мукьара дуки дикули вираси, Камаладинни биалли 
илис чуйнара вацӀализирад эмхӀеличил урцул каду- 
хиб. Камаладинна дудеш вацӀала къараул сай ва 
илини сунела дявила гьалмагъла нешлис гьар дус 
янилис даари цӀабикьала кадирхьуси сай. Дудеш ли 
эмхӀелис дех биру, Камаладинни биалли ил Саки- 
абачи биахъу.

Сакинатлис къалабали сагаси юрт тӀаш батес 
гӀягӀнили сабри. И лала юрт бяхӀругси мерличиб 
сабли, луцрала дахъалгъунти къаркъа къадала гер- 
духъи урдухъун. Сагаси юртлис дахъал къаркъ а 
къадаларад някъбачил кадухес гӀягӀнилири. Сагаси 
юртличил дархдасунти лерилра хӀянчи халкьли чучи 
чекасиб.

... БегӀла гӀергъиси даре байхъала биубхӀели, 
нуш а лерилра линейкаличи дураили, ш колала ди­
ректор ли буриб:

—  Х Ӏуш ан и  балуливан, ишбархӀи бархӀехъ бил­
хъа саби. ХӀянчилабад бамсурли чарбулхъути х1у- 
ш ала неш-дудеш къаркъуба бихули бузес лябкьути 
саби. Н у ш а биалли билхъаличи иш бархӀи, дурсри 
тамандиубли гӀергъи, аркьехӀе.

Дурсрала гӀергъи нуш а, ш колала лерилра дурхӀ- 
ни ва учительти, билхъаличи дакӀира. Директорли 
гьала-гьала лебилра дурхӀни кьукьначи бутӀиб ва 
гьар кьукьяличи декӀар-декӀарти хӀянчи хъардариб: 
цабехӀличи къадаларад къаркъуби дихули даш ес

гӀягӀниси дякь умубарахъес, цархӀилтачи сагати 
луцрас хьулчни диркъахъес, хӀябэстачи биалли къа- 
даларад чеди къаркъуби дихахъес. Н у  къаркъуби 
дихуси кьукьялизив къарш иикира.

Гьалаб-гьалабил къаркъа касили гьайбарибхӀели, 
бахъ халаси касили буили, бай гьуйчив каркус или 
гьанбикиб. А м м аки , царалтазибад цӀахбилзули, 
хӀилхӀи мерличи абаахъира. БагьлахӀебарили, лерил- 
ра дурхӀни сагадан катхӀел дуцӀдулхъулра. Цали- 
чил ца абзбикибтин лебилра дурхӀни дуцӀли башу- 
тири, ну биалли Камаладинничил сайри абзикибси 
ва илис гьалавхъес къайгъилизиври. Лерилра нуни 
дихути къаркъуби Камаладиннайчир халати диа- 
хъес хӀяракатлизиври ну.

М. ГӀисаев
Суалти:

1. Чи сари Саки-аба?
2. Се бирули буили дурхӀнани?
3. Школала директорли селичила буриба?

Гьалм агъла някъ
Н як ъ  кабирхьу гьалмагъли 
Гьалмагъла хъуцӀарличи, 
УркӀилизибси диги 
Иргъахъули илизи.
Гьалмагъдешлис дахъал гъай 
ГӀягӀнити ахӀен, бикӀар.
Гьу, им цӀякь се бируси 
Гъайла бекӀали-декӀар?

Лябкьули саби, хӀера,
Барх ГӀялира Валира, 
ИлдикӀун чинабалра 
Ганз хӀясибли балира.
... Валила хъуцӀарличи 
Н як ъ  кабихьиб П яли н и . 
Илди гьалмагъдешличил 
Се сари илдас урхьни!
Хъябш изур гьачам Вали, 
ВакӀиб ГӀяли и личи.
«Аги сена?» —  или някъ 
Кабихьиб хъуцӀарличи.
П иш яхъиб гьалмагъ Вали 
БерхӀи пишбяхъибсиван, 
Чархлизибси изала 
СихӀрули битӀунсиван.
Н якъ  кабирхьу гьалмагъли 
Гьалмагъла хъуцӀарличи, 
Лебси вара баркьуди 
Дурхъаси гӀур иличиб!

Р. Рашидов
Суалти:

1. Назмулизиб гьалмагъуни сегъунти биэс гӀягӀнити саби 
или бурули?

2. Пялилара Валилара гьалмагъдеш селизир дагьардухъи?
3. Бурая, хӀуша гьалмагъуначил секьяйда дирудаял.
4. Назму саркъахъили, яргабарили, белчӀеная. «БегӀтала 

ва халатала хӀурматбирни —  дила чебла саби» темала 
чебкад сочинение белкӀеная.

Гьалм агъдеш  гӀягӀнили сар
Гьар бархӀи салам луга 
БерхӀили ванзализи, 
Х ӀулкӀули  гьаббакӀили 
Х ьан ц Ӏ закла дяхӀимцӀайзиб.
М арти, даимти сари 
Гьалмагъдеш  шанда сари 
Дила улкала халкьла. 
Уржибси саб тимхъдикӀни
Илдала нарт уркӀбала. 
Илдалати гьалмагъдеш.
Илдас диргалахӀелхъан 
Мусни-зубрала ахъдеш .
Гьар бархӀи салам луга 
Ванзала инсай инсайс, 
Гьалмагъдеш  гӀягӀнили сар 
Дунъяличир адамтас.
Дебшладарибти сари 
Илди цӀала дайлизир,
Илди чумра наслули 
Гьандурш у далуйтазир.

С. Рабаданов

Ф
Суалти:

1. Назмулизиб БерхӀилара Ванзалара гьалмагъдешличила 
се бурули?

2. Нушала улкала халкьанала гьалмагъдешличила се бу­
рули?

3. Илди гьалмагъдеш секьяйда акӀубти?
4. «Гьалмагъдеш гӀягӀнили сар дунъяличир адамтас» дугь- 

бала мягӀна баянбарая.

тшштштттшш Буралаби штттшштшт
Гьалмагъ вахъхӀила гӀяхӀси  вирар, х Ӏяка 

гаси.
са-

Гьарли-марси гьалмагъ къияндикибхӀели вирар 
валуси.

Гьалмагълис сайцун левхӀели гӀяйибта виркьен, 
халкьла ургав биалли —  гапикӀен.

И ш  дунъяла лерилра лигӀматуни ца гӀяхӀси  
гьалмагълизи хӀедулхъан.

Адам деш  дицес вирар, амма асес хӀейрар.
ВягӀдалис къянавиъни —  вегӀла багьа буъни 

саби.
Халасини някъ гьабатайчи, хӀуни гьамабалтад.
БелчӀуди касибси дурхӀя багьуди агарси дудеш- 

личив халаси сай.
Дахъал делчӀунсини —  дахъал дала.
Щ акьси л и  ца удииркахъу, делчӀунсили —  азир.
БерхӀи  абухъалли, тӀабигӀят ш алабирар, ж уз 

белчӀалли —  гӀякьлу.
Адам бузерилицун сай валхуси.
Асилдеш  дигусилис бузерира дигахъу.
ВегӀла мер-муса ниъла нешгъунти, урхӀла мер- 

муса убай нешгъунти.

Т ӀА Б И Г ӀЯ Т  М Я Х ӀК А М Б А Р Н И

Арцантани мицӀирбиру тӀабигӀят
Гьаннала замана тӀабигӀят сунечибли саби уму- 

бирнила бажардичебдеш ва имкан таманнира-сера 
деткахъили сари. Ил багьлали, хабарагарли, сунела 
бухӀнабси децӀличил ва изайчил бубкӀули саби. 
Дагъиста ванзаличиб агъулахӀебарибси, нясхӀебариб- 
си, мискинхӀебарибси тӀабигӀятла дамгъалра агара.

М ицӀирси тӀабигӀятличила къайгъи гьарил ду- 
бурланна хӀилизиб лебси саби. И л наслуличибад 
наслуличи башу сира саби. М асала, янилизиб халаси 
дяхӀи бирниличибли бергала ва кумек агарли гьу- 
нарагардиубти жаниварти ва арцанти, чула гушдиъ- 
нили, мицӀирси адам левихӀи гьуцӀдикӀар, мяхӀкам- 
дарахъес адамлизи тиладидикӀутиван. Адам лира 
илдала мурад биру: илди дурцу, хъули дику, илар 
ункъли далха, гӀяхӀси  къуллукъ биру: гӀур илди 
ункъкадирар ва чула юртлизи —  тӀабигӀятлизи дур- 
хьу. А рцан ва жанивар бахни ва сагадан тӀаби- 
гӀятлизи баахъни —  халаси ва мягӀничебси баркьу- 
ди саби, иличи бурсибиру дурхӀнира. Арцантани 
тӀабигӀят мицӀирбиру ва ж агабиру, илбагьандан ар- 
цантала, хаслира чатӀнала, лагьнала ва цархӀилтала 
пукьни мяхӀкамдарни дубурлантани чеблализи хал- 
биру. А р ц а пукьа бехъни нушачиб адамла хъали 
заябарниличил цугбурцу.

Наб гьанбиркур: нушани хъалч чебирхьухӀели, 
кӀел-хӀябал дехьлизирти урчила лутӀмачир чятла

къел-хӀерзи лерри. Нуш ани багьурра шила чатӀнани 
илар пукьни дарес дехӀдихьили диъни. ГӀе , гьарли- 
марли илдани гӀянж ила пукьни дирулри ва гьачам 
барибси пукьализир гьар-гӀергъили чумал дус чула 
дурхӀни садилтӀулри. Н уш а илдачи, илди биалли 
нушачи илцадра бурсикадиубтири, хӀятта цацахӀели 
цадехӀли цадехӀ хӀясибхӀедарибти анцӀбукьунира 
дархли дирар, сенахӀенну гьарил сунечи хасси хӀян- 
чилизив виркьули вирар.

Арцанти гӀяхӀгъубзни дирар, илди ж агати ва 
разити сари. Нуш ачиб ишгъуна бурала леб: «Адам- 
хӀерируси юртлизир арцантани пукьни далкьара- 
хъули диалли —  ил адам сахаватси сай». Илгъуна 
адамлис деза ва хӀурмат. М арлира, гьарил мицӀирси 
жайчи гӀяхӀси хӀерудибирес чебиркур ва иличи бур- 
сибирес чебиркур жагьилтира.

МяхӀяммадов Ибрагьимхалил

Суалти:
1. Сегъунти тяхӀурти далдурцули нушала улкализиб тӀа- 

бигӀят мяхӀкамбарес? ХӀушани иличила се аргъирая?
2. Дагъистайзиб тӀабигӀят мяхӀкамбируси сегъуна организа­

ция баладая?
3. ХӀушала мер-мусаличир сегъунти аги-кьяйда лера 

тӀабигӀят мяхӀкамбирути?

Валиха вац Ӏа
Дубурла бяхӀлизирти диркьбикунала ва катругу- 

нала ургабси кьяш ла дякькад халаси ахӀенси хӀеркӀ- 
личи дуравхъунра.

Илабад алж анала ца гӀямзи бехӀбирхьули саби 
или гьанбирки. Нуни гьанналис нуш ала дубуртар 
улкализиб илгъуна сихӀрула вацӀа чебаибси ахӀен. 
Х ур ва зур, миг ва шим, ж яр ва яда, пурпи ва 
пӀялпӀялаг —  сегъунти галгуби, чӀухӀярти, кьадуби 
агил илар!

ДуцӀрум ла берхӀи илаб тяхӀулири, хӀеблизирван 
шинишлири ж ура-ж урала духълуми, кьар. Ш им ш а- 
ли ш иниш а кьалтлиубси биштӀаси шурлиуб халаси 
ахӀенси ж уруга урунж шинни парчбикӀулри.

В ац Ӏа  бучӀулри. Ил музыкаличи (агурбачи) шур- 
бухъири. Диш тӀати ва халати арцантала, цӀуздагу- 
нала тӀамразиб гегугла «ку-у-куп» декӀарбулхъулри.

—  Ассаламу гӀялайкум! —  аргъира нуни гьалли 
гӀелабад. Гьанагардеш ли ну хъярхъли харчизахъур- 
ра. Набчи гъамиуб гьести гӀямрулагъуна, ахъси ва 
чӀукьаси, цӀуба кизлизибад барибси халаси, дубани 
удидяхӀ сурдухъунси, ш  ляпал а вегӀ, гарасван гамса 
дубурлан.

—  Багьлабарилригу? —  дугьаизур набчи кизла 
ш  ляпал а вегӀ.

—  Л евр а... Бамсриахъес или кайилра. И ш гъуна 
ж агадеш  къалабали бархьбатес-декӀар гьамадли 
ахӀен, —  пиш яхъес кьасбарира нуни.

—  Вархьли викӀулри, дила ур ш и ... Н уш ала ме- 
рани гьарли-марли ж агати сари, —  иб ухънани. 
Ил дила мякьла кайиб.

—  Н у мешебей сайра, гьалмагъ, - иб илини.
сунези сай гъайикӀусиван.

—  Наб х1у гӀяяркьян а сай или гьанбикиб, ту- 
панг чебаибхӀели.

—  И ш гъуна вацӀала мешебей визе - 
саби, —  ирануни.

ил талихӀ

—  Г Ӏе , гӀе, иш гъуна ж агадеш  м яхӀкам барни, 
гьалмагъ, гьарилла чебла саби. Амма адамти ца- 
гъунти ахӀен. Леб цацабехӀ —  илдас гьар секӀал 
чӀян кӀли  чус, чула диубли дигахъу, цархӀилти 
бебкӀалра, илдигъунтас авара хӀебирар...

—  М арлира, —  ургавхъунра ну, —  иш гъуна 
ж агадеш  кабуш ес някъ ахъбурцутира лебу?

И хтияр галли, илдани бегӀла жагасигъуна бир- 
хъу, хӀятта янилис урцуйс биалра. ДигӀянни дугур- 
базиб ш илтахъ барес хьулбикӀути сецад-дигара 
кам хӀебирар...

Б усягӀят адамтас сецад диалра юртанира диули 
ахӀен ...

Муртрил иш вацӀа някъби-кьяш ми агарси чу- 
лахъ пякьирличи мешубирки. Илцадра палакатба- 
рили бири ил адамтани. Гьарахъти шимазибадра 
уркрачил хӀятта дузани баши бикӀар иш а. Н уш ала 
шилизив ГӀурузбег бикӀуси гӀяяркьян а кали сай. 
ГӀурузбегли ва илала балликьянабани, жаниварти 
ахӀенну, арцантира къирдарибти сари или, гьанна- 
ра хабурти дуру.

...Н у ш а л а  шилизиб бегӀ гьалаб ш кола абхьиб- 
хӀели, —  даимиуб мешебей, —  цаибил мугӀяллим 
вакӀили гьанбиркур. Валихан бикӀи илис. Дебали 
пергер адам вири, сунес х Ӏял ал д и ъ ... Адам тачи 
карцӀси , илдала децӀ-ш аддеш  уркӀиличи дебали 
гъамли кьабулдируси вири... Амма илис бегӀла ди­
гуси тӀабигӀят бурги. Галгубачи ил, мицӀирти адам­
ти мякьлаб сунечил гъайбикӀули лебтиван, хӀерикӀи, 
илав вахъхӀи лехӀкахъили, тӀаш ли кали. КъунзикӀи 
яра, хӀяйранкайубсиван, сягӀятунадли вяш хӀелхъ и . 
В ац Ӏа чуйнара адамтази батахъес пикрибариб или- 
ни. И л вархьаначи жамигӀятличи дугьаизур. Соб-

-

раниеби детурхухӀели, сеннира вацӀаличила гъай- 
хӀевхъи гьанхӀедурци.

Наб ахӀенгу ил хӀяж атси , хӀуш абра, хӀуш ала 
дурхӀнасра, челябкьлализир алкӀути наслубасра са- 
би, -викӀи, сунела бунагь-хатӀа аллагьли урдуц ... 
Чилилра декӀархӀерибкъи, кахӀетуркъи , Валихан 
илис къараул ветаур. Районнизибад къуллукъла 
адамти кили, вацӀа ихтияр агарли бирхъхӀебир- 
хъяхъес къадагъабарахъиб... В а , сейкӀуда хӀу , чу- 
мал дусла бухӀнаб иш мер сагали мицӀирбиуб. Са- 
гали арцантала макьамтази гӀелабикиб...

—  Гьачам , —  хабар даимбариб мешебейли, —  
иш ав, чинав саял мугӀяллимли узуси, жагьти гал- 
губи дирхъули ГӀурузбегла, баягъи гӀяяркьян ала, 
урши варгили сай. Валиха гъайли иличи сегъунал- 
ра асар барили ахӀен. «И ш  нуш ала вацӀа саби, ди- 
галли бирхъехӀе, дигалли балтехӀе. Х Ӏу  биалли 
хӀела шилизив буйрухъикӀес вируд, ишав нушази 
гъайикӀахъули хӀелтари», —  викӀули сай хӀяяагар. 
И лхӀели, уртахъ, гӀелабад игьубли, ил геркатурли 
сай ... Х Ӏер а, сегъуна кахси анцӀбукь кабикибсил 
иш вацӀализиб...

Туснакъ беркӀили, Х Ӏясан хӀяж и  чарухъун, В а ­
лихан биалли, агара... Севан разивирил иш бархӀи 
иш гъуна вацӀа чебаалри! Сепайда!.. И лхӀейчибад 
нушачиб иш вацӀалис Валиха вацӀа бикӀар.

—  Халаси баркаллагь илгъуна хабар бурнилис, 
дудеш, —  ира нуни мешебейлизи.

Сен лебилра адамти ил пергер мешебейлагъуна 
уркӀила бегӀти ахӀенара, марли. Севан дири илхӀели 
гӀямру, нуша-алавси дунъя?

Амир Гъази

Суалти ва хӀянчи:
1. Гьункьяни вацӀа секьяйда сипатбирули? Баргая ил мер 0 :  

хабарлизиб.
2. Илис вацӀализив чи къаршиикиба?
3. Гьункьяра мешебейра селичила ихтилатбухъуна?
4. Пяяркьяна Пурузбег сегъуна адам уили?
5. Илдигъунти хӀушаб къаршибиркулив?
6. Валихан чи сая? Иличила се бурее дирудая?
7. Чини кавшиба вацӀала гьалмагъ?
8. «Галгаличибад гӀинц гьарахъли кахӀебиркур» ибси 

халкьла бурала гьанбикахъая.
9. Чила баркьудили ил бурала гьанбиркахъули?

Варъала галга
Хурла халали ахӀенси вацӀаличи бяхӀчиси ургу- 

бализиб пӀялпӀялагла зурба галга лебри. ВацӀалара 
ургубалара ургабад кабухъунси дубурла хъярхъси 
хӀеркӀли илис тяхӀудеш ра бихи, унраличибси вацӀа- 
ли илис умуси гьавара пешкешбири. ЦӀуэрлиур да- 
им ш ивкӀивдикӀути кӀарачи лехӀахъалри, дахъал 
дусмала духӀнар, алавчарти гӀямрулизир кадикибти 
анцӀбукьуначила дигӀяндеш уни дурули сари или, 
гьанбиркахъули бири. Галгала пергер кабизличи 
бахъли пахрубирули бири: ахъдешличи, бабздешли- 
чи, кьялубани берхъибдешличи...

Ургубализирти хъумиван, къадалабад кабухъун­
си хӀеркӀван, бяхӀчиси вацӀаван, лебталалра кумха- 
си давлализи халбирули бири ил Кунахла ш ила

адамтани. И лала дяхӀцӀилиуб бамсриихъусири дуцӀ- 
румлизиб арш икьянабани. ХӀеблизиб хъубзурира 
хӀерейс букес алавчарти хъумачибад ил галгалиу 
учибиркутири. Амма гьайбатси ургубалабси ил цун­
ей галга чили ва мурт убатурсирил, чисалра мягӀ- 
лумли ахӀенри.

Ц а  бархӀи мякьлабси хъучи декли вихуси За- 
пирли ил галгаличир мирхъи чедаиб. Вахъ хӀи  пик- 
рихӀейкӀули, мирхъиличила Алхилавлизи багьахъур, 
сенкӀун илалацун сари шилизир мирхъи лерти. За- 
пирлис гьанбикилри, ил мирхъила хъалибарг Алхи- 
лавла бургар или.

ВакӀиб ила Алхилав. ХӀеръиб галгаличи. Замана- 
ла бухъяндешлизиб берхӀилара, заб-маркалара, дугӀ- 
би-дирихьмалара асуртачибли галгала ца кьялила 
ш алкӀуб умх бетаурлири. Ил умхлизи хьурабиубли- 
ри дугӀ берхурси мирхъи. А хъ и хӀи б хъали чеб- 
бикӀибси ил, адамтани хӀясибхӀебирули, сецадхӀи 
калу нал бел гили ахӀенри. Илала гӀяхӀси  яш ав леб- 
сигъунари.

Умхлизирад духӀна-дура ж ургъдикӀути мирхъи- 
личи А лхилав гӀяхӀц адхӀи  хӀерикӀули калун, пи- 
ш яхъиб ва арякьун.

Галгаличибси мирхъиличила Запирли гьатӀи чи- 
зилра бурибси ахӀенри. Амма ца бархӀи, хӀеркӀла 
дублабси кӀавлизиб куртӀбяхӀес бякьи, пӀялпӀялагла 
галгала гьалабад чарбирухӀели, мирхъиличила ди- 
гӀяндеш  и лини дурхӀнази гьаргбариб. Ил мирхъила 
варъа касес гӀяхӀсири бикӀути биуб. Ил касес му- 
заухъес дигуси цалра ахӀехъиб. Галгаличи ацӀес 
хӀейрни илдани балулри. Ц а  М ухӀидцунри дурхӀ- 
називад дигӀянали иличи ацӀес хьуликӀуси, амма 
и л ал ара гьарбилзули ахӀенри.

ГӀебш нила ахирличиб Алхилавли сунела ца мир- 
хъила варъа шантас бутӀиб. «Мирхъи дила сарли 
хьалли, илдани чучибад варъа бурчути вавни леб- 
талалра сари. И ш дусла вавнала тӀем сегъуна сабил 
халбарахъес хибсира», —  викӀули, гьар дус илини 
хъали-хъайгӀибад, кам-гьамси биалра, варъа бур- 
тӀули вири. Иличи шантира дебали разили бири...

Ш колализивад чарухъунхӀели, нешли бедибси 
варъа берки гӀергъи, илала муридешли М ухӀидла 
уркӀи гьатӀира гьалаксаахъур. Галгаличибси варъа 
сеннира кайсис или, ил ургубализивяхӀ ватихьиб, 
буркьа гавлаглизир бардара расра дарх касили.

«Ш антала пахрули сабси галга бяхъядли, х Ӏу  
хӀелтари. Ц Ӏахд еш  сабигу ил! ГӀелумизи такьсирли- 
зивад!» -къизбикӀулри ца пикри. «Се камбирара ца 
галга бяхъниличибли? Илра —  вегӀагарси!» —  че- 
бургъулри итил пикри.

Гъамиуб М ухӀид галгаличи. Дурасиб расра бар­
дара, ва галга рурчес вехӀихьиб. Майъалира чяхӀи- 
кӀули, ил галга-алав сакӀублири, урга-ургади алав- 
чарли хӀерра илзули. Расличил ца ш айчибад 
берчурли, гӀур барда бузесиулри. А лавчарла шин- 
кӀати уцӀлани бирцӀулри. Ниъгъуна цӀуба дирихь 
зурба галгаличи бара багьесли вязбикӀулри. Галгала 
ар челис-че чӀяртӀбикӀулри.

Халаси къянкъличирад майъала кӀунтӀрира чяхӀ- 
дикӀахъули, пукьназирадван, мурхьихӀирад хӀер- 
дикӀути хӀулбира цӀивдатурли, хъаткаличи мешуси 
цӀерхьси алгъай някъли бекӀла цӀудара гъезра гӀе- 
ладяхӀ урга-ургади хӀярш дирули, М ухӀид чумал 
сягӀят илав семцӀурлири. БархӀи ихъулри...

Д акьа биуси аргълизиб дукирад маза леркуси 
Запирли М изла хъучибад адамла чӀярлагъуна тӀама-

ла аргъиб. Ил кумекличи музаухъун. Х Ӏери кӀал- 
ли —  хъула дайлаб, зурба адамла жаназаван тӀин- 
тӀкабиубли, п ӀялпӀялагла галга! Д ахъал кьялуби 
дячра дячири, гӀянжилизира гӀелакадикилри. КӀелра 
халати кьяли декӀардиркуйхӀибси умхлизибад цӀуда- 
ра гӀянж ила хъучи мургьи-рангси варъала тум зуз- 
битӀири. Хапли чебакӀибси балагьлизирад дерцес 
дачадархили, галгала чедир азир мирхъи, ца гӀяж а- 
ибси зумла тӀамара каили, зявдикӀулри, гъамиубси- 
личи хъямдашулри. ХъитӀала мякьлар урш ила пал- 
тар, барда ва рас чедиулри.

Палтар М ухӀидла диъни Запирли итмадан ба- 
гьур. ВахъхӀиагарли, сай М ухӀидра дакӀукавхъун. 
И л, хӀеркӀлизибад бекӀ гьаббакӀахъили, вявикӀулри, 
висулри, кумекбарахъес ж иикӀулри. Чула паргъат- 
деш буахъи гъузгъалдидиахъубти мирхъала гьужум- 
лизибад хӀеркӀлизибра балли илини берцуди бургу- 
сигъуна ахӀенри. М ирхъила загьрули демдахъурти 
дяхӀличи, кьаркьайчи къябикӀули, ил цӀумикӀулри.

—  Лебилра варъара хӀед биабну, улас, узи, дила 
палтар касес хӀейрудал, кумекбарагу, —  тиладиухъ- 
ун М ухӀид, хъула дубличив Запир чеили.

—  Н уникӀун хӀези ира, ахъбуцес хӀейруси къар- 
къализи зузмайкӀуд или. Галга бяхъес уруххӀейубси, 
хӀед чӀянкӀули  ваш есра урезила ахӀен, —  иб З а ­
пирли, гьимиличил гӀелавяхӀ чаркайрули.

А . КьадибяхӀяммаев

1.
2.

Суалти ва хӀянчи:
Хурла вацӀаличи бяхӀчиси ургубализиб села галга 
тӀашлири?
Селичи адамтани пахрубирулри?

3. Илала удиб адамти сен учибиркутири?
4. Галгала умхлизир сели гӀямру дуркӀулри?
5. Галгаличибси мирхъиличила Запирли чизи буриба?
6. МухӀидла бекӀлизи сегъунти пикруми дашулри?
7. Илини галгалис се бариба?
8. МухӀидлис мирхъили секьяйда чеббицӀиба?
9. МухӀидла тиладилис Запирли сегъуна жаваб бедиба?

10. МухӀидхъалигъунтачила хӀушала пикри бурая ва белкӀла
тетрадьлизи белкӀеная.

Там аш ала пукьа
Лерри, лерри кӀел цӀайба, цализирад ца декӀар- 

дарес хӀейэсти. Амма илцадра цаличи ца мешули 
хьалли, илди дузби ахӀенри. Гьалмагъуни сарри, 
пукьа цати ва гьундури цати. ДебкӀайчи цаличи 
ца гӀяш икьти ва декӀархӀедикес вягӀдабарибти.

Ванати улкназира дякьи, илди дубуртази чарди- 
уб. Итаб пукьа агарли гӀямал бетаалра, ишаб ил- 
дас чула къуш лис мер гӀягӀнилири. ДурхӀни сади- 
тӀес гӀягӀнилири. И ш абси чула гьалабла пукьа 
биалли, ца вайси арцай буцили баргиб. ЦӀайбабас 
ил секӀал дебали децӀагиб. Дисира диили, гьалаб- 
лайчибра гӀяхӀси  ва ахъси пукьа белшес кьасбариб. 
Алав-гьалав гӀяхӀси  бергала лебри. Амма пукьа ба- 
рес илаб вацӀа аги, я галгуби аги. Чипаб луш ав 
пукьа? П я ш с и  пукьалар садитӀунти дурхӀпи ахъли 
урцес хӀедирар. Илди ахъли ва гьарахъли урцапти 
детаахъес багьапдан, пукьа ахъси биэс чебир- 
кур. А хъ ти  шурми л ер л и хьалли, илдас пашманти

къаркъа гӀяхӀхӀедилзулри. Сирилис гӀяхӀси  секӀал 
ахӀен къаркъа —  я ванахӀебикӀар, я гардхӀеби- 
кӀар.

Гьачам арцанта диркьаличиб ца галга чебаиб. 
Разили дучӀули, илди ила детаиб. Х Ӏерди кӀалли, 
бекӀличиб муку крал а вацӀа бихуси, дяхӀиван цӀуба 
барткел.

Итара ишара ардякьи, далкӀи, цаличи ца карцӀ- 
ли ласкадиубти ва гьар бархӀили чучир заманала 
къелани каибти мукукри байхъала заки адаилри. 
М укукрачи делкӀунти «хатӀ» делчӀес балусини багь- 
ес вири барткелли дахъал гӀямру деркӀили биъни.

КӀелра цӀайба барткелла мукукрала хъар дуба- 
начи кадииб, алав-гьалав хӀердизур. Илабад чехӀе- 
биуси мер аги. Урхьнала ва хӀурхъала гӀелара, чи- 
наб чидил ши лебалра чедиулри. Илала дурабадра, 
барткел кӀалам бикӀухӀели, тяп дягӀлизиб галгаван, 
мукукри гьакӀдикӀулри.

А гь , гӀяхӀи л леб кьалли ишаб! —  лас-ласдухъун 
кункти арцанти. Датиш ара нуш а барткелли муку- 

; крала ургаб нушаб пукьа белшахъес?
—  Барткел, ва барткел, —  дугьадизур илди, —  

нушани пукьа белшес гӀяхӀси мер баргес хӀедирулра. 
Н уш аб хӀела мукукри гӀяхӀдизур. Асубирару илда- 
чиб пукьа белшес?

—  Нуни хӀуш ала уми далули ахӀенра.
"ч —  Наб Ц Ӏайба бикӀар, —  иб цали.

—  Набра бикӀар, —  иб итиллира.
Гьаннала уб набчи илгъуна арцан кабиибси

ахӀен. Дила мукукри хӀуш аб гьаргли сари. Х Ӏуш аб 
дигуцадхӀи хӀердиэс дирудая.

КӀелра цӀайба цаличир ца сакӀуб. Цали хъаж ла, 
цали ц Ӏукла чӀи дихули, ж уруга пукьа белшун,



хъалч агарси. Х ъалч барес арцанти бурсидиубли 
ахӀенри.

—  Гьу, думсулрав, бетарулив хӀуш ала хӀянчи? —  
хьарбаиб барткелли.

—  Гьанна ца бухӀнала гьатӀи кӀантӀибаралли, 
пукьа хӀядурли саби.

—  Марлира, жагаси пукьа бургар хӀуш ала. Набра 
чебаэс дигахъаси ил. Амма, сепайда, чехӀебиис.

—  Кьакьам абикӀуд, барткел. Н уш ани хӀед тяп 
ишабсигъуна пукьа хӀела гьалабра белшес дирехӀе. 
Дигив?

—  Баркалла, баркалла! Гьанна ил дебасил, ахӀе- 
нал ахтардибирехӀе. Х Ӏу ш а гӀяхӀил кадиая!

—  Барткел ибкьбизур, гьигь тӀаш аиб ва ил ба- 
таили, биругӀеб хъехӀъиб. Тямхъбухъунси бекӀличир 
арцанти дуэс хӀедиуб, амма пукьа вяш хӀебухъун.

—  КахӀебикибу? Дебасира буили саби хӀуш ала 
пукьа. Гьанна ил чехӀебаасра буус. Баракатбиаб 
хӀуш ала хъали!

—  Арабираби, ара!
Ц а  бархӀи ил пукьа ж агати гидгура бицӀиб. 

ГьархӀели илдира дуйгӀули, арцанти разидирулри. 
Цали къябаалри, итилли далай бехӀбирхьули, 
анцӀкьи хӀебалулри. Барткеллисра анцӀбулкьули 
ахӀенри.

Д ахъхӀи агарли  диш тӀати гидгури белхаагарти 
дурхӀначи ш урдухъун. Барткеллис музыка дахъда- 
иб. Разидеш  имцӀабиуб. Ц абархӀи  хӀебикибсиван, 
илди урцесра бурсидиуб. Урцути илдас гӀелабад 
хӀербикӀули, барткелли тӀамадири:

—  Гьарахъли армякьядая!
Амма ахъси пукьалар акӀубти арцанти гьарахъ­

ли ва ахъли урцхӀерцули дуару гьатӀи? Гьарахъ-

деш ва ахъдеш  сарри илдас гьантира. Ц ацахӀели  
илди забла чедира адиулри, дирихьми даш уйхӀира 
детиулри. Ц а  бархӀи цӀайбаби цаладикиб ва лерил- 
ра барткелла гьала кадииб.

—  Гьанна нушаб ардукьес замана баи л и саби. 
Х Ӏуни се бирида, барткел?

—  Н ура иличила пикрибикӀулра. Гьамадлив 
гьатӀи нушаб декӀардикес? Белики, леблинра барх 
ца хъарахълизиб яни беркӀиш а?

—  Х Ӏура лябкьяду хъарахълизи?
—  Бухънабаили хьалли, нура дуцӀбикӀес бирус. 

Арцурти хӀуш аб гӀела хӀебиркус. Х Ӏуп Ӏа дихесра 
декӀли хӀебирар. Кадиирая гьари лерилра хӀуш ала 
пукьала!

Гьалабичиб ил цакьадар кьакьали  биалра, 
цӀайбаба пукьалар чула мерани дуциб.

Барткел шин даш уйхӀи бархьбиуб. Гьала кьяш - 
ми цугли кадуциб. Хъарлангбикиб ва, ш ивш итӀай 
хапӀбарибсиван, ванзаличибад чеббердиб. Ц а  тӀяхӀли 
дукила мер гӀелаб батур. КӀинайс тӀяхӀбухъунну —  
арцантас дягӀбухъун.

Тяп чӀакали дуклумиван гьакӀдирути кьяш м и 
ца бара сари ванзаличи кайгути. Н икубала дубани 
чегалра баили саби илис.

Илгъуна цӀуба барткелра, бириз кӀелван ахъти 
мукукрира, илдала ургаб пукьара, духӀнар дучӀули 
цӀайбабира чедаибти арцанти тамашадирули сари.

Цализи ца хабуртара дугьули, цӀайбабасра, ар- 
цурхӀеливанра ахӀи , гӀяхӀи л саби. Х Ӏяж атби калра 
хӀебикалра чула пукьара юглизи барх архули саби. 
Д ахъал арцанти гӀелардалтули, ванзаличир къел 
камли гӀелар далтули аркьули саби барткел.

ЦӀайбабира, гьачам барткелличил дарх урцули, 
гьачам пукьала кадирули, думхӀули сари.

Чум бархӀи дикибалра хӀедейгӀи, илди юглизи 
кадаиб.

ХӀябиб Кьурбанов

Суалти:
1. Сегъуна вягӀда бариба цӀайбунани?
2. Чинаб пукьа бариба илдани?
3. Сегъуна бетаура пукьа?
4. Сегъунти музыкала иргъулри барткелли?
5. Чина урцулри цӀайбунала дурхӀни?

«

Набчира кьацӀбилкигу
Раш идра Камилра кьакьалаб тапла хӀязли бир- 

кьулри. Гербухъунси таплис гӀергъи арякьунси Р а ­
шид сенрил вахъхӀи веткахъиб. ЧариубхӀели, пи- 
шяхъибси ил арцес хӀядурсигъунари.

—  А гьа-гьай , Камил, ж итала дурхӀяра кецӀара 
ца чедаадри хӀуни, —  хъарала кьукьригъунти 
цӀудара хӀулби рурхӀулири Раш идла, —  тяп начур- 
бигъунтири.

—  Ваш и , чедиахъис, - - някъ буцили хъусяхъиб 
Рашидли Камил.

—  Чинара илди?
Вавнала кьадуби-ургар кецӀара житала дурхӀяра 

хӀязтадиркьулри. Илди, цала цали къуйрукъ дуб- 
шабуцили, къулдумегӀдикӀулри. Лигуби агартиван, 
журугдиубли, гердилзулри. ГилдидикӀутиван цали

ца мяхӀкамли гъяж-гъяждирулри. ГӀур сагадан хъя- 
бруцдиркулри.

Ш ари к! —  Разииуб Камил. —  Н у итцадхӀи 
къяйцӀикӀахъули, хӀу чинаб калунри?

К ецӀа тянишси тӀамаличи ласбяхъиб. ЛявбикӀу- 
сиван силтӀбирули къуйрукъра, жиикӀусиличи хӀер- 
бизур. Камилла сипат багьурмадан, гъямбикӀесбииб. 
У рш и тахьли гӀела хихиуб. К ецӀа биалли, «дирга- 
ламалхъад» бикӀусиван, ж итала дурхӀяличи чар- 
биуб.

—  Ш ари к! КецӀа-кецӀа! Гьанналра хъули баши- 
гу ...

Камил, хӀуни ил балусив?
У гьу, —  хӀунтӀениуб урш и, сунени барибсиличи 

гьалмагъ ш акиркусиван, хӀулби гӀяш дурцули.
Ж и тала дурхӀяла хӀязличи Раш и д аъкяхъили 

хӀерикӀулри. К ец Ӏа кӀапӀбуцес, гьалабван ил хӀярш - 
барес Камиллара хӀяздулхъулригу, Ш ари кли  ла- 
мартбаресгу или, гьарахъихӀивад хӀерикӀули, лехӀ- 
кахъиб.

Ж итала дурхӀяличи м яш тӀли, иличирад хӀулби 
черхӀейсули, гьалмагълис Камилли лишанбариб. Р а ­
шид багьлали хӀязтадиркьутачи гъамиуб. Дерхьур- 
тиван хӀунтӀена къянкъубира, мухӀлира, дяхӀиван 
цӀуба дяхӀра кецӀала канилизи гӀинидирули бум- 
хӀуси житала дурхӀя хӀярш барес или някъ гьабатур- 
гу, хапли гъур-гъурбухъунси кецӀали, урши уркӀа- 
или, гӀелавяхӀ дянгаиб.

«Гьалаб Ш ари к набчилра хӀязтабиркьи, —  децӀ- 
личил пикриикӀулри Камил. —  Саламлис гьар шко- 
лализивад чарулхъухӀели, качӀара кабирхъи, диъла 
кесек гьабуцасри, булхъра булхъи. Там аш ала кецӀа

хӀебиалли, гьаннара хъумартурли ахӀенгу сунес 
нуни дикахъни...»

И хичигу, ца ихичи! Ж итала дурхӀя качӀализи 
кьацӀбилкулигу кецӀала! Ц а  хӀерагу ихичи! —  
пӀяцӀ-пӀяцӀасахъ и б Раш идли хумарси гьалмагъла 
хъуцӀарлизи, духурибиван рурхӀути хӀулбар, балала 
силтӀаван геркабулхъуси житала дурхӀяличи хари- 
ли.

Ш ариклис гӀяхӀил саби... ХӀязтабиркьес дигал- 
ли, гьанна илис житала дурхӀяра леб, —  гӀянцӀли 
жаваб чарбатур Камилли. Цунси рухъначибад ну- 
шачи ил нуни кибхӀели, Ш ар и к , селра хӀебугули, 
гъурбикӀи. ГьимбукӀибсиван гӀямзила пяхъбирки. 
ГӀур, набчи бурсикабиубхӀели, ил мурталра наб гьа- 
ла баши. Н якъ  гьабатасри —  качӀа кабирхьи, кьу- 
кьубази суркбикӀи. Лига гьабуцибхӀели, гӀела кьяш - 
мачиб ж ургъбикӀуси ца ил хӀези чебаахъес! Ц а  
бархӀи диъла кесек сунела мухӀлила чедиб лас- 
ласбарили дигӀянбарирагу, ил хъямбикун. Диъ хӀе- 
лугухӀели, някълизи кьацӀбикун гьатӀи, агьагьай ... 
Нуни сунесра вайтӀа дикахъира. Рахаж личил деба- 
барили, пукьализи бухӀнаира. А гь , хӀябилра цӀум- 
бикӀигу и л ... Н у ш колализивхӀели, чилирил ил 
баткаилри. ГӀур ил нуни чехӀебаира.

—  Ш арик! Баш игу, гъари, набчи! К ецӀа урши- 
личи ласхӀебяхъиб.

—  Камил, хӀед ил дигахъиду?
—  Ш ар и к дебали духуси ва ж агаси гу...
—  ХӀебиалли, ваш и билгӀехӀену.
—  Сен-сен?
—  Дила ца пикри леб...
—  Гьу, сегъуна?

кьуцури гьарг- 
неш ли

—  Хъулибад кьацӀ лебхехӀе: хӀуни Ш ари кли с
кабуш а (ил хӀед гӀелабад лябкьян), нуни биалли 
житала дурхӀялис. ГӀяхӀси ?

—  Ваш и , —  разикайкиб Камил.
К ьацӀла бутӀна кисми дицӀили, Раш идра, диъла 

чудни-хинкӀа кьуцур бицӀили Камилра, дуцӀли чар- 
биуб. Раш идли хӀязтадиркьутас кӀел халати кьацӀла 
кесек лайдакӀиб. Цаличи ца хӀердизурли, кецӀара 
житара дурхӀяла кьацӀла бутӀначи сунтӀ-сунтӀдикун, 
гӀурра чула хӀязтази ахъиб.

—  Гуш ли диалри, ца къидикъалра убхӀебал- 
ти, —  гӀясииуб Раш и д, мицӀирагли сунела кьацӀ 
«мучлахӀебарни» децӀагили.

—  Нуни чудни-хинкӀи хира, — 
бариб К ам илли . —  Н у  чариайчи 
хӀядурдарили лерри. —  Ш ари к! Х Ӏера, нуни хӀед 
се хирал! —  кецӀас чуду-хинкӀ лайбакӀиб уршини.

Ш ари кли , гьаваличиб лебай, чуду-хинкӀ чамкь- 
батур, чӀям алра хӀебарили, кьяраиб. Лямбирули 
мухӀлира, «гӀур хӀелугаду?» бикӀусиван, уршиличи 
хӀербизур. Камил разииуб. ГӀелавяхӀ ваш ули, кецӀас 
бизили тӀембикӀуси хурег лайбикӀесииб.

—  Цачумал житала дурхӀялисра дихагу, —  гъуз- 
гъалдииуб Раш и д, балала силтӀагъуна къугъати 
хӀулбар жита дуклабуцес хьуликӀули.

Чудни-хинкӀа балхули, Камилли гӀяхӀцад мерли- 
чи Ш ари к арбукиб. Сабицун калунси житала дурхӀя 
Раш идли хуреглабариб. ГӀур , касили, михъирличи 
гӀинибариб. Ж итала дурхӀя сенрил, хъябш бикӀули, 
мявбикӀесбииб. И л батбухъесгу или урухкӀули, Р а ­
ш ид, батаибси ургиван, чула хъуливяхӀ арцур.

Бергайзиахъибси кец Ӏа , ж итала мявла тӀама 
аргъибхӀели, хапли Раш идлис гӀергъибухъун, шал-

барла дублизи баси, урши тӀаш аиб. У ркӀкавхъунси 
уршила някъбазибад житала дурхӀя батбухъун, вав- 
нала кьадуби-урга дигӀянбикиб. Се бетарарал багьес 
дигусиван, ил шайчибад шайчи булкӀахъули бекӀра, 
хӀербикӀескабииб.

Ш албарла дублизибад декӀархӀебиркуси кецӀара 
хъусбаш ахъули, някъба ва кьяш м а гьакӀи кӀул и , 
Рашид чӀярикӀесииб. К ецӀа чеббикахъес или, ван- 
цӀухъунси урш и чиларил къапулизи чегиб, унза 
гьаргдиуб.

—  Ш ари к! Ш арик! Гьари гьалакли набчи! —  че- 
хиб гьаргалабад рухънала тӀама.

КецӀали гъярбердибси ш албарла дуб баткаиб, 
рухъначи дуцӀбухъун.

Къапула гьалабси биризла галгаличи цӀапӀакунси 
Камилличи Раш ид хӀяккайзур:

—  Ю лдаш  вирусирив х1у, Камил, къияндикиб- 
хӀели веткайхъуси? Х уху хӀериалри, се бирусири 
ну ни?

Камил, уруз-хӀяцӀли, галгаличивад кацӀиб.
Раш и д, гьимукӀилрив, гъари? Рахли ну гъами- 

аслири. Ш ар и к гӀурра кьацӀбилкигу...
Д укла буцили житала дурхӀяра, мякьлабад ду- 

цӀбикӀахъули кецӀара хъули аркьуси рухънас гӀела- 
вад Раш ид хӀяйранни хӀеризур.

—  Эгь, урухтус, х1у багьандан наб ж итала 
дурхӀя хӀебикиб.

ГӀяйша Кьурбанова

Суалти:
1. Чинаб хӀязта биркьулри Рашидра Камилра?
2. Рашидли се даргилри?

3.

4.

5.
6.

Сен Шариклис Камилличи гъамбиэс хӀейгусири? Ил 
мер текстлизиб баргая.
Шарикли житала дурхӀя Рашидлизибад секьяйда ба- 
тахъура?
Чичи хӀулкӀулирив Рашид?
ХӀушани хъа мицӀираглис сегъуна кумек биридал бурая.

Кьядга
Чумал дус нуш ала хъа мякьлаб кьядга хӀерби- 

рули бири. Яни ил чинарил беткайхъули бири. 
Х Ӏеб садаибхӀели, дакӀукабулхъи. Ил нуш ани я 
бархӀехъ я дугели ахӀи чехӀебиэхӀери. ХӀерели ил 
камли дурабулхъи. Х Ӏеб, гьала-гьала нуни чебаиб- 
хӀели, ил чӀукьалири, азгъинни вяш бикӀулри. ГӀур 
ил хъярхъли ункъбикӀесбииб. БархӀехъ дурабулхъи. 
Кьарани-ургабад къ яй ц Ӏби кӀи . Илини тӀунтӀри , 
цӀурцӀби, хъисхъни, вацни дурци. ХӀебла-хӀеб кьяд­
га, илди агардирули, гӀяяр баши.

П ебш н и л а ахирлизив кьядгачи хӀери кӀухӀели , 
ил нуни бузули чебиаси. Х Ӏянчира и л ал а ишгъуна 
сабри: пурчбизурли бакӀили, ил кӀари кадиркуси
галгала уди тӀашбилзи. ГӀур , кьикӀаван журугбиуб- 
ли, кӀарала чебкад гербулхъи. ИлхӀели илала бур- 
буниван дугати занзбази кӀари алтӀи. Илала гӀергъи 
ил дехра сабра гьайкабиубли нуш ала хъа мякьлаб- 
си сунела пукьала бухӀна хьурабири. Илаб илини 
сунела дех чебкайси ва чарбиубли гӀурра арбаши. 
И лкьяйда кьядга ж ум ягӀцадхӀи бузи ва ила дахъал 
кӀари учидяхъиб.

Рахли кьядга беткахъиб. Чина бикибара ил? Н у 
илигӀив умцӀериухъунра. ВакӀили пукьаларти кӀа- 
рази халтӀухъунра. Ц а  дахъал кӀари халтӀдарили 
хӀеръирагу, илаб паргъатли кабихьи кьядга барги- 
ра. «Гьа, —  ира нуни тамашаиубли, илаб яни бер- 
кӀес дигӀянбикилрив, занзбар, хӀера гьари яни хӀу  
чинаб буилрил?!» Ил набчи разихӀебикиб. И лала 
журугбиубли пяхъбикибси куц набзи бикӀусигъу- 
нари: «Батаба, адам, хӀербиахъес, хӀебла-хӀеб бузу- 
ли бамсурли, гьанна гӀур хӀеб дакӀайчи бамсриа- 
хъес пукьала кабиилрану».

—  ХӀугъунти хӀянчизарти дигахъис наб унрали- 
чиб, —  или нуни ил кӀара кӀапӀкабарира ва, или- 
чи пикрикайкӀули, багьлали хъайгӀи арякьунра.

Б. ГӀялибеков

ХӀянчи. Хабар мухӀлиличил цаибил бяхӀлизиб чеббурая. О

Биш тӀаси галга
ДурхӀна гьунила дубла галга убатур. И л, сагали 

убатурхӀели, дебали биш тӀаси сабри. Галга кӀали 
бяхъиб ва халабаиб.

Аркьулри урши илала м якьлавкад, къяббариб 
кӀапӀи , гъянчӀбариб ил ва лайбакӀиб. «Се барес 
къяббарира нуни? —  пикриухъун ил, амма буся- 
гӀятал паргъатиуб. —  Гьу, селра хӀебирар, се сабив 
ца кӀапӀи! Галгала кӀари дахъал сари».

Аркьулри цархӀил урш и, бялчули сай кьяли ва 
пикриикӀули сай: «Се сабив ца кьяли! —  Галгала 
илди авал лер».

Рурси дуцӀрухъири тапличил, лайбакӀиб ил ахъ- 
ли, амма ил пяхъли галгаличи чегиб, ва бячун

илинира бегӀла гӀяхӀси  кьяли. «Сен вайси бетау- 
ра, —  пашманриуб рурси, —  гьу, селра хӀебирар, 
иш ишира буръхӀебуръар. Сагаси кьяли лябкьян».

А ркьули  саби гӀеж а, гъяртӀбариб илала кам. 
Велосипедист тӀаш изур, галгаличи хъарбихьахъи, 
велосипед тӀаш батур. Ил кьячӀарбухъун.

Урш и аркьулри сагаси мутӀрусличил, «А гь, —  
пикриухъун ил, —  гьанна хӀерилзас, сегъуна сабил 
и ш ». Чеббяхъиб кьяли. Г Ӏя х Ӏси , бугаси мутӀрус 
саби.

Х Ӏера, галга беруб. Галга убатурти дурхӀни ба- 
кӀили саби. «Се биублив? —  бикӀули саби илди. —  
И ш ар галгубас дакӀес дигули ахӀен. М арлира, ну- 
шачиб гӀянж и вайси бургар?»

А . Кузнецов

1.
2.

Суалти:
Галга селичибли беруба?
Галгуби мяхӀкамдарес багьандан, 
XI е руд и б и рул рая ?

хӀушани сегъуна

Х ъ ярла галга
Ю рт сагабарайчи, Ш апи гӀли  гӀяйни цӀедеш ла 

мярхӀуби удатур. Хъярхъли халадаахъес или, черди- 
кӀили, декли бицӀили мапӀина гӀяйни тӀинтӀбариб. 
Ш и л а гӀелабси гӀинизла ш инра киб. Вавни, гӀур 
цӀедеш  дакӀудиубхӀели, къуллукъ гьатӀиралра цӀакь- 
бариб. Дусли кӀел мапӀИна декла дихи. «Ну хъярби- 
гӀинцби багьандан ахӀенра узуси, тӀабигӀят жагаба- 
рес бируси хӀянчи саби», —  викӀи Ш ап и гӀ.

Дила иш къугъаси анхъла багьа булъули саби 
или, кьисла къаркъала цӀуба юрт бариб. «ХӀярамси 
]У[ас хӀялал хӀебирар», «Дигахъена х Ӏял ал деш », 
«Къиян чехӀебаили тӀалаббарибси давла сурслизи 
барцбиркур», —  викӀули, Ш апи гӀли , ш айтӀан ш ак- 
хӀебикахъили, хъулри масли дицӀахъиб.

Буруси гъайличи адамти бирхаахъес Ш апигӀли- 
зиб гьунар лебри. ВатӀан багьандан сецадхӀи узас- 
ра, вамсни хӀебаласи викӀули, сунечи гӀяхӀси  пи- 
кри алкӀахъулри. А нкӀили бицӀибси усилаб вацаван 
хӀерирулри Ш ап и гӀ.

Багьа хӀебедили дихути декли, даим дяхӀчи- 
каибти гӀинизла шинни тухъбариб анхъ. КӀидерхӀла 
юртличиб ахъси хъярла галга изесбяхӀиб, кӀари 
цӀудардиуб, кьялуби деруб, гӀур тӀаш -тӀаш ли беб- 
кӀиб.

А н хъ  хӀебебкӀахъес хӀяракатлизивси Ш ап и гӀл а 
кьисла къаркъала цӀуба юрт л а ранг дарсдиресдяхӀиб. 
ГьятӀбиэс ца дуб гьакӀбухъи, дукала бячунси дагъа- 
личи мешубикиб. Ю ртла гьалавад аркьуси гьарилли 
ил юртличи пикри бяхӀчииулри. БекӀли гьакӀби- 
кӀулри.

ХӀеблизи агили, гьарил ж ан тӀабигӀят ж агабарес 
къайгъназирри. Хъубзурани хъу делгӀулри. ТӀаби- 
гӀятра ш ира, абздикибтиван, жагадирулри. Ш апи гӀла 
анхъ гьанкӀлизибад чебхӀергъулри. ГӀяйнир дек аги, 
гӀинизла пӀинра дегъублири.

Сецад мяхӀкамли вяш икӀалра, Ш апи гӀла хӀярам- 
деш пужбиресбяхӀиб «Х алкь багьандан», «ВатӀан 
багьандан», викӀуси илала гъай дукелцӀилис дурес- 
бяхӀиб. Багьаагар декли, гӀинизла шинни тухъбари- 
ли зягӀипбуш ибси анхъван, давлали Ш ап и гӀра зя- 
гӀипикахъиб. В ач р у кья  сайливан м аш гьуриуб.

гъятӀбиэс гьакӀбухъунси юртра бархьбатурли, шили- 
зивад ветахъиб. Духувиубли чариаб сайну.

Р. ГӀямаров

Суалти:
1. Се пикрибариба ШапигӀли?
2. Сегъуна гӀяхӀси секӀал бариба илини?
3. Ахирлизирра ШапигӀли дурути къалпла диъни селичир- 

ли дакӀудиуба?
4. Сен илис шилизивад арукьес чебикибсири?

штмттштшл ТӀабигӀятличила
буралаби ва багьираби

Чебаэс хӀейрар. Касес хӀейрар. Ил агарли хӀериэс 
хӀейрар. (Гьава)

Ш и н и ш а кьарли буган, къаркъаличиб ши бу- 
ж ан, хъарчӀайчиб шадиб башан. (Къялкъя)

Кайсули хьалли гьим хӀебуркӀар, итули хьалли 
цӀум хӀебикӀар. (ГӀянжи)

Н якъби агара, кьяш м и агара, амма саби сурат- 
бикӀар. (БугӀярдеш)

Л асбикӀар, ласбикӀар, ласбикӀуцад ахъбикӀар.
(ХӀентӀа)

БерхӀила хӀули бархӀехълизиб гъагуйзи гӀелаби- 
калли, гӀергъила бархӀи чемъурси бирар.

Бац-алав мява дакӀубиалли яра ш ала камси ца 
мява багьарбиалли, аргъ бугӀярбирнила лишан саби.

ДуцӀрумла замана бац-алав хӀунтӀена мява ба­
гьарбиалли, цӀакьси дягӀличил заб диру.

Мусидирихь гӀяшбиралли ва ванзаличи тӀинтӀ- 
биралли, аргъ къулайбирнила лишан саби.

Ванзаличибад яра шинничибад мусидирихь ахъ- 
биралли, гӀергъила бархӀи буцӀарси лябкьян.

Забли халати пуш ягӀуни диралли, ургьуси аргъ 
даимбирар.

ЗурхӀяб бархӀехълис багьарбирар гӀяхӀси  аргъ- 
лис, савли багьарбирар заблис.

Сентябрьличир къукъу-рям кь имцӀадиалли, ва- 
нати гӀебшни ляркьян.

СЕ СА БИ  ВА Й СИ , СЕ СА Б И  Г ӀЯ Х ӀС И ?

, Л

Х Ӏялал си  дурхӀя
Мискин бегӀтала левли уили сай хӀялалси урши. 

Дебали вайсири илдала яш ав, имцӀасигъуна замана 
гушли бири. Амма сецад къиянни биаллира, жа- 
гьил урши урхӀла секӀайчи хӀерхӀей кӀи , давлачеб- 
тачи кьяскахӀейри. Ил багьандан шилизивеи цалра 
давлачевли ил хӀянчиличи кьабулирули ахӀенри. 
Илцад хӀялалси мискин чейухӀели, илдас цӀахка- 
билзулри. ДурхӀяли кьасбариб гьарахъти мер-муса- 
личивяхӀ талихӀ баргес къяйцӀухъес. Г ӀяхӀи л  кала- 
бая барили бегӀтира, ил архӀяли дуравхъи сай.

Ваш ули , ваш ули ил вамсур, гуш иуб ва ца 
хӀеркӀла дубла ваиб. Илини вяхӀ-някъ дирциб ва 
багьлабарес герухъес кьасбариб. ИлхӀели хӀеркӀли 
илала кьяш м ала мякьла бикьурси хӀунтӀена гӀинц 
хиб. Гушиубси дурхӀя баргибси секӀайчи дебали ра- 
зивиуб ва гӀинцли укесииб. Амма илала байхъала 
беркунхӀели, ил, селичирил шакикибсиван, хӀякизур, 
ил гӀинцла вегӀ ургар или.

Се бирулра нуни, ил барникӀун секӀал бигӀни- 
гъуна саби, иш ала вегӀ варгес ва набчибси гӀяйиб 
чебахъес гӀягӀнили саби, —  иб дурхӀяли сунези су- 
нени.

И лкьяйда пикрибарили, ил хӀеркӀла къярдлизи- 
вад лагвяхӀ ватихьиб. ГӀяхӀц адхӀи  вашули гӀергъи, 
илини гӀинцбала халаси анхъ баргиб. Илизив или­
ни анхъчи чеиб.

Ва анхъчи, —  тӀамадариб илизи дурхӀяли, —  
ну хӀела танбихӀлиу викилра, нуни хӀела анхъли- 
зибадси гӀинцла байхъала беркира. Секьяйда чеба- 
хъес вируси нуни набчибси гӀяй иб, сен-сен 
гьарбариша барибси хатӀа?

А нхъла вегӀ дурхӀяличи хӀеризур, чи абдал сая 
иш или пикриухъун ва иб:

Х Ӏуни ил секӀал барни багьандан, х1у набчив 
хӀябал дус узес гӀягӀниси саби. И лхӀели чебихъид 
хӀуни хӀечибси гӀяйиб.

ГӀяхӀси  саби, —  кьабуликиб дурхӀя ва анхъчи- 
ла кумекчи ветаур.

Х Ӏябал дус калун ил хӀялалли ва ламусличил 
узули, анхъчила халаси хӀурмат сархиб.

ВягӀда барибси заманала бегӀла гӀергъиси бархӀи 
сабаибхӀели, анхъчини дурхӀялизи иб:

Х Ӏябалра дус хӀу набчив хӀялалли ва амъурли 
узади, хӀела шайзибад сегъуналра хатӀа кахӀебикиб.

ХӀуни танбихӀ ахъири. Ч Ӏян кӀли  цакамси кали 
саби. Дила рурси лер, кӀелра лихӀилизир гӀян ц Ӏа, 
кӀелра хӀуйзир сукъур, някъби-кьяшми агар. Иличи 
хъайчи кайадли, хӀуни чебла таманни ахънилизи 
халбирисра. Ил хӀебирадли, арукьес асубирар.

Илгъуна хьунуйчилти гӀямру сегъунти дирарал 
пикриухъунхӀели, дурхӀяла хӀулбазирад нургъби 
чяхӀдухъун. Амма чебла ахирличи бикайчи адхӀе- 
хъили арукьес илизиб кьас аги.

ГӀяхӀси  саби, —  иб дурхӀяли, —  ну гӀяйибла 
вегӀ сайхӀели, ил секӀайчира кьабуллира.

Ил анхъчис гӀелавад ватихьиб. Хапли чебакӀибси 
децӀла халадешли илини алавчар селра хӀясиббирули 
ахӀенри. Киб ил анхъчини сунела юртлизи ва ха- 
барла исбагьиван жагаси рурсила гьала тӀаш ватур.

Х ӀерикӀули сай иличи дурхӀя, вирхули ахӀен суне- 1 
л а хӀулбачи ва анхъла вегӀлизи викӀули сай:

И ш  ИТ баягъи х1у викӀуси рурсив, гъари, яра 
хӀела цархӀил рурси леру? Лерси риалли, ну гӀязаб- 
маркӀабану, къалабали ваахъаба иличи.

И ш  дила цаси рурси сари, —  жаваб л у гул и сай 
анхъчини.

Амма илини чера биули, иргъра иргъули сари, 
илала кьяш м ира лер, някъбира, —  тамашавиуб ва ' 
разивиуб дурхӀя.

Амма илала тӀабигӀятла ца хасдеш  лебси са- 
би, —  викӀар анхъчи. —  Сунес гӀягӀнидеш  агарси 
секӀал ишини я чехӀебиу, я иргъхӀергъу, урхӀла 
секӀал касес някъ гьахӀебалта, гӀягӀниагарси мерли- 
чи архӀякьян . Х Ӏябал дусла ухӀнав наб хӀу  гӀяхӀи- 
зурри, ва нуни кьасбарира, дила рурсилис гӀур 
ишичив лайикьси мурул гӀягӀниси ахӀен или.

X I. ГӀялиев

Суалти:
1. Мискин бегӀтала уршиличила бурая.
2. Ил селичивли декӀарулхъулри цархӀилти дурхӀназивад?
3. Се кьасбариба уршини?
4. ХӀябал дус ил чинав калуна?
5. ХӀялалдеш секьяйда шабагъатладирули?

Ч Ӏа к а  бисухӀели
(Хабар)

ХӀунзазибад берцуди баргес, делкъунти хӀяйванти 
къалабадикили сари. Ваваличибад ваваличи урцуси

къабулдайс гӀергъиулхъуси набзи хала дудеш вяви- 
кӀули сай:

Эй, ш ай тӀа кьапӀа! Н иъла къачаван, дугӀли 
дуцӀхӀейкӀули, вякьи ш иш ни шинни дицӀа.

РазихӀейубхӀели вири ил «ш айтӀа кьапӀа» или, 
набчи дугьаилзуси.

...К Ӏан тӀи си  гъябжаличи герухъи, ну амъурси 
закличи хӀерикӀулра. Х Ӏера, хала дудешли лехӀдеш  
буун:

—  Х Ӏера, икӀ хъяшбердибси лусенна мякьлабси 
гӀиникъ чебиулрив? Х Ӏугъ ун а вирухӀели, ш ай тӀа 
кьапӀа, ну икӀа ацӀибсири.

—  Вайлизи гьая бигьи ацӀибсирив, хала дудеш?
—  Сегъуналра гьая лебси ахӀенри! Нуни ила ар- 

кьуси гьуни баргибсири. ХӀерикӀен иш а, —  викӀар 
ил, сунени дурутачи ну тамашаиъниличи разииуб- 
ли, —  хъяшбердибси лусенна алгъай шайчибси ха- 
ласи нӀури чебиулрив? Ш урла итатӀибван хьанцӀли 
чебиуси ядала кьадала мякьлаб гъярцӀа дякь теб, 
ил дякькад лусенна хъинжличи чевяхӀулхъухӀели, 
шурмала ургаб —  биштӀаси кьячӀ. Ил кьячӀкадли 
хъусикӀули арякьунсири ну чӀакала пукьаличи.

Ч Ӏакал а нукьаличила багьурхӀели, дила бекӀлизи 
ца сегъунарил дигӀянси никри бакӀиб, амма хала 
дудешлизи селра хӀеира. КьацӀлира уки, ш иннара 
бержили, хала дуденӀ ускаун. Замана дугӀли хӀе- 
беркӀили, нуни чӀакала нукьаличибяхӀ гьайбарира. 
Мякьлабван чебиули биалра, ила халаси гьуни уб- 
бухъун. Гьеркличи викили аира ну баягъи хала 
дудешли чебаахъибси шурличи. Диш тӀати кьадуби 
ДУРЦУЛИ, лусенна къинжличи ацӀира, лусентала ур- 
габси кьячӀ баргира. Наб арцантала гидгури дурчес 
дебали дигахъира. Х ала дудешли чӀакала нукьали-

чила гьанбуш ибхӀели, дила бекӀлизи бакӀибси пи- 
крира чӀакала гидгари бикахъес сабри. Набзибад 
урухбиубли, пукьалабад азгъинни чӀака арцур. Илис 
гьалаб нуни, арцурли ахӀи , мякьлаб чӀака чебаибси 
ахӀенри. Ч Ӏа к а  севан халасил, нуни илхӀелицун че- 
байра. Н у илала гидгурани гьатӀира тамашаварира: 
илди дебали халатири. Сен-сен лусенничивад кацӀи- 
рал, хӀисабхӀебарира. Ласяхъили, чӀакала пукьали- 
чибяхӀ хӀеръира. БацӀси пукьала мякьла кабиили 
ч Ӏака чебаира. И л, набчибяхӀ хӀербикӀули, уркӀе- 
цӀидухъесли тӀамали биркьулри. Наб атхӀеб къача 
бебкӀибси нуш ала кьял гьанбикиб. Сунела дурхӀя 
бебкӀниличи бирхаэс хӀейгусиван, кьял къачачи 
гъамбири, ил лямбири, абизахъес багьлали мухӀлили 
къуж бири. ГӀур , сунела децӀ гьарли-марси биъни- 
личи бирхаурсиван, ил, уркӀецӀидухъесли, мябикӀи. 
ГӀергъила бархӀи илала ляжубачир нургъбани шин- 
кӀадиахъубти кӀел тугъ лерри.

Гьанна чӀакала тӀамара наб итхӀели нуш ала 
кьялла тӀамаличи мешубикиб. ИтхӀели нуни селра 
барес хӀейраси, гьанна биалли набчиб гӀяйибли са­
бри чӀака бисуси. Наб сецад гӀяхӀдилзули диалра, 
ишди халати гидгури ардухес набзиб цӀакь ахӀебиур 
или гьанбиркусири. Сен биалра ну чӀакала пукьа- 
личивяхӀ ватихьира. Гьанна чевяхӀухъес гьамадли 
ахӀенри —  гидгурачилси ш ляпа ца някълизи буди­
ли, итилли кьадуби дурцули, гӀяхӀцад гъаза барра. 
Багьлали урехила мер ахъира. Чардарили гидгури 
пукьала кадихьира. И лхӀели сабри нуни гӀур ар- 
цанна пукьаличи къячхӀейкес хъя барибсира.

—  Се саби хӀуни бируси, дукала бяхъили, хӀу 
чӀакали лусенничивад, пяхӀулван, арцахъес биригу,

66



г
се абдал уюнти сари илди? 
рира ну хала дудешли.

гӀясили тямхъярва-

деш,
И тхӀели хӀура арцхӀерцахъурригу, хала ду- 

ну-дек1ар сен урцахъусира? —  ира нуни. —
Наб хӀечи мешуикес дигусири, гьарли-марси адам 
ветаэс...

—  Гидгури сен чардарири, гьатӀи?
—  Ч Ӏа к а  бисухӀели.

И. ГӀябдуллатӀипов
* » • • • * • © -

Суалти ва хӀянчи:
1. Хала дудешли уршилизи селичила хабар буриба?
2. Уршила бекӀлизи сегъуна пикри бакӀибал бурая.
3. Сегъунализи халбирулра хӀушани уршила баркьуди?
4. Уршили сегъуна хъя бариба?

Арцантас хӀушани сегъуна кумек бирулрая?

Вайна адам
Багьес дигиб, 
Се сабабли 
Се багьандан 
Гьар шилизив 
КамхӀейрусил 
Вайна адам! 
Вайна адам 
Валуси сай 
Мирхъилира. 
ГъамхӀейру ил 
Саби-ал ав 
Илхъилира.

Ил шел ганзла 
Гъамиалли.
Вайна адам 
Гьалмагъиркур 
Вайналичил, 
К Ӏелра цахӀнаб 
Вайтабиркьес 
Пикриличил. 
Вайна адам 
Х Ӏелта хяли 
ГъямхӀери ли. 
Бибш ур жита 
Ил гъамиалли. 
ХинкӀ-алавра 
Вайна адам 
Гьеч валхӀеркур, 
Унра-хунра 
БалтӀа цаван —  
Ил къайхӀеркур 
Вайна адам —  
Ганз кахӀей цӀу 
Бархьли дякькад. 
Х Ӏебла аргъра 
Судурбиру 
Сай аркьукад. 
Вайна адам —  
Миъба урзаб 
И л ваш уйхӀиб, 
Тегенекла 
Занзби дашаб 
Х ъям ваш уй хӀи р.

Р. Рашидов

Суалти ва хӀянчи: 0 5
1. Чинаб къаршибиркура вайти адамти?
2. Селичивли декӀариру вайси адам мицӀирагли, арцанта- 

ни, мирхъили?
3. Вайси адам хинкӀи-алав селичивли декӀарулхъана?
4. Чичил гьалмагъиркура вайна гъабза? ТӀабигӀятлизив ил 

секьяйда вяшикӀарал бурая.
5. Назму уркӀиличиб багьирая.

Автобусличиб
Савли автобус тӀаш билзуси мерличиб бахъал 

адамти лебри. ГехӀел сягӀят диркулри. Ш и н кӀати  
шагьарла кьакьурбикад адамти дуцӀлири.

Автобус бакӀиб. Адамтала тугъ илала унзаличи- 
бяхӀзузбиуб. Рахли, ярга гъяраили, кьапӀа шали- 
бекӀличи цӀуцӀбатурси, дямбизахъурси портфельла 
вегӀ, вецӀал дуслагӀямрула урши хӀярхӀяван ухӀнав- 
хъун.

—  М яхӀям м ад, иша кайи! —  ахъли вявъиб или- 
ни ва вачавархили тӀашизурси гьалмагъ автобусла 
ухӀна зузвариб. Илини, М яхӀям м адра улкьайла 
мякьла кайахъили, гьимукӀибсиван иб:

—  Сен яргализи калзусирив? Тамаш а хӀебиалли. 
Нуш а иткъира кьандирулрагу. КадизехӀелри, мер 
агарли кавлехӀери. Х Ӏера, гьари, ита, —  Сафарли 
улкьайличибяхӀ лишанбариб.

Автобусличи лебтасалра кабиэс хӀебикиб. Н у  
хӀейасри, дарсличи кьанкадирехӀери.

М яхӀяммадли гӀяйсначилси чулахъла гӀяйиб би- 
русигъуна хӀер чебаиб ва, Сафарла шайзи хъунчӀ- 
барили, иб:

—  ЛехӀахъи! Сен вявикӀусирив? Н уш ачи хӀерби- 
кӀулину, кайи.

—  БикӀаб гьатӀи! —  жаваб бедиб Сафарли, ци- 
ила тӀама гӀяш барили.

Ил замана дурхӀнала мякьла рухъна тӀаш ризур. 
Гьалаб мер хӀебаргили, рамсурси и лини хала гьигь 
бушиб ва, дурхӀни кабиибси уталичи хъарахъили, 
тӀаш кари зур. М яхӀям м адли рухъначи хӀеръиб ва 
кӀантӀиси уталичив гъ унчӀи кӀесяхӀи б. У та илис 
чӀумасиван ва вайсиван гьанаур. «Рухъна кариа- 
хъес гӀягӀнибиркур», —  пикриухъун ил ва айзес 
вализур.

—  Чина аркьулрив? —  гъайухъун Сафар, Мя- 
хӀяммадла някъ буцили. —  Кайи, гьачамлис гӀяхӀ- 
цад гьуни лебалну.

М яхӀям м ад кайиб. Амма автобусличибти лебил- 
ра сунечи хӀербикӀутиван бизурли, ил улкьайлавад 
чекайзурли хӀерикӀескайиб, дураб се-биалра тама- 
пӀала секӀал чебиули кьяйда. Ш колализи баэс кам­
еи гьуни калунхӀели, М яхӀяммад харчизур, кьяркь- 
еи тӀама бакьили:

—  ДурхӀни, рухънае мер барая. Ц Ӏахли  ахӀену 
хӀуш аб!

Илди гъай дурибси рухъна хьунуй МяхӀяммад- 
личи хӀеръиб.

М яхӀям м ад хъярхъли айзур ва, хӀунтӀениубли, 
унзаличивяхӀ ветухъун, Сафар биалли, циила ви- 
тӀакӀили, кайибихӀивад вяш алра хӀевхъун. КӀинайс 
илинира гьанхӀедуциб ва сунела гьалмагъличи ви- 
тӀакӀиб.

Автобус тӀаш бизур. М яхӀям м ад хӀярхӀяван  ду- 
равхъун, цӀахбизурдешли илала ляжуби ламдикӀес- 
дяхӀиб. Чумал ганз кацӀили гӀергъи, Сафарли иб:

—  Там аш а хӀебиалли, нуш а нуш ала мераначир 
сарра. Рухънас биалли бухънаби кабируси мерличи 
кариэс гӀягӀнисири.

—  Диургу! Л ехӀал р а ахъи! —  гьанхӀедуциб
- Х Ӏу  багьандан хӀунтӀениэсахирра М яхӀяммадли. - 

чебуркъуб.
М яхӀям м ад, ж ургъухъи, хъярхъли ш колализи 

арякьун.
А л х Ӏя т  бархӀи Сафар, киноличи укьес или, 

гӀурра автобусличи кайиб. И ш хӀели ил сунечи гьи- 
мукӀибси М яхӀяммадличил варх ахӀенрину, сунела 
хала дудешличил варх сайри. Лерилра мерани ду- 
цилри.

М якьла кариилри Сафарла гӀямрула, гъез дел- 
сунси рурси, амма и лини Сафарла хала дудешлис 
мер хӀебариб. Сафарли иличи вайтӀа хӀеръиб, 
кӀинайс, илала чури зузбарили, иб:

—  Рурси, ухънас мер бара!
—  Рурси, хӀунтӀенриубли, аризур. Иличил варх 

хӀунтӀениуб Сафарра. Илис цӀахбизур.
ИлхӀели Сафарлис, М яхӀяммадличил варх сай 

автобусличив аркьухӀелла анцӀбукь гьанбикиб.
ГӀ. Абу-Бакар

Суалти:
1. Чина аркьулив Сафарра МяхӀяммадра?
2. Селичиб аркьулив илди?
3. Сафар МяхӀяммадлизи сейкӀулив?
4. Илдази рухъна хьунул се рикӀулив?

Ф

5. МяхӀяммадли се бариба? Сафарли се бариба?
6. МяхӀяммад Сафарличи сен гьимукӀилив?
7. КӀинайс автобусличив аркьухӀели, сайгъуна рурсилизи 

Сафар сейкӀулив?
8. Сафар сен хӀунтӀениублив?
9. МяхӀяммадли барибси хӀушаб гӀяхӀбилзулив?

10. Сафарли барибси гӀяхӀбилзулив? Сен?
11. ЦархӀиллис гӀяхӀ барибти дурхӀначила хабурти гьанди- 

кахъая.

Азгъин рурси
Лерли руили сари, лерли руили сари давлачеб- 

ти бегӀтала цайли цаси рурси. Ил дебали хамси ва 
уктемси руили сари. Хъулиб сегъуналра хӀянчи би­
рули руили ахӀен, селра баресра балули руили 
ахӀен.

Гьачамра, рурси жагьриубси замана, илала бегӀ- 
тачи сукникьянаби бакӀиб. Н еш  бусягӀят хӀянчилизи 
ахъиб, хӀурматла гӀяхӀлас гӀяхӀулариэс дигули, чуд- 
ни-хинкӀидарес алавракӀиб. Ш ан г цӀаличи чебизур 
ва хӀеруди барахъес рурсиличи хъарбариб. Беркала- 
бирес бурсихӀериубси рурсили неш ла хъарбаркь 
бусягӀят хъумкартур. Ш ан г рурж есбяхӀни нешли 
хӀисаббариб, рурсили иличи пикрира бяхӀчихӀеиб. 
Н еш ли рурсилизи иб:

—  Х Ӏеръагу, дила рурси, ш анг бебшес асубирар- 
ну! Рурси азгъинни аризур, унза сагъли кьяпӀдариб 
ва, иличи къакъбяхъили, тӀаш каризур, гьанна кьал- 
ли ш анг чиналра бубшхӀебубшар или, пикририкӀули. 
Рурсили селра барес хӀебалниличи шакбикибти сук-

никьянабани хъа регӀлис баркалла багьахъур ва ар- 
бякьун.

Гьаннара терал, бикӀар, ил рурси чилилра шери 
архӀерукили, рухънакараили, цункарухъи.

Д авла адам хамирахънилис, уктемирахънилис, 
азгъинирахънилис ва цархӀилти вайти къиликъуна- 
зи викахънилис бикьри саби ил.

Фазу Пялиева

Суалти:
1. Чи руили давлачеб бегӀтала?
2. Ил секьяйда руркъулирив бегӀтани?
3. Ил ураркьес чихъали бакӀиба?
4. Илди сен чарбиуба, рурси ухӀераркьили?
5. Давлали адамтас се бирули?

Кьясдеш ра гӀясидеш ра
Я  рушбат хӀелугули,
Я  рушбат сахӀейсули 
ХӀердирути хӀуш ачи,
А гь , вахъ кьясикӀулрагу.
Халадеш  хӀедирули, 
Хаиндеш  хӀедирули 
ХӀердирути хӀуш ачи,
А гь , вахъ кьясикӀулрагу.

А кӀубл а мар бурули, 
Балбуцибси бирули 
ХӀердирути хӀуш ачи,
А гь , вахъ кьясикӀулрагу.

ДугӀш айчир хӀедубкӀули, 
Далги гӀямру дуркӀули 
ХӀердирути хӀуш ачи,
А гь , вахъ кьясикӀулрагу.

ДусесхӀелк дусули, 
ДисесхӀели дисули 
ХӀердирути хӀуш ачи,
А гь , вахъ кьясикӀулрагу.
Цали ца хӀедирцули, 
Урцули, гӀердурцули 
ХӀердирути хӀуш ачи,
А гь , вахъ кьясикӀулрагу.

Г. БяхӀяндов

Суалти:
1. Поэтли сегъунти хасиятуни гьандушилил бурая.
2. ХӀушани секьяйда чедиулрая рушбат сайсни, сунечи су- 

нени пахрубирни, халаурхни, къяна бурни, цалис цали 
хаиндеш дирни?

3. Авторли се гапбирули, се гӀяхӀсилизи халбирули, сели- 
чи хӀяздулхъули, ил селичи кьясирули?

1 ХӀейгиизни
Дарсличи кьаниубли ил ацӀибхӀели, лебилра 

дурхӀни унзаличибяхӀ ш урбухъун. Мер-мерличирад 
хӀинцӀиръала дурадикиб, ш ивкӀивла тӀама адердиб. 
«Дугели гузетличи вашули ургар», —  иб чилирил. 
«Заманаличив ахъурцес ишар неш агарли, пякьир

дебали язихъли сай» викӀулри цархӀил. Кьани-
убси урши биалли лехӀли бацӀси парталичи кайиб.

М яхӀям м ад ил ш колализи вакӀила кӀел баз 
шалгӀердухъири. ДурхӀнани ил дебали хӀейгули чу­
да хъалибарглизи кьабулвариб. Эгер ца класслизи 
вашни халхӀебаралли, кьабулвариб или викӀесра 
хӀейри. Белики, гьачам валхӀелуси, дуравад вакӀибси 
урши илдас дигхӀейгуси, чучив гӀяхӀи л учӀухӀели 
Биэсра асубирар: М яхӀям м адли верхӀъибил класс
М яхӀячкъалализиб таманбарилри, цаван дигахъулри 
лерилра дурсри, ункъли далулри урус мез. Сунела 
цундеш аргъили, ил лехӀли паргъатли вири. Гьа- 
лабси парталичи кариибси Зулайхала цӀудара бабза 
чуриличира хӀерикӀули, дарсла замана ил вяш хӀел- 
хъи. Дебали ж агаси, чедирти классунала лебилра 
уршбира балли сунечи хӀяйранни хӀербикӀуси рур- 
сири Зулайха. И лала палтарра даим умути ва 
къугъати дири. И лкӀун райисполкомла председа- 
тельла къуймур сарри! Сунела ж агадеш ла кьимат 
жявли аргъилри, илбагьандан хамдешра дахъ ж яв- 
ли уркӀилизи мерладиуб. И  лини сунес гӀергъи да- 
шути хӀерани делчӀесра балусигъунари. Гьачам , 
бархӀехъ, гьанагарли рурси дяхӀ-дяхӀли клубла гьа- 
лар М яхӀяммадличил цугрикиб. Урш или икрамба- 
риб. Зулайха тӀаш ризур.

—  Н у киноличи аркьулра, х1у хӀякьяду? —  ду- 
гьайзур ил никӀа исбагьичи.

—  К и ноли чи ?.. Х1е-ечи-ил? —  кьяш м ачивад 
бекӀличи бикайчи мучлаагардешличил ил хӀервариб 
рурси ли. В а  бухъянси чури михъирличибад уктем- 
ли къакъличи лайбакӀили, аррякьун. МяхӀяммадлис 
висивиэсван децӀагиб, сунесра гьанагарли някълизиб- 
си билет гъярбарили увухъун. Бареси аги, ил ила-

вад гьарахъикиб. П ергъила бархӀи класслизи ацӀиб- 
хӀели, уршби рурсбачи «киноличи хӀякьяду» или 
дугьабилзули, ахъли дукаркӀулри. И  лини гьар се- 
кӀал бусягӀятал аргъиб. ХӀунтӀениуб. Хъяйхъяйлиу 
кӀелра някъра удяхъили, чилра чехӀеэс багьандан, 
вархьли парталичи хӀерикӀесииб. Ж уз касиб, амма 
гьаларад хӀулби тӀяхӀдикӀутиванри, дугьбала мягӀна 
бекӀли хӀебурцулри. ГӀур и лини Зулайхала дугьби 
аргъиб: «Дебали гӀягӀнили сай ... берхӀибси набада- 
ри ...»  Илди чис дурибалра М яхӀяммадли балулри. 
Илис класслизивад дуравхъес, хӀулби хӀердикӀуйхӀи- 
вяхӀ вебшес дигулри. Амма сабурбариб.

Дарс таманбиубхӀели, ил ж аняхӀлизи дураул- 
хъулри. ДурхӀнала ургав бегӀла халаси, илдала «ко­
мандующий» Кьурбай цархӀил дурхӀя М яхӀям - 
мадличи къуж вариб, М яхӀяммад биалли Зулайхази 
чегиб.

Рурси карикиб. Ам м а, кункли харчризурли, 
илини сунела биштӀаси хъатличил «гӀяйибла вегӀла 
ляжилизи мугьур» кабяхъиб.

Урш и уркӀкавхъун. Ил левилра руржесииб, дяхӀ- 
личи суратла кагъарван цӀуба ранг чедерхур. Кьур- 
бан биалли, дукаркӀули , хъатикӀулри. Рахли ил 
Кьурбайчи гъамиуб ва витӀакӀили ляжилизи нӀя- 
цӀасахъиб. ДурхӀни хӀякбизур. Манзиллис классли­
зи лехӀдеш  чебихьун. Се бетаурал, Кьурбайра кьан- 
ни аргъиб.

—  А гь , кецӀала дурхӀя! —  хъямики къарш икар 
лайвакӀес ветухъун гӀясидеш ла цӀа адалкунси ил. 
Амма лебилра классра уркӀаили, кьяш ми урдердиб- 
хӀеливан, ил декӀли чӀябарличи чӀикьитӀун. Дур- 
хӀнани илгъуна секӀал кинолизиб ахӀи чебаибси 
ахӀенри.

76



—  В яхӀес хӀебалукъи, дагъаван тӀяхӀи кӀул р и , 
ӀПИВкӀивухъун М яхӀям м ад. Кьурбан айзур, хункӀи 
цӀацӀадариб...

Хъулив хӀела чи лева? —  хьарбаиб илизи ш ко- 
лала директорли. [“■

—  Х ала неш.
—  Н еш -дудеш  чинаба?
А га р а ... Неш -дудеш  алхун ... Автомаш ина каби- ^

кили... Дудеш  шофер вирусири... Н уш а шагьарли- 
зир хӀердирутири... ГӀур ну хала неш ли сунечи ки- 
ра... Н уш ала шилизиб бехӀбихьудла ш колацун саби 
лебси... Х ала нешли иш а гӀяхӀяй чи  к и р а... Г1е, 
илдачив хӀерирулра...

Классла собрание бетурхулри. Директорла ва 
цархӀилти учительтала суалтас илдигъунти жавабти 
гиб М яхӀяммадли. Ил гьачам сунела гьала, гьачам 
улкьайличи хумарли хӀери кӀули , селалра авара 
агарсигъунари. Ш ипӀбяргӀилри класс. ДурхӀнас ил 
язихъизур. Амма илдани сагаси ученик илгъуна 
цунси, цӀуръа ятим виъни балули ахӀенри. Ш аласи  
сипатла вегӀ, ахъ-ахъси, халати цӀудара хӀулбар 
урши гьанна гьариллис гӀяхӀизурсиванри.

—  Ш колализир ахӀенну, къалмакъар чинаралра 
пясти, уряхӀти секӀал сари... Х Ӏед диргалаулхъуси 
лев виалли, нушази бурее гӀягӀнисири... Гьанна би- 
алли хӀуш ала класслизиб цӀахси анцӀбукь кабики- 
ли саби, —  викӀулри директор.

Собрание таманбиубмад, М яхӀям м ад, лебтазивад 
декӀарли, гӀяхӀлала хъули къалабаикиб. Иличила 
ил дуги чуйнара пикрирухъун Зулайхара. Там аш а, 
кӀел баз «чехӀеибси» урш и илини ил бархӀицун 
«чеиб». Савли ил ж явли школализи ракӀиб. Амма 
М яхӀяммад аги. Ил цацахӀели ж явли ваш усири.

Даре бехӀбихьиб ил аги. Лебилра дурхӀни ил

1«

кайру си бацӀси парталичи урга-ургади хӀербикӀулри. 
Ил гӀергъила бархӀира дакӀухӀевхъун. Чилилра чи- 
навалра чеили ахӀенри хӀябъэсил бархӀира.

Эе-егь, дурхӀни, дурхӀни... Чинарад, мурт, севан 
дакӀудухъунти хӀуш азир илдицад кьяркьдеш , чурх- 
деш , гьими?.. Сагаси ученикличил хӀуш азивад цал- 
ра гъайикӀуликали ахӀен гу ... Сабаб?.. ГӀяж аибти 
гӀяхӀял деш  дарилра... -викӀулри директор, авэсил 
бархӀи класслизи ацӀибхӀели. М яхӀям м ад нушачи- 
вад арякьун. Даимлис.

Ноябрьла урегличиб чилирил класслизи гьаргси 
кагъар хиб.

«АхӀерти дурхӀни! Байрамличил хӀуш а мубарак- 
дирулрая, хӀуш аб арадеш , белчӀудилизир чедибде- 
шуни диубли дигулра. Н у гӀурра М яхӀячкъалали- 
зивра, гьалав учӀули калунси ш колализи ваш улра. 
Набчил иш а хала нешра гечриуб. ГӀяхӀи л  каленая! 
М яхӀям м ад Идрисов».

Класс ш ипӀбяргӀилри. Зулайха дурарухъун. Ила- 
ла хӀулбазир нургъби лям цӀдикӀулри. Илис сунени 
М яхӀяммадлис севан бяхъибал гьанаур.

Амир Гъази

Суалти:
МяхӀяммад дарсличи кьаниубли, класслизи ухӀнаухъун- 
хӀели, мер-мерличирад сегъунти шивкӀивла тӀамри адер- 
диба? Классла бучӀантани ил чула кьукьялизи кьабул- 
хӀейрнила се сабаб сабри?
Клубла гьалар МяхӀяммадличил къарширикили гӀергъи, 
Зулайхани бучӀанти-ургар сегъунти шутӀни-къунби тӀинтӀ- 
дариба?

3. Зулайхала хамдеш, уктемдеш хӀушаб севан дилзули?
4. МяхӀяммад школализивад арукьнилис се сабабли бета- 

ура?
5. Ноябрьла урегличиб МяхӀяммадли сумела гьалабла барх 

бучӀути дурхӀначи сегъуна кагъар белкӀуна. Ил саркъа- 
хъили белчӀеная.

6. Иш хабарлизир авторли чила къиликъуни вайтази хал- 
дирули, чила —  гӀяхӀтази?

Уршби
(Пинизла мякьларти хабуртазибад)

КӀел хьунул адамли къуюларад шин кайсулри. 
Илдачи хӀябэсилра гъамриуб. Дебали ухънакаибси 
мурул адам бамсриахъес гӀинизла мякьлабси къар- 
къаличи кайиб. Х Ӏера, ца хьунул адам кӀиибиллизи 
рикӀули сари: Дила урши серхурси ва цӀакьси сай, 
иличи чилра ахӀеркур.

—  Дила виалли чатӀа кьяйда учӀуси сай. Ила- 
лагъуна тӀама чилалра агара, —  рикӀули сари 
кӀиибил.

ХӀябъибил лехӀкахъили сари.
Сен хӀуни хӀела уршиличила селра хӀебурида? —  

хьарбиули саби илизи илди хьунул адамтани.
—  Се буриша? —  рикӀули сари хӀябъибил хьунул 

адам. Илизиб селра гӀядатла ахӀенси секӀал агара.
Хьунрани бадираби шинни дицӀиб ва батбихьиб. 

Ухънара —  илдас гӀелавад. Хьунул адамти аркьул- 
ри, бамсурхӀели тӀашбилзулри. Някъби изули сари, 
шин чябхъдикӀули сари, къакъ изули саби.

Хапли илдас дяхӀ-дяхӀли хӀябал урш и къарши- 
биркули саби. Илдазивад ца бекӀудили тӀяхӀикӀули 
сай, хӀулаван ласикӀули сай —  хьунри иличи ди- 
гиличил хӀербикӀули саби.

КӀиибил булбул чатӀаван далайикӀули сай —  
иличи хьунул адамти хӀяккабизурли саби.

ХӀябъибил нешличи дуцӀухъун, илизирад декӀти 
бадираби сасиб ва ватихьиб.

Хьунул адамтани ухънази хьарбиули саби:
—  Гьу, сегъунтив нуш ала уршби?
Чинаба илди? —  хьарбиули сай ухънани. —  

Нуни чӀянкӀли  ца урши сай чейуси...

ь

ХӀянчи:
Ухънани се багьандан ца ахӀенси урши чехӀейусирил 
пикрибарая ва хабар бурая.

БерхӀи сен кьанбиуба
Эскимосли северла адамли бабзси дяхӀила

халати гӀенби калъули, янилис дяхӀила хъали ба- 
риб. Унзалис кьадинра дяхӀила гӀена тӀаш батур.

Хъулиб цӀа хӀебилкьни багьандан, дурхӀни бир- 
гӀулри. Ц Ӏа  бикьурли, хъали бемжахъес урехила- 
ри —  дяхӀила юрт бицӀи.

Х Ӏябяр гӀес багьандан, дахъал хӀякн и  чегьес 
гӀягӀнилири.

Яни лебгӀеб бугӀярсира бакӀиб. Бухъунси бурям- 
ли хъулиб ванаси гьигьалра балтули ахӀен. А р б у  
хили саби лебил ванадеш. БерхӀира бекӀлил агарси 
тяхӀяр саби —  дирихьмазиб бетахъили.

БугӀярли саби, —  руржули саби дурхӀни. Эски- 
мосла ш ам ан-сихӀрукья ветаэс учӀуси дурхӀя леври.

—  Гьу, Н иш иник, тӀаш аа дягӀ, —  иб дудешли.
Нишиникли хӀябал х Ӏяка  чегьур. Н якълизи барт- I
келла цӀуба гулира касиб. Н иш иник дяхӀила бекӀа- I
личи ацӀиб, улгесииб:

—  Д ягӀ! ТӀаш бизи! Н у —  виш тӀаси Н иш иник
сайра. Х Ӏу  халасири, духусири. БецӀ бетаи! Синка I
бетаи! Х Ӏел а пукьала чарбии! Х Ӏела тӀярхъи гьаба- Е
рес арбуха хӀед иш гулира... Г

Н иш иникла някъбазибад бурямли гули хъямба- |;;
риб. к

Баягъи арбухибси ит гулили тӀярхъи гьабариб- I
сиван, бурям бара хӀярхӀбиуб. Н и к Ӏа  шаман усаун- \
сиван кайкиб. П у р , авкьяш аниубли, хъули вебшиб.
Амма, ил хъули аибмад, бурям сагадан цӀакьбиуб.
Ил дяхӀила хъали-алав ласбикӀусигъунари. I

—  Х Ӏун и , урш и, дягӀ нушачи жибарилри.
—  Ж ихӀебарира, дудеш. Н у удиикира. I
—  Чедибдеш —  гужли сархуси секӀал саби. Бу- "

рямла ц Ӏакь хӀебигӀи гӀергъи, х Ӏу  цӀакьхӀей руд, 
урши. Барткелла цӀакьра бигӀен.

Н иш иникла дудешли урги-дерга касиб.
—  Бурям кабурш иду, гъари? —  уркӀухъун Н и ­

шиник.
—  М аргьид, дудеш. Х ала дягӀ кабуш адли, и ла­

да дурхӀни-диш тӀа дугӀби —  халадиур. Н уш аб чеб- 
бирцӀу.

—  Н у бурямлис душман ветхӀерус, урш и. Нуни 
иргьуси —  берхӀилис саби. Нуни берхӀи кабиркахъ- 
ис. Н уш абцун ванабикӀахъес. Гьачам кабикалли, 
гӀур ил абизес хӀебирар. Я  гӀелахӀебиркур я ди- 
рихьли хӀебуга. Н уш ала нушадегӀси берхӀи бирар.

I

Н укӀун  чевяхӀси гӀяяркьян а сайра. БерхӀи  каби- 
кахъес хӀейрусу, гьатӀи, нуни?

Касили урги-дергара, ухъна гӀяяркьян а берхӀи- 
личи гӀяяр дуравхъун.

БерхӀи —  дирихьла гӀебнала гӀелаб сабри. ГӀя- 
яркьянали ургабил хӀясибли берхӀи биэс гӀягӀ- 
ниси мер пикрибариб ва датаибти ургнала хӀенкь 
бетаахъур.

Саби чехӀебиули хьалли, берхӀили гьар секӀал 
чедиулри. И  лини сурат кахӀесибси селра кавлули 
ахӀенри. Ил вайси гӀяяркьяналара сурат касиб. Су- 
нечи гӀяяр барес вируси адам агарли виалра, берхӀи 
урухбиуб:

—  Ванзаличиб ав каберхурли, набчира гӀяяр 
бехӀбихьили балан! Или биубли гӀергъи, гӀур чехӀе- 
биура ну ишаб:

—  Рахли, дудеш, хӀуни халал дягӀлис урги че- 
гахъили хӀейадли! —  кьакьавакӀиб никӀа шаман. 
Эгер чегили биалли, диш тӀа дугӀба ил секӀал хъум- 
хӀерту. Илди чус дигуливан халадаэс дирар. Нушани 
дугӀби хӀедатес хӀедирехӀе. Н уш а илдачир хӀерди- 
рулра.

—  Нуни берхӀила хӀячмази сабри игьубси. ХӀяч- 
ми дяхъялли, ил вяш хӀебулхъан. Ц ацали  хӀячми 
урдяхъили, нуни ил ахирра-ахир кабиркахъис.

ГӀергъила бархӀи берхӀи абулхъуси замана баиб. 
Амма берхӀила мер бацӀлири.

—  Се биубси берхӀи? —  цӀумбухъун адамти.
—  Закиб ш ала агара! —  дисидииб арцанти.
—  Н уш а ванадиэс хӀедирулра! —  руг-ругдяхъиб 

дирихьла гӀебни.
—  Чи урхьехӀе берхӀилис гӀергъи? ПикрибикӀу' 

ли, пикрибикӀули леблисалра дирихь гьанбикиб.

■ 1Дирихьли берхӀи гӀяхӀил балра бала, берхӀили 
дирихьра хӀейгу. Ил дуцӀли бякьи бакӀесра бирар. 
Дирихь бурхьехӀе.

ИмцӀали цӀубасигъуна ва кунксигъуна дирихьла 
кӀана бархьли берхӀила кӀялгӀялизи арцур.

БерхӀи кабиили баргиб.
—  БелхӀунрив, берхӀи! Н уш абкӀун  гьанбикиб, 

хӀу буц-мага буцибара или. И ш бархӀи кьанни че- 
баргъирив? Кьанкабирулригу.

—  Н у гӀур ванза чебиъна х Ӏя к ья с. Наб итаб 
тӀерхьуба итули саби. Ургнас «тӀерхьуби» бикӀулри 
берхӀи.

—  Х Ӏу  нушачи хӀякьядли, нуш а лерилра хӀечи
ляркьехӀе. Х Ӏед дунъя гечбарес дигули биадли, ил 
декӀарси къуллукъ саби ... Ам м а ишаб буцӀарли 
саби. Х Ӏед  тяхӀубирес дяхӀи лебси мер гӀягӀнили 
саби. Баш и , баши нуни балтахъарину. Ит увяхӀси 
гӀяяркьянасра нуни танбихӀ бирис. ы

—  Секьяйда?
Н у хӀед гьакабилзас. ГӀяяркьян ас бируси гӀур Р 

чебиид.
Х Ӏу  наб гьакабилзули гӀергъи, ну абилзас. Амма 

гьалабван гӀяш ли  буэс хӀебирус. А хъли баш ус.
—  ГӀе , гӀе. А хъ ли бухъадли, хӀечи сегъуналра 

урги ахӀебиур. ГьаббикӀуси ва гӀяш бируси замана 
нуни хӀу  кӀапӀкабирури. Я  ит гӀяяркьянани х Ӏу  
гӀур чехӀебиури.

БакӀили дирихьла кӀана бархьли ит гӀяяркьянала 
бекӀла чедиб тӀаш кабизур.

—  Х Ӏу  мурталра дила дяхӀц Ӏи ла удив вируд. 
Гьаннала гӀергъи хӀед берхӀи хӀярамси саби...

Чинабалра берхӀи рурхӀули саби, амма эскимос 
ДяхӀцӀилиувад увулхъули ахӀен, ил ита викалли —

ита, иш а викалли —  иш а дирихь ва дяхӀц Ӏи  дарх 
даш ули. Илис гӀур я берхӀили ванавиэс я берхӀили 
дяхӀ шаладарес хӀебикиб. Ил дирихьла дяхӀцӀилиув 
вебкӀра вебкӀиб. ХӀябличибра дяхӀцӀили кьарла чӀи 
бакӀхӀебакӀахъ и б.

ХӀябиб Кьурбанов

Суалти:
1. Чихъали саби эскимосуни?
2. Илди сегъуна мерличиб хӀербирули?
3. Шаман чи сая?
4. Секьяйда бурсивирулри ухъна шаманни сунела Ниши-

ник?
5. Дудеш-шаманни сегъуна вайси баркьуди бариба?
6. Дирихь чина бякьуна ва се бариба?
7. Сен ухъна шаман дяхӀцӀилиув вебкӀиба?

т ШШШШШ&гШ Буралаби ва айтуби ШШМШЛШМШ
Анкъилаб цӀара, цӀаличиб ш ангра далдикили 

дирар.
Бархьдеш  —  дарман, ш илтахъ —  изала. Бархь- 

дешли гьалмагъдеш цӀакьдиру, бархьагардешли —  
гьими-кьяс.

М утӀигӀвакӀили мицӀирли калесичив, гъабзадеш- 
личил вебкӀни гьалаб саби.

Палтар сагати гӀяхӀти  дирар, гьалмагъуни —  
бахъхӀила.

г ВегӀла хатӀаличи мукӀурвакӀниличиб гӀяхӀси леб- 
си ахӀен.

ВерхӀна аргъесличиб, гьачам чебаэс гӀяхӀси бирар.
Дахъал далули виалра, камти дурни духудеш  

саби.
ВягӀдалис къянавиъни —  вегӀла багьа буъни.
Варъала мухӀлила вегӀ, агъула уркӀила вегӀ.
М ухӀли варъала, уркӀи ш ахала.
Кепеклис узи вирцан.
ДяхӀлизи хӀебуреси гӀелаб бурни —  усалдеш би­

рар.
УрхӀличив чевугьни —  вегӀличив чевугьнигъуна 

саби.
БицӀибси кисаличиб умуси уркӀи гьалаб саби.
Мискиннис кумекбарни, М аккализи х Ӏяж  барни- 

личибра гьалабси саби.
Дурдиб дабри —  кьяш м ас балагь, вайси мухӀ- 

ли —  бекӀлис балагь.
Гъай къантӀти гӀяхӀти  дирар, гьая —  бухъяна.
М алхӀям си гъай —  уркӀилис дарман, кьяркьси 

гъай —  бекӀлис изала.
Давлали уркӀи уктембиру, хӀулби сукъурдиру, 

бекӀ абдалбиру.
ГӀяхӀси  гъай мурталра кумекли бирар.
ГӀяхӀси  гъайра барибси гӀяхӀдеш ра хъумхӀерту.
Чис-биалра вайси барадли, вегӀлисра вайси биру.
Вайси гьалмагъличил гьалмагъдеш  дарни —  

къянкъубази бекӀли вирхънигъуна бирар.
Гьалм агъдеш  —  гьалмагъдеш ла мерлар, хӀян- 

чи —  хӀянчила мерлар дирути дирар.

Ц Ӏ А К Ь Т И  Г Ь А Л М А Г Ъ Д Е Ш

Диги гӀягӀнили сари
Дигила гье делгӀуси 
Кьанни хӀянираб гъабза, 
Чула залум някъбачи 
Хъарахъибсину ванза.

Тупангунала хӀярми 
Даим дяргӀили калаб, 
УркӀилаб лебси гьими 
Лезмила бехӀлаб бебкӀаб.

Н у викӀутазиб цалра 
БетхӀеэси агара,
Адам та чердикӀалли 
Балгундеш ра дигира.

Гьариллис цацли, цунни 
ХӀериэс гӀязаб саби: 
Кьамлизибад бердибси 
Арцан бубкӀуси саби.

Диги, цадеш хаслира, 
ГӀягӀнили сар иш бархӀи, 
ГӀяхӀдеш личи гӀур гьуни 
Кали ахӀенну цархӀил.

Ражаб Адамадзиев

Суалти:

1. Сегъуна адамтас дезаикӀулив поэт?
2. Вайдеш секьяйда аргъахъилив авторли?
3. Мурт кабилзана даршудеш?
4. ГӀяхӀдешличи гьуни селизиб сабив?

Гьалмагъдеш личила
Чинара гьаларгъунти 
УркӀби гьаргти гьалмагъдеш? 
Сен сяйкадиубтира 
Адамдеш ла муридеш?
ХӀебалулра, сен ишцад 
Дарсдиубтирал нуш а.
Я ра гьалакти гӀямру 
Диубтив нушаб верша?
Х ала бегӀтиван, нуш а 
ХӀедирулра кадирес,
П я р я к ь и  кьярхӀеили, 
ХӀедирулра гъайдикӀес.
ХӀедирулра децӀ буртӀес 
Дигиличил уркӀила,
Я ра насихӀят бурес 
Чурхдеш  агарли гъайла.
Дилара леб гьалабла 
ЧеббикӀла гьалмагъуни,
—  Хъалта-кьарлизиб саби 
Н уш а ургабси гьуни...

Хизри Юсупов

Суалти:
1. Сели кьакьавакӀахъилив поэт?
2. Хала бегӀтачила сегъуна пикри бурулив авторли?
3. СейкӀулив поэт сунела гьалмагъуначила?

Гьариллис хӀялалси ...
Япониялизирадси рурси Садако, 1945-ибил дусла 

августла 6-личиб америкалантани Хиросималичи 
бомба убяхӀбуш ибхӀели, хӀуш ачирра риш тӀалири, 
ахӀерти лачинти. Илини халатанигъуна кьисмат 
чӀямбариб. Ил рерцахъес багьандан тухтуртани ха- 
ласи хӀяракат бариб, амма... рурсила уркӀибирули, 
чилирил илизи маслигӀятбариб:

—  Садако, хӀуни кагъуртазирад къургъи дара. 
Илди дируцадхӀи, хӀу  мицӀирли кавлад.

ГӀямруличи карцӀси рурсили изайчи, къияндеш- 
личи хӀерхӀеили, цатяхӀярли илди дирутири. Ил 
700 къургъ дарайчи мицӀирли калун ...

Ил кахси анцӀбукьличила нушази фестивальли- 
чи бакӀибти Японияла делегатунани багьахъурсири. 
Илдани нушаб Садакони дарибти кагъарла цаца 
къургъра гиб.

Н уш ала улкала тах ш агьар Москвализи —  фес- 
тивальличи —  дунъяла 157 улкализибадти жагьил- 
ти учибикиб. Лебилра илди дарш удеш , талихӀ ва 
бархьдеш  багьандан бургъес хӀядурти багьадурти 
сабри.

Х Ӏянчи  баргес умцӀули, ну ни духибти гьун дура­
чила, чекасибти гӀязабтачила бурес гъай диули

ахӀен, викӀи Франциялизивадси Оливье Т р у­
бе. —  Х Ӏуш ачи б биалли адамти, виш тӀаси я хала- 
си хӀеили, сихӀрула хабарлизибван саби хӀербирути.

Дарш удеш гӀебси ва ярагъ агардарнигӀебси ми- 
тингличиб (ил М . Горькийла уличилси парклизибри 
бетаурсири) дила мякьлав къаршиикибси Никарагу- 
ализивадси ургъан Уриэл Сотони чӀумали буриб:

«Ядерный дергъ бетаэсара? —  дикӀулрая хӀу- 
ша. —  БетхӀерар». ГӀе , бетхӀерар, гьалмагъуни. 
БетхӀерар, сенахӀенну лерилра нушаб ил бетаурли 
дигули ахӀенра.

ГӀе , вархьли сай ил! Х Ӏялалти , яхӀчебти гъубз- 
ни лебалцадхӀи, дунъяличиб илгъуна дергълис мер 
хӀебирар!

ВалхӀелуси солдатла памятникличиб абалкунси 
даимси цӀаличи фестивальла факелличил хӀян- 
хӀянкайубси, михъирличир улкала Игитла хӀябал 
зубари ухуси адам гъамиубхӀели, лебилра ш ипӀбяр- 
гӀиб. Ил дунъяличи хабардерхурси нуш ала летчик, 
авиацияла маршал Иван Никитович Кожедуб сай- 
ри. Даимси цӀаличи факел гъамбирули, ил кьукьму- 
сикиб, ВатӀан багьандан алхунтас икрамбариб, гӀур 
абалкунси факел нушази л у гул и, иб:

—  Н уш ала челябкьла —  хӀуш а саррая!
Г1е, нушани хала бегӀтала игитси гьуни асил- 

дешличил даимбирехӀе! Ил секӀал аргъиб фести- 
вальличи учибикибти гъал азир делегатлицунра 
ахӀи, арагӀебли дунъяла лебилра хӀялалти адамта- 
нира.

Ил фестивальличив ну бахъличил гьуниваира, 
гъайухъунра, илдала пикруми, кьасани, хьулани 
дагьурра ва дергъчибала кьасани дугӀла диъни ба- 
гьурра.

...Б егӀл ар а хъумхӀертеси —  фестиваль таманби- 
руси бархӀи илаб дурхӀнани белчӀунси хӀялалти 
адамти даршудешгӀебси хӀяракатлизи жибируси да- 
лай сабри. Ил гьаннара дила лихӀбазиб зяйбикӀули 
лебал.

Шурб. Б. ГӀялиев

фестиваль-
Суалти:

1. Нушала улкала тах шагьар Москвализи - 
личи чум улкала жагьилти цалабикиба?

2. Ил фестивальличи бакӀибти Японияла делегатунани 
сегъуна кахси анцӀбукьличила багьахъурсири? Илдани 
нушаб се садухиба?

3. Фестивальличиб илала делегатуни селичила гъайбикӀи? 
Никарагуализивадси ургъан Уриэл Сото ядерный дергъ- 
ла хӀекьлизив сейкӀи?

4. ВалхӀелуси солдатла памятникла даим абалкунси цӀаличи 
фестивальла факелличил чи гъамиуба?

ВатӀай с къарауйчиб
Бахъ жагаси бираргу 
Гамиличиб жагьилти, 
Дямдарили дягӀути 
Ирми вайла дигьунти.
Гамиличир гьалмагъдеш 
Дебш ла дирар урш бала, 
БехӀаниван ш уш кнала 
БяхӀяниван миршбала.
УркӀилизиб неш -ВатӀан 
Неш личил барх бихули,

Гьарил бархьси девличи 
Хъяличиван бирхули.
ХӀерли саби дурхӀначи 
У рхьу дублаб нешани,
Арцантани пукьниван,
Илдас талихӀ луш анти ...

Бадрутин МяхӀяммадов

Суалти:
1. Иш назмулизиб гамиличибти уршбала гьалмагъдеш де- 

бадикӀни селичил цугбуцили? Чиди тахтализи белкӀи 
иличила? БелчӀен ил тахта.

2. ВатӀай уршбала диги назмулизир секьяйда чедаахъили? 
Чиди тахтализиб белкӀи иличила? ДелчӀен илди тахта- 
би саркъахъили.

3. Нешанани уршбас лушуси талихӀ назмулизиб авторли 
селичил цугбуцили?

4. Назму саркъахъили белчӀеная.

Дарш удеш ла никӀа вакил
А хӀерти  дурхӀни! А ш карл и гу, хӀуш аб ункъли 

гьанриркур Саманта Смит. Самолет заябиубли, ил 
балагьлизир алхунсири. Сам антала хӀурм атлис 
СШ А-лизиб «Даршудеш гӀебти дурхӀни» бикӀуси ор­
ганизация акӀахъубсири. Ил организацияли Амери- 
кализи жирарибсири М осквала ш колала 5-ибил 
классла ученица К атя Лы чева. Илини Ам ерикала 
дурхӀначил кӀел ж ум ягӀ деркӀиб. Илини чедаиб ша- 
гьурти: Н ью -Й орк, Бруклин, Лос-Анж елес, В аш и н г­
тон. Ил тянишриуб дурхӀнас или хасбарили бариб-

СИ Диснейленд бикӀуси тамаш ала ш агьарличилра, 
Катячил сай президент Рейган ихтилатикӀи: пи-
ш яхъили, масхурта угьули, дебали дурхӀни дига- 
хъис или, хъяма виркьули.

П ер гъ и л а бархӀи биалли, С Ш А -л а  самолетуна 
азадли ва дарш ули хӀербиэс дигуси гӀярабунала 
улка Ливияла шагьуртачи бомбаби лайдакӀиб. Илди 
шагьуртазиб бахъал дурхӀни лебти саби.

Амма талихӀлисван, Америкала халкь, чула пре­
зидент викӀусиван, бикӀули ахӀен.

«Хаш келди, Катя!» —  илди дугьбачил гьуниба- 
иб илис Чикагола халкь. Н ью -Й оркла ш колала уре- 
гибил класслизив учӀуси Дон Бабенони Катяс суне- 
ла назму багъишлабариб: «Дявти диалли, дурхӀни
улхан, бисур нешани. Сен хӀедирутира нуш а детаэс 
ю лдаш уни? Катерина, илхӀели дирехӀегу нушани 
ванзаличиб дарш удеш  калахъес, мяхӀкамбарес!»

Дунъяла халкьани-ургабси бегӀлара бекӀлибиубси 
учреждениели сабси О ОН - лизиб Катязи журнали- 
стуна хьарбаиб:

—  Лебилра дунъяла хӀукуматунази хӀед се бу­
рее дигахъади? Н и кӀа  рурсили биалли ишгъуна жа- 
ваб гиб:

—  Наб дигахъаси ООН -ли багьахъурси халкьа­
ни-ургабси Дарш удеш ла Дус кахӀебурхули... Бомба- 
ла мерличир хӀязла ваяхӀ дурайули! И лхӀели хӀязла 
ваяхӀ лебилра Ванзала дурхӀнас дии! М осквализи 
чаррухъи гӀергъи, Катяни буриб:

—  Нуни дахъал секӀал чедаира, дахъал дагьур- 
ра. БекӀлибиубси —  Америкала дурхӀни-ургаб гьан- 
на дила бахъал гьалмагъуни леб. Илдира тяп ну- 
ш алагъунти саби, илдасра дявти дигули ахӀен, 
дигули ахӀен ванзаличир я излуми, я гаш и, я аг-

руми. Илдасра дигули саби халкь талихӀчебли хӀер- 
биубли. Амма илдани нушачила балуси бахъ кам- 
дигу! М асала, илдани набзи хьарбаиб, хӀуш ачирра 
хурира житнира дирару или... Нуни илдази бурира 
нушала пергер улкаличила, нушала белчӀудиличила, 
нушани бамсри ихъниличила... П у р р а  иш гъуна 
секӀал... Америкала дурхӀналара нушалагъунти х1я- 
зани диъни аш карбиубгу, чӀянкӀли илдала уми де- 
кӀарти сари ... ДекӀардикес къияннири, амма нуни 
набчил дарх савгъатуни —  нуш ала ш кольникуначи 
кагъурти —  хира. Гьанна нушани цабехӀличи цабе- 
хӀли гьалмагъдешла кагъурти даш ахъ ехӀе... Набзи- 
бад декӀарбиркули, Америкала даршани дурхӀнани 
буриб, сеннира хӀуш ачи шадир ляркьехӀе или...

Катяни президент Рейганнис глобус пеш кеш ба- 
риб. Илини ил чина кабихьибал хӀебалехӀе. Амма 
дигахъехӀери илини ил бегӀлара чебиуси мерличи 
кабихьили, ил глобусли президентлис сунечи ра- 
кӀибси никӀа ш кольница гьанриркахъули, ил рурси- 
лисван дунъяла лебилра халкьлисра дарш удеш  ди­
гули биъниличила бурули.

Катя Америкализи рукьнила кьадри гӀячихъли 
белгибариб Дж ейсон Купер бикӀуси вецӀну цара 
дусла уршили:

—  Гьаннала гӀергъи ну вирххӀерус, хӀуш ала ул- 
кализиб вайти адамти саби или, хабу рта бугьутачи...

Чикагола ш кольникуна биалли, Катязибад де- 
кӀарбиркули, ишгъуна далай белчӀун:

ХӀердирехӀе даршули,
Ахирра-ахир нуш а 
ХӀердирехӀе даршули!

Г.-Б. БяхӀяндов

^  Суалти:
0  1. Чи сари Саманта Смит? Ил сен-сен алхунсири?

2. Илала хӀурматлис США-лизиб се бикӀуси организация 
акӀахъубсири?

3. Ил организацияли США-лизи чи жирарибсири?
4. Америкала халкь Катя Лычевачил секьяйда гьунибаиба?
5. Катяни Америкала дурхӀначил чум бархӀи деркӀиба? 

Илини сегъунти шагьурти чедаиба?
6. Америкала президент Катязи сейкӀи?
7. Президент Рейганна кӀибяхӀяндеш селичирли гӀячихъ- 

диуба?
8. ООН-лизиб журналистунала суайс (Лебилра дунъяла 

хӀукуматунази хӀед се бурее дигахъади?) риштӀаси рур- 
сили сегъуна жаваб бедиба?

9. Катя Лычева Америкализи рукьнила кьадриличила бу­
рая.

10. Америкала вецӀну цара дусла урши Джейсон Купер 
Катязи сейкӀи?

К Ӏел  ю лдаш
ВацӀала бухӀнабси гьуйчибад кӀел юлдаш  аркьул- 

ри. И лдала цализиб тупанг лебри. Хапли илдани 
чучибяхӀ лябкьули синка чебиули саби. Тупангла 
вегӀ ца ш айчивяхӀ гьавухъун ва къалабали галгали- 
чи ацӀиб. Итилгъуна, секӀайчи вархьхӀейзурли, ув- 
калун. Синка чесабиули саби. Илис гьанбикиб, 
вебкӀибси адамличи синка камли къячбилкуси саби 
ибси. Ил вяхӀудили кайхьун, ва вебкӀибсила гӀер- 
дариб. Синка илала м якьла бакӀиб, ил биалли,

9
гьигьра дигӀянкабарили, паргъаткайуб. Синка или- 
чи сунтӀ-сунтӀбикун ва, вархькатурли, арбякьун.

Синка вацӀализи арбякьунхӀели, тупангла вегӀ 
Ӏолдаш галгаличивад кацӀиб ва дукарирхӀули ви- 
кӀули сай: «Бура, гьари, узи, синкали хӀела лихӀи- 
лизи се бурибал». Синкали набзи иб: «Къияйзии-
кибхӀели, ю лдаш лизивад гьаббулхъути усалти 
адамти бирар, хӀела юлдашра илгъуна уили сай», —  
или, буриб итил юлдашли.

Л. Толстойла хӀясибли

Суалти:
1. Се цугбикиба к1ел гьалмагълис?
2. Ил цугбикибхӀели, гьалмагъунани се бариба?
3. ВебкӀибсила гӀердарибсилис синкани се бариба?
4. Синка арбякьи гӀергъи сегъунти гъай детаура гьалмагъ- 

уни-ургар?

Гьалмагъдеш личила далай
Гьалмагъдеш  уржибхӀели, 
Гьамадли саб хӀериэс 
Адам лис ванзаличиб.
Узидеш  черяхӀхӀели.
Гьамадли саб дебш дарес 
ТалихӀлис убзаличир.
Дургьаб, дургьаб гьалмагъдеш 
Азадси авидлизир. 
Гьалмагъдеш  чедидиркур 
Бархьдеш ла дявилизир!

&

Узидеш  делш унхӀели, 
Анкъилаб цӀа хӀебилш ан,

Гьалмагъдеш  уржибхӀели, 
Узидеш  делш унхӀели,
Гьарил балбуц гьарбилзан. 
Узидеш  чӀум ахӀели, 
Х алкьанала асилдеш 
Ш анданван цӀакьли калзан.
Гьалмагъдеш  гьалар даш ар: 
Гьарзадеш лис сагати 
Гьундурира кавдули.
Узидеш  гьалар даш ар: 
Гьарзадеш лис сагати 
Гьундури чердиркӀули.

Сулайбан Рабаданов

Суалти;
1. Гьалмагъдешла ва узидешла кьадри назмулизир поэтли 

секьяйда чедаахъили? ДелчӀеная ахъли илала хӀекь- 
лизир делкӀунти куплетуни!

2. Халкьани-ургар уржибти гьалмагъдеш ва узидеш поэт­
ли чидилти куплетуназир чедаахъили? Даргая илди ку­
плетуни ва делчӀеная!

Гьалмагъуни
(Шинкьанкулала хабар)

Ш и л а ца шайчиб, хӀеркӀла дублаб, цайси шин- 
кьа тӀаш ли саби. Алавчарли дубурти ва лусенти

сари. Лусентикад хьулухьм а биркьули кабухъи 
хӀеркӀ саби —  ш инкьала чар лукьахъусира тяп ил 
саби. Ш и н кьала гьалав, хяла пукьала мякьла кай- 
или урш и сай. Алав-гьалав адам хӀерируси юрт 
агара, дурхӀялис илаб гьалмагъунира агара. Х ъ ябцӀа 
илала цайли цаси гьалмагъ саби, на сунени и лис 
декӀар-декӀарти хабуртира дурули сай. Х ъ ябцӀа ра- 
хажлизи бигьи саби, илини сунела бекӀ урш ила 
кьукьубачи кабихьили саби, ва вана-ванали илала 
вяхӀла хӀербикӀули саби.

Рахли дубуртачир цӀудара гъагулти дагьардиуб, 
амма Х ъ ябц Ӏа биалли сунела пукьалаб калун. Заб 
кӀалтӀаларад кертӀутиван дашули сари. Х Ӏер к Ӏ гьа- 
чамлис-гьачам ахъбикӀули саби, алавчарли чеб-чеб- 
булхъули саби. Ш и нкьала чар бургӀуб. Азбар ш ин­
ки бицӀиб. I

Урш и л и улкьайларад чедиули сай, азбар л ар шин г
сен-сен рабчардикӀулил, рабчанани Х ъябцӀала будка р,
сен-сен тӀутӀубирулил. Язихъси Х ъ ябцӀа биалли ра- ^
хажлизиб саби, илис гьаббухъес имкан агара. *

Цакам си пикрира ухъи, урши дуцӀли хъуливад 
дуравхъун, ва вайла удила шизи гӀелайкиб. Хъяб- 
цӀачивяхӀ гьайиуб. Х Ӏера, рахажличи ветаиб. Раз- 
ибиубли, Х ъ яб ц Ӏа  илала някъбачи лим цӀбикӀули 
саби. Рахаж  батаиб, ва Х ъябцӀара уршира хъа ун- 
заличибяхӀ къалабабикиб.

Амма шин гьатӀира ахъдиуб: уршила цӀакь ка- 
берхур, шинничил ургъес вирули ахӀен. Х ӀеркӀли  
илала кьяш м и урдитӀун, урш или тӀам адари б...
Урши шизи кайкиб —  хӀеркӀли урши гьайвариб.

ХъябцӀани уршила тӀама бикьули саби. Х ъ ябц Ӏа 
УршиличибяхӀ бетухъун, гьар шайчи шин чярхӀди- 
кӀахъули сари. Х Ӏера, Х ъ ябцӀа саби берцахъибсили-

чи бетаиб, хапӀбики хӀева буциб, чарбиубли урши 
сунес гӀелавад хъускайтӀун, кадухъунти ш инра гъя- 
риули, батбихьиб.

Суалти:
1. Уршилара ХъябцӀалара сегъунти гьалмагъдеш дуилив?
2. ЦабархӀи се анцӀбукь кабикиба?
3. Уршили ХъябцӀа сен-сен берцахъиба?
4. ХъябцӀани уршилис секьяйда «чеббицӀиба»?

Щ

1Ш1||
®1111

Аш наби
Вац Ӏала дяхӀцӀилиу дигӀянбикили, халаси ахӀен- 

си цадерхӀла юрт цӀубли рурхӀулри. ХӀунтӀена кир- 
пичуна хъалчбуцибси ил юртла цадехӀ унза урхьна- 
чи, идилти хӀурхъачи, хӀябъэсти биалли вацӀаличи 
хӀердикӀулри.

Х Ӏур хъ ачи  хӀердикӀути унзаларад азбарлизи 
хӀязтариркьес гехӀел дус риубси Раисат дурарул- 
хъи, урхьначи хӀердикӀути унзаларад —  шел дус 
риубси Маринат, вацӀаличи дяхӀчити унзаларад —  
верхӀел дус риубси СалихӀят.

Гамс-гамсти дяхӀ-някъра, къаркъала гала кьукь- 
риван цӀудара хӀулбира, дягӀли ита-иша бирхъуси 
чӀигӀяван чӀикьбитӀунси чархла регӀ, Раисат, деба- 
ли сарерхурси рурси сарри. Бахчализиб бикьурси 
гӀинцлагъунти хӀунтӀена ляж убира, гӀебшнилизир 
дерубти кьарван берхӀе-рангла чурмира, чуду-хинкӀ- 
ван рицӀибси СалихӀят малхӀямси, багьлати хӀял- 
тӀабигӀятла регӀ сарри. Маринат —  дяхӀ шаласи,

балча-ранг хӀулбар, мицӀирагличи дебали уркӀецӀи- 
черси, хӀилла агарси рурси сарри.

Азбарлар илдачи хӀерли дири: хала дудеш ла
хункӀгъуна биш тӀаси хяра, хяличиб кӀел тӀулла 
кьадар ахъси берхӀе житара, урхӀла адам гъами- 
ахъес хӀейгусиван лебтачира чебулхъуси хӀунтӀена 
дагъара.

Базар бархӀи сабри. Раисатлара СалихӀятлара 
неш-дудеш савли-жявли базарличи арбякьун. ГӀеб- 
шнила берхӀила нур гӀяйнир гӀяйдиубмад Раисат, 
биштӀаси бухъутӀа чӀапра касили, азбарла дурару- 
хъун.

—  Даш ирая-даш ирая гӀинцби далцӀес! —  рикӀар 
Раисат.

—  Чинара гӀинцби? —  алавбикиб Сали хӀятра 
Маринатра.

—  ВацӀализир. Н у ни балуси ца гӀинцла галга 
леб. Ил чилилра балуси ахӀен. Гьабил бархӀи нура 
нешра вацӀализи сирмугуначи дякьунхӀели, чебаиб- 
си саби, —  халарерхур Раисат.

—  Н ура хӀуш ачи л ... —  тиладирухъун Маринат.
Х Ӏу  гьанналис риштӀалири. Х Ӏугъуна замана ну-

шара гӀяйнир дуира, —  тӀашаиб ил Раисатли.
Маринат гьимрукӀиб:
—  БархӀехъ  дудеш чариубхӀели, хӀуш аб нуни 

« шикаладунира хӀелугас...»
Халаси тамаша, цулби изахъути шикаладуначир 

гӀинцби вайти хӀедиалли. —  Раисатра СалихӀятра 
гӀинцби далцӀес арбякьун.

—  Гьари тӀаш дизирая, хӀуш аб ну н и ... хӀуш аб 
нуни... —  М аринат, симкь-симкьрухъи, хъа гьала 
ганзухъличи карииб. Рисуси Маринатличи улкьай- 
лабад жита хӀербизур, гӀур бакӀили рурсила кьянӀ-

мази суркбикӀесбииб. СилтӀбирули къуйрукъра, 
хӀяйранни хӀербикӀули, Къапланни кьукьаличи ка- 
бихьибси Маринатла бачӀи лимцӀбариб.

Сен децӀлизи рикилри, риш тӀал рузи Маринат? 
Раш и  нушачил хӀязтариркьес, —  дикӀутигъунтири 
илди.

Маринатли нургъби душ киб, житара хяра ляв- 
хӀярш дариб. Разидиубти илдала азбарлизиб хӀяз 
бемжур.

Раисатра СалихӀятра вацӀализи бухӀнабулхъулри.
—  Х Ӏера, ит зурбаси мигла галга! М якьлаб гӀин- 

цбала галгара! —  Раисат, абзикибси левхӀеливан, 
дуцӀрикӀесрииб. СалихӀятра илис гӀеларад гьайриуб.

Эгье-гьей! Л яж уби  хӀун тӀен а, кам бухъутӀа 
гӀинцбар галга бахъ гӀяхӀи л берхъилигу! И ш кьяйда 
берхъибси нуш ала ш колала анхълизибра агара, —  
тамашариуб СалихӀят.

А ш нази чӀапра бедили, Раисат, кьялуби дурцу- 
ли, галгаличи арацӀиб. Сали хӀят, чӀапра буцили, 
гӀинцби уряхӀдикайчи галгалиу тӀаш ризур. Пурбу- 
хъи бакӀили, вякьлякьи мигла галгаличи гугбииб.

—  Вякья-кь-кь-кь! —  тӀамадариб илини. «Къа- 
раул! ГӀинцла галга луцӀули!» бикӀусигъунари ил 
сунела мезли.

—  Рахли къараул вакӀалли? —  урухриуб Сали- 
хӀят.

—  Илис даарира лер. Ца-чумал гӀинц нушани 
касахӀеллира, селра хӀебирар. Раисат гӀинцба луцӀес- 
рииб.

ВацӀализиб бухъяна къуйрукъла бегӀ хъула хя 
багьарбиуб. Х я  чебаибмад, СалихӀятла някълизибад 
чӀап батбухъун.

А-аба! Гьуя, дила аба-а! —  чӀяррикӀесрииб хъя- 

ща, хъулиряхӀ рубшули. Урухриубси Раисат галга- 
ла арличи цӀуздагиван цӀапӀакун.

—  Неш ! Ва неш! —  рисесрииб рурси.
—  Гъям! Гъям! —  къуйрукъра силтӀбирули, рур­

си урухриъниличи харибиубсиван, хя гъямбикӀес- 
бииб.

—  Дудеш ! Ва дудеш! —  Раисатла биса сурс кьа- 
кьарлизи дарцдикиб.

—  Гъям! Гъям! —  рисуси хъяш ачи вякькаби- 
зурли, хя гӀела кьяш м ачи гугбииб, Раисат тамай 
урухриуб.

—  Ва Маринат! —  бареси хӀебалули, рурси алав 
хӀерризур.

«Раисат къияйзи рикили хӀериалли... —  тама- 
шариуб Маринат, аш нала тӀама аргъили.

—  Сен ил набзи жирикӀусира?» —  рурси вацӀа- 
лизиряхӀ дуцӀрухъун.

«Б ели ки , вацӀали зи р кампетуни дуртӀули  
диэс...» —  Маринатли сунес хибти кӀантӀити шоко- 
ладуначи бурсибарибси хя илис гӀергъи батбихьиб.

«Диъла хинкӀа бугес аркьули хӀебиалли?» —  
Къаплайс гӀелабад житара къалабабикиб.

ДуцӀдикӀути хяра л^итара чедаибхӀели, хӀунтӀена 
дагъа тамашабиуб: «Ку-ку-дя-г1у-у-у!» —  тӀамара
дарили, вацӀализи бухӀнаберхур.

Гьаларад Маринат, гӀелабад цӀуба Къаплан, илис 
гӀелабад ж ита, житас гӀелабад хӀунтӀена дагъа ва- 
цӀала тялализир дагьардиуб. Раисат рерцахъес му- 
забухъунси хӀуреба чебаибхӀели, къуйрукъ бухъяна 
хъула хя «бекӀ дигалли, гьу, кьяшми» бикӀусиван 
бебшиб.

Раисат симкьрикӀули, галгаличирад карацӀиб.

раси,
Х Ӏу  хӀериадри, дугӀрухъ хяли ну бутӀнадри-
—  хъябруцрикиб ил Маринатличи.

МяхӀяммад СягӀидов

Ӏрг Суалти:
1. Чум дус риублири Раисат? СалихӀят? Маринат?
2. Раисатлира СалихӀятлира Маринат сен рарх хӀерукиб- 

сири?
3. Се анцӀбукь бетаура вацӀализиб?
4. Чили рерцахъиба Раисат?

ГӀяли хуж а ва Х уж агӀяли
Ш и  халаси ахӀенри, амма ил биштӀаси шилизиб 

хӀербирути кӀел адамличила унраличирти шимала 
гумайтазир хабурти дири. Илдазивад цалис Хуж а- 
гӀяли бикӀусири, итиллис —  ГӀяли хуж а.

Ц а  ахътерекван ахъсири, ца хъитӀа кьяйда 
гӀяш сири. Ц а  къакъла лигара канира цааурсиван 
чӀукьасири, ца къапулавад вайгьавли айцӀуси вабза 
сайри. Ц а  супелти агар сайри, ца гурдала къуй- 
рукъличи мешути супелтар сайри. Ц а  хӀенкьула 
сайри, ца —  букӀун. Илди кӀилалра мешуси ца се- 
кӀал лебри —  кӀелра илди ца дуслизиб хъайчи ка- 
биибтири. А хъ си , чӀукьаси ва супелти агарси 
Х уж агӀяли ла хьунул Зайнаб гӀяш си, рицӀибси сар- 
ри, аммаки гӀяш си , вабзаси ва халати супелтар 
ГӀяли хуж ала хьунул ГӀяй ш ат ахъси ва чӀукьаси 
сарри. Зайнабли Х уж агӀяли с рурси раркьиб. ГӀяй- 
шатли ГӀялихуж ас урши варкьиб.

Илди, ца анкъиличи чебилзуси ца шанглизибад 
букути кьяйда, уркӀби разиси бархӀира, къиян-ж а- 
па къарш идикибхӀелира —  мурталра цахӀнаб бири. 
Дебшла баралли мегьлизибад шандан бетарули кьяй ­
да, илдала гьалмагъдешра замана аркьуцад чӀума- 
дикӀулри.

Х Ӏябц Ӏали  ибти дусмазиб заводуназиб бузахъес 
шагьуртази шимазибад адамти чеббиркӀухӀели, шан- 
тани Х уж агӀяли  чеввикӀибсири. М арлира, илис су- 
нела валликьяна П я л и ху ж ар а шилизив колхозла 
хӀенкьулали ватурли, кулпетра арбукили, М яхӀяч- 
къалализи гечиэс чебуркъубсири. Гьаннара ш ила 
адамтани гьанбиркахъули бирар, декӀарбиркухӀели 
илдала хӀулбазирад нургъбира далли лямцӀдухъун- 
тири или, илцадра илдас цализибад ца декӀарбикес 
дигути ахӀенри.

Амма декӀархӀебикес чара аги, се-биалра, Х уж а- 
гӀялини ш агьарлизи вархьес шантани сай викӀни 
халаси хӀурматлизи халбирулри. Илала уркӀи хӀул- 
кӀули сабри.

И лкьяй да Х уж агӀял и , сунела Зайнаб бикӀуси 
хьунуйчил ва Уму бикӀуси рурсиличил варх, ш а ­
гьарлизи гечиуб. П я й ш а т  бикӀуси хьунуйчил ва 
ХӀяйдар бикӀуси уршиличил варх П я л и х у ж а  ш или­
зив калун.

Суалти:
1. ХужагӀяли сегъуна сайри?
2. Илала сегъуна хъалибарг лебри?
3. Пялихужа сегъуна сайри?
4. Илала хъалибаргличила бурая.

5. ХужагӀялила ва ГӀялихужала ургарти гьалмагъдеш сегъ- 
унтири?

6. Илди декӀарбиркухӀели, сегъуна анцӀбукь бетаура?
7. КӀилалра мешуси се лебри? Иличила белкӀунси текст- 

лизиб баргая ва белчӀеная.
« « • • • • • • • • • • • • • а * *

штмтмшштштхё Буралаби
ДуцӀрум усадли, янилизив висуд.
Ж агати дяхӀличир арши хӀедухъар, хъуцӀрума- 

чир галгуби хӀедаш ар.
Х Ӏянчи ла бехӀбихьуд ж апаси, ахир муриси би- 

рар.
Гуш хӀейубсини кьацӀла кьадри хӀебала.
Душмайзибад ВатӀан мяхӀкамбара, уркӀила ди- 

гӀяндеш -лявхьазибад.
ХӀянчиличи багьлали вехӀихьи, амма, хӀянчилизи 

ахъили гӀергъи, ил чӀумали буца.
ГӀяхӀси  баркьудилис шабагъат —  ил хъараахъни.
Къалабали барибси секӀал бахъхӀи кахӀевлан.
Адам ж ам игӀятла дурав виэс хӀейрар?
Адам тала ургавцун адамли сунени сай вагьес 

вирар.
Адам сайцун хӀериэс хӀейрар, илис жамигӀят 

хӀяж атси саби.
Адам гӀякьлучевси виубцад, и лини илцадра ду- 

хути адамтира бургу.

Сагаси дусличил
АхӀерти дубурланти, 
Мубаракдирулрая!
Х Ӏу ш а сагал умутли 
Ц Ӏак ь  ва ахъдарабая!
Цалис ца лерил гӀялам 
ГӀязи з диаба жанван 
Диги кӀиркадиубли 
УркӀурби алки ну рван.
А хъабая бархӀили 
Дусли хӀехъиб гьундури.

ТӀаш датаба жумягӀли 
Дус хӀеделшун юртани.
Ш и нна бацӀбиуб гажин 
БицӀабая шарабли,
А н кӀи  керхур усурби 
ДирцӀабая биринжли.
Х ӀекӀес чараагарти 
ДакӀаллира шишимти, 
Дархьматабая яхӀли,
Я  инсайс бирул гӀяхӀли.
Дубурланти, ахӀерти,
Датабая арали,
Х Ӏу ш а  хӀекьли лайикьти 
Даргабая игъбарли ...

Аминат ХӀяпизова

Суалти:
1. Се биубли дигули авторлис сагал дуслизиб?
2. Дусли хӀехъиб гьундури се заманали ахъили дигули 

илис?
3. Гажин сели бицӀили дигули? Усурби?
4. Адамлис бегӀлара гӀягӀниси (арадеш) сегъуна биубли 

дигули?

Ш ан  чяка
БархӀехъличибадал бугӀярдеш  кьацӀби кӀулри , 

савлилис биалли гьатӀира цӀакьбиуб. БерхӀи муси- 
сиртличибад бара гьанна сабри ахъбиубси. Лерилра

алав-гьалавти секӀал кьяйда, илра бяргӀибсиван 
тӀашкабизурлири.

Рахли дукӀлаурад садерхурти «чӀив-чӀив, чӀив- 
чӀив» —  ла тӀама адердиб ва, бугӀярдешлизибад 
кӀурхбизурли, биштӀаси гъурш а чяка —  шан чяка 
багьарбиуб.

Чинаб дуги беркӀилрив ил гӀяхӀгъабза чякали? 
Печьла кьяпӀилаб, улкьайла чедибси дубхъила удиб, 
чинаб-биалра ванаси мерлаб, чӀянкӀси кьялиличиб 
кьалли ахӀенри. Ш ан  чякали кьибкьяла хъулиб 
дуги беркӀили биэсра асубирар, чили балав, ил 
хӀеблизи агайчи заманалис цӀудара кьибкьнани уб- 
батурси хъулиб калун биэс. Белики, юртла хъал- 
чличиб, хӀяйвантала дярхълаб яра сегъуна-биалра 
бурухла удиб кьячӀлабад бухӀнабухъи, дуги беркӀили 
биэс.

Ш агьарлизиб, шимала мераначиб —  шан чяка 
гьар мерличиб цагъуна саби —  урехиагар, сабер- 
хурси, умутчебси, мяхӀкамси ва бемцӀурси.

Чили бегӀ гьалаб ибхьулив янила бяргӀибси сав- 
ли? Гьайгьай, ил шан чякали ибхьули саби! Чили 
бегӀ гьалаб балахъулив хӀеб садаъниличила? И лра 
шан чякала чӀив-чӀивъай балахъули саби. Чили са- 
бив бегӀ гьалаб хӀеблизиб сунес лацла кьячӀлизиб 
яра шин даш уси турбалаб хъали луш уси? И лра 
шан чякала хӀянчи саби. Чиди чякали сарив бегӀ 
гьалар дурхӀни садилтӀути? Чиди сабив бегӀ гьалаб 
сунела дурхӀначил гӀяярличи дурабулхъуси? И лра 
шан чяка саби.

Адамличил дарх деркӀибти пякьир шан чякала 
духъянти гӀямрулизир сецад къиян-ж апа къарш и- 
дикибал! Чичи сарив белхаагар дурхӀнани къанутуни 
бегӀ гьалар дяхӀчииути? Ш ан  чякачи. Ж итали бегӀ

т
гьалар дурцути се сарив? Ш ан  чякни сари. Сунела 
ризкьи дергнилис гӀяйиблабарили, адамли бегӀ гьа- 
лаб агарбируси чидил чяка сабрив? Ш ан  чяка саби.

Таш м иш деш  агара, ил чякала заралличиб хайри 
халаси саби. Апрельличирад августличи бикайчи 
ш ан чякнани чула дурхӀни анкӀили ахӀен далхути- 
ну, тӀунтӀри-хӀунзрани сари. ХӀебиалли, илдани 
унхъразирти ва огородуназирти цӀедеш  далтахъули 
сари. М арлира, ш ан чякни хӀункьрадли ризкьила 
авлахъличи, дургӀела урцули дирар. Амма шан чя- 
кали лугилизибад кахӀейсуну ризкьила кьякь, 
чӀябарличи убяхӀбикибси луцӀа. Ш ан  чяка хъулки 
ахӀен. Ил биш тӀаси, къайгъичебси хӀянчизар саби.

Илбагьандан гьанна, хӀуш ала улкьайла гьалар 
бугӀярдешлизирад галгуби даргудухӀели, лерил ми- 
цӀирти жан ш инӀдяргӀибхӀели, хӀуш ала хъулрала 
дукӀлау пяхъдикибти шан чякнас кумекбарая. Ку- 
мекбарая илди ца шайчирад бегӀлара гӀядатлати, 
ца шайчирад бегӀлара гӀядатла ахӀенти дибгӀя арцан- 
тас дусла къиянсигъуна замана беркӀахъес. КӀабатӀ- 
лизир кьацӀла хъимхъри лайдакӀая! Унзала гьала 
ризкьила кьялш и , берклумала гӀела-гьаладикуни 
лайдакӀая! Ш ан  чякали хӀуш аб хӀеблизиб чебихъу.

X I. ГӀялиев

Суалти ва хӀянчи:
1. Лерил алав-гьалавти секӀал сен лехӀкахъилри?
2. БугӀярси замана шан чякали ва царалти арцантани чи- 

наб дугибуркӀул бурая.
3. Шан чякала шиш-кьишличила бурая.
4. Шан чякали сегъуна пайда лугав?

Д яхӀи ла пусли
Ноябрьла ахир сабри. Н уш а савли ж явли ади- 

зурра: бусурмантала гӀядат хӀясибли, дахӀибалара 
дарили, кьулгьу белчӀес хӀябрачи ардякьунра. Кьа- 
кьализиб цӀяблири. Илабси чирагълира халаси ш ала 
лугули ахӀенри.

Амма дубурти —  илди дубурти сари. Илис гьа- 
лабал чуйнара янилис сунечила багьахъес дигуси- 
гъунари, амма илала пикри гьарбилзусигъуна 
ахӀенри. Барибси дяхӀира гьачамхӀели бицӀулри, 
гьачамхӀели —  гӀурра багьарбирулри. Цаибси дяхӀи 
ванзаличиб бахъхӀи кахӀевлан. ГӀядат сабливан, 
ванза гьарли-марли цӀуба юргъай кӀапӀбарайчи, ил 
чуйнал биру. Амма гӀебшнила ванадеш чебакӀнили, 
бицӀахъу.

Х Ӏера, ишбархӀи савли ж явли цӀудар-цӀяббиуб. 
Гьала-гьала дяхӀила диш тӀати пуслачи пикрира 
бяхӀчииули ахӀенри. Таманси лехӀдешлизир дяхӀила 
пусли дахъдикӀулри, цаличил ца дархдиркулри, 
гъудуркадирулри. Хапли илдани чула гьуни барсби- 
рулри, хӀятта дягӀ агара биалра, цацадехӀти пусли, 
заки чардиэс дигухӀеливан, ахъдирулри ва жинжи- 
рагъван ж ургъдикӀулри.

Ванзала цӀудардеш беткахъиб, гьарил мер, гьа- 
рил къаркъа, кьадубира дархли цӀубдарилри.

Дугила замана баибхӀели, гъагулти пяштӀдиубли 
деткахъиб. БерхӀиван шалали закиб бац багьарби- 
уб. Ил дубсила тӀасван лямцӀбухъун, илала ш алара 
даршнали имцӀабиуб ва лерил секӀал мицӀирдиахъуб: 
ши, хӀеркӀ, авлахъ, дубурти, вацӀа. Арцантала рази- 
дешлис ахир аги. Амма ну тамай хӀулукӀес валкь- 
хӀеурли левай, ил дигӀянбикиб. ГӀергъила бархӀи

бархӀехълис нуш а ну акӀубси Зибуриб шилизи да- 
кӀира. Ил иш урхьуличибад 1900 метрла ахъти ду- 
буртазиб саби. БархӀехъличирад дехӀдихьили, дяхӀи- 
ла халати ш инкӀати пусли кадиркулри. Ванза цӀуба 
юргъай кӀапӀбирулри. Селра чебиули ахӀенри. Д ягӀ- 
ли дяхӀи вяхӀлизи, хӀулбази чейгахъулри. Ш илизи 
гъамкадиубти цӀябти гъагултазибад ш аладикайчи 
дяхӀи башули калун. Савлилис алавчарси мер цӀуб- 
биахъуб. БугӀярлири, амма умуси гьава сабри, няс- 
дешуни кӀапӀдариб.

Савлила аргъличи хӀеризес улкьайличи гъами- 
убхӀели, тамашала сурат чебаира: илар бугӀярдешли 
сунела някьиш дарилри. Хапли гъагултала чедиб 
БерхӀи куртӀбирхӀули чебаира. И л гъагултала ясир- 
лизибад дакӀубухъунхӀели, дяхӀила пусли цӀилцӀила- 
гуниван лямцӀдухъун. М урталра кьяйда, халаси дя- 
хӀи барибхӀели, гьавара паргъатси ва гӀяхӀси  сабри. 
БерхӀили ва дяхӀили чебиуси мер лямцӀбикӀахъулри. 
Гъагултира чинадяхӀ саррил ардякьири. Ванзаличиб 
дарш уси БерхӀиличилси савли сабри. Гуш диубти 
чякни дучӀесдяхӀиб. БугӀярдеш ли илдира чукурди- 
ахъублири.

ХӀурматла дурхӀни, илдигъунти янила бурхӀназиб 
арцан бахес хъуммартидая. Д яхӀи ла удибад илдала 
бергала гьаргбаресра къиянхӀебулхъан.

Ибрагьимхалил МяхӀяммадов

Янила савли сипатбарили, сочинение белкӀеная.

ГӀярм и ва бецӀ
(Хабар)

Янила савлилизиб ГӀяр а хӀянчилизи абархиб: 
илис дигулри сунес гъяйми дарес.

Илала мякьларад кӀел шадти гӀяра дуцӀли ар- 
кьулри. Илди тӀаш дизур, дукардяхӀиб: Ӏ

—  ХӀердизирая, гьари, сегъуна кьисла уста да- |
кӀубухъил! Х Ӏи-хӀи-хӀи! Х Ӏя-хӀя-хӀя ! Се дирутив хӀед |
гъяйми? ^

—  Се дирутил хӀуш ани чебиидая, сабурбарая, —  §
жаваб чарбариб ГӀярали. —  Илди гъяймачиб ну 
дубурличибад кабулхъас.

ГӀярми гӀурра дахъхӀи калун дукаркӀули, гъяй- '
ми дируси ГӀяра биалли, илдачи лехӀалра ихъули 
ахӀенри. Х Ӏера, ахирра-ахир гъяйми хӀядурли сари! I

ГӀяра илдачиб дягӀ кьяйда дубурличибад удибяхӀ 
арцур.

Иличир чердукардяхӀибти гӀярми хьура-хьурали 
авлахъличи дуцӀдухъун.

Илаб биалли илдани хьанцӀа БецӀ чебаиб —  
гӀясиси ва гуш си.

ГӀергъибухъун илди гӀярмас хьанцӀа БецӀ.
—  Кумекбарая! —  вявбяхъиб гӀярмани, ва, БецӀ 

гӀебхӀебаахъес, дебшиб. БецӀ биалли мякьлаб саби...
Кумекличи жидикӀути тӀамри аргъили, гъяйма- 

чибси ГӀяр а БецӀлис гьуни гьабарес хъярхъли ар­
цур ва, бархьаначи иличи чегили, хьанцӀа къачагъ 
кабикахъиб.

Н уш ачи къячмабилкад, Б ец Ӏ, нагагь къячбикад- 
ли, хӀед гьатӀира вайтӀадиркур!..

У гь, гьим букӀиб, жиндралабиуб Б ец Ӏ.
Гьанна чебиахъис хӀези нуни, бирис хӀед нуни!..

Амма П я р а  илала хӀулбала гьалабад гъяймачиб 
лямцӀ кьяйда кӀунбацӀиб, иличи чебухъес гьакӀбу- 
хъунси БецӀ биалли бархьаначи халаси галгализи 
чегиб.

—  Гьари бирадли гӀеббаи! —  тӀамадариб гъяй- 
мачибси П яр ал и  ва дубурличибад удибяхӀ арцур.

—  П еббиус, сеннира гӀеббиус! —  вявъиб БецӀли. 
Х Ӏер а, БецӀ ГӀярас гӀеббаиб, амма гъяймала бегӀ 
хапли гьаваличи арц ур ... Илини бируси бирулра 
или, БецӀра тӀяхӀбухъун ва бархьаначи синкала пу- 
кьализиб багьарбиуб.

Чебсаргъиб Синка, гьимбукӀиб.
—  Чилирав ну чебаргъахъибси?!
—  Чебберхи, гӀур илгъуна хӀебирис, —  жаваб 

чарбариб мазала тӀамаличил БецӀли. —  Наб дигули

барибси ахӀенри, хатӀаличил бетаурси анцӀбукь 
саби... Н у  ГӀяразибад гьаббухъунсири!..

—  Амма набзибад хӀу гьабхӀебулхъад! —  кахли 
тӀамадариб Синкали.

—  А й , ай! —  цӀумбухъун Б ец Ӏ, пукьализибад 
дурабулхъули...

—  Гьу, гьанна чебаирав гъяйми наб секьяйда 
хӀяж атдикибал? —  хьарбаиб ГӀярали, сунечир чер- 
дукардяхӀибти, гьаннара руржули лералти гӀярмази.

—  Рахли  х Ӏуш а набчир гьаннара чердукардя- 
хӀиш а?

ГӀярали сунела дузби гӀярмасра махъла урцуй- 
зирад кӀи дехӀ-кӀидехӀ гъяйми дариб. Гьанна илди 
БецӀлизирад уруххӀекӀар.

Сергей Михалков

Суалти:
1. Янила савлилизиб ГӀярали се бирулрив?
2. Мякьларад аркьути гӀярми сен дукардирхӀулрив?
3. Авлахъличиб гӀярмас се цугбикиба?
4. ГӀярми БецӀлизирад секьяйда дерциба?
5. ГӀярмачи тӀяхӀбухъунси БецӀ чинаб багьарбиуба?
6. Сунечи дукардяхӀибти гӀярмас гъяйми дарибси ГӀярала 

гъай делчӀеная.

Яни
Дуги барибси дяхӀи 
Чучибад пухӀбирули, 
Савлила дирихьмазир 
Бурги гьакӀардирули,

ТӀаш ли сар биризуни, 
Гьайбатли кадизурли.
Удиб, мурхьси къадалаб, 
Ш урм и, къаркъуби-ургаб, 
ТӀабигӀятли дарибти 
Х ьан ц Ӏ миъла тӀулри-ургаб 
Амъур шин чяхӀдирули,
Х Ӏер к Ӏ саби лямцӀбикӀули.
Д я гӀ саби музурбачиб 
ДяхӀиличил бумхӀули.
Яни саб дубуртачиб 
Сунна ярга ихъули,
Амма ишар гьар мерлар 
Демжурли сари хӀянчи, 
Гъирали вицӀили сай 
Бузерила зяхӀматчи.

X I.-Г Ӏ. ГӀябдуллаев

Суалти:
1. Биризуни сен-сен тӀашли?
2. Сегъуна мерличибад кабухъи хӀеркӀ?
3. Сегъуна хӀянчи бирули адамтани янилизиб?

Д яхӀи ла бурямлизиб
(Ж яв заманализиб)

М алы ш  янила замана школализив хӀерирулри. 
Ц а  бархӀи ил савлиличивадал сунези сай викӀулри, 
иш бархӀи ца хъайгӀи гьавикӀусра или. Ванати ва 
тӀягӀям ли тӀемдикӀути кьацӀра кадихьили, хӀерейс

букес столличи кабиибхӀели, илини лебгӀеб чӀумали 
иб:

—  А бадай, нуни нешлис ванаси кьацӀ архис! 
Асубирару?

—  ГӀя хӀси , дила ахӀер, - -  иб Анна Михайлов- 
нани. —  К ьацӀли дукунхӀели, аркьяд.

Илдани каш  берки таманхӀебиубли лебалли, леб- 
гӀеб зумали дяхӀи башескабииб. Х Ӏятта илала ц1а- 
кьли урзнили ш кола балли байхъу-хъяш ли цӀуб- 
бариб.

—  А гь , М алы ш ! —  иб учительницани. —  Х Ӏера, 
гьари, улкьайла, сен-сен аркьяда хъайгӀи?

М алы ш  хумариуб, хӀятта кьулса балли кабикиб.
—  Ю х , абадай, ну аркьяс, —  иб илини тилади

Гьуни хӀебалули хӀейи-бухӀнабси тӀамаличил. -  
шагу!

Илгъуна аргълизив М алы ш  вархьес Анна Михай- 
ловнас дебали хӀейгулри, ва амма дурхӀяла тилади- 
личи ва тиладибухӀнабси илала дяхӀличи хӀерри- 
кӀухӀели, къарш идеш  дарес хӀериуб.

М алы ш  вергур, ванаси кӀанали лакӀвариб, кӀа- 
пӀвариб, дукла ванаси кьацӀра кабихьили, валкьа- 
ахъур. Ил арякьун. Илис гӀергъи Ж учкара^ ДУЦӀ- 
бухъун. М алы ш ра Ж учкара гьавализир ласдикӀути 
дяхӀила шившитӀантазиб чехӀебианбиуб.

А н н а М ихайловна, М алы ш ра гьунивватурли, 
школализи чарриуб ва ручӀескарииб. Амма ил ру- 
чӀес рирули ахӀенри, сенахӀенну ил бяхъили Ма- 
лышличила никририкӀулри ва замана-заманаличир 
улкьайларад хӀеррикӀулри. Дураб, кьакьалаб, гьар- 
ли-марси бурям сабри. Ванзара закра дархкадикили

 ̂ Ж учка —  хяла у саби.

сари, гьундури дяхӀили кӀапӀкадарили сари. КӀинайс 
хъярхъли цӀяббикӀесбииб.

—  А гь , се барес вархьирара ит нуни! —  децӀлизи 
рикили, пикририкӀули сари Анна Михайловна.

А хи рра, илини гьандуцес хӀериуб ва чегьурли 
ванати палтарра сарра кьакьала дурарухъун. Амма 
дяхӀили хӀулби дирцӀули сари, дягӀли биалли ка- 
риркахъули хӀилхӀи калун. Сарицун рукьес тяхӀяр 
аги. Ил унра хьунуйчи арацӀиб, илизи хабар буриб 
ва сунечил варх Ф едосьяхъала юртличи бикайчи 
чи-виалра вархьахъес тиладибариб. У нра хьуна 
урш и Иван сай разили дакӀуухъун. И л хъярхъли 
вегӀвариб, хурас гьакӀбирес тӀерхьа касиб, фонарь 
алкун ва гьайбиуб. Илини бара унза абхьибмад, 
дягӀли фонарь бишахъун ва секӀал чехӀебианбиуб.

Ю ртаназирти шалми бурямлизирад бара хӀилхӀи 
чедиулри. ТӀерхьали гьунира хахамбирули, Иван —  
гьалав, Анна Михайловна биалли илис гӀергъи, бат- 
бихьиб. Ваш ес къияннири, гьуни беткайхъулри, ва 
илди кӀелра дяхӀила кӀиликӀмази гӀелакабиркулри.

Ахирра илди Федосьяхъала юртлизи бетаиб ва 
кьутӀдяхъиб. Илдас Федосьяни унза абхьиб ва, де- 
бал и тамашариубли, уркӀрухъи, илдачи хӀерризур.

—  М алы ш  чинава? —  хьарбаиб Анна Михайлов- 
нани, хӀулбани хъалира умцӀули.

—  М алы ш ! —  иб Федосьяни, цӀубрухъи. —  Даг 
ш колализи арякьунсири, чарухъи ахӀен гу...

А нна Михайловнани, дебали уркӀрухънили, сел- 
ра эс хӀериуб, ва, гъятӀаррякьунсиван, карииб. Ф е ­
досья иличи халати хӀулбачил хӀеркаризур ва гьа- 
чамличир-гьачам цӀубрикӀесрииб. ГӀур Федосьяни 
бетаурси багьур; столличи бекӀ гьарли хъячӀрикиб

ва чӀяррикӀесрииб. Печьла мякьла кабиибти дурхӀ- 
нира, харчбизурли, гьуябикӀесбииб.

А нна Михайловнала аргъала дакӀиб.
—  Се бируси гьанна? —  рикӀули сари ил зер- 

зерли руржули.
—  И ван, ваш и ... унруби бурчехӀе. УмцӀердухъес 

гӀягӀни л и саби...
Иван унрубачи дуцӀухъун. Гьачамлис чилра усу- 

ли ахӀенри, ва Федосьяхъала юртлизи халкь учи- 
биркесбииб.

—  Х Ӏер агу , сен вайси бетаурлил! Ветахъиб 
гӀяхӀси ур ш и ... ХӀябилра вайси аргъ бакӀиб: виш- 
тӀал дурхӀя ахӀенну, халаси адамра их аргълизив 
гьуйчи вархьхӀелзан, —  бикӀулри гӀяш ли унруби.

Леви л дяхӀили цӀубкайубси 14 дусла дурхӀя —  
Федосьяла унрала урши —  хапли юртлизи ухӀнав- 
хъун ва иб:

—  ДургӀмала икӀабван ца хя бяхъили авбикӀули
саби...

Се хя? Сен къунба угьуда? или, иличи
адамти чебулхъули саби.

—  Валлагь, къяна ахӀен, авбикӀули саби. Нуни 
жявлил бикьулри, наб, ил бецӀ саби или, гьанби- 
киб... ДургӀмала шайчибад дягӀ рамчбухъалли, би- 
кьули саби.

—  ТӀаш дизирая, гьари. Ж учкалра ахӀенара? —  
иб цали разили.

—  Ж уч к а биэс асубирар... И лкӀун итичил барх 
лебсири...

—  Ил Ж уч ка саби, Ж уч ка саби! --  иб А н н а 
Михайловнани.

—  Д аш и рая, даш ирая, гьари, къалабали! Ж уч- 
какӀун итичил барх арбякьунсири... Даш ирая!

—  И ш а в ... Варгира! —  или, Семкала вявла т1а- 
ма бикьулри. Лебилра иличи бетухъун ва кьелхӀна- 
чил, някъбачил М алы ш ла чебси дяхӀила кӀиликӀ 
лайбикӀесбяхӀиб. Ж учка хӀинцӀирбикӀулри ва кьяш - 
манира мухӀлилира дяхӀи  тӀинтӀбирули, адамтас 
кумекбирулри. Ахирра дяхӀила удивад М алы ш  вакӀ- 
ахъиб. Д урхӀя  бегӀмиличи къакъбяхъили кайилри 
ва, дебали дяргӀибти някъби михъирличи гӀини- 
дарили, вебкӀибсиван усулри...

И л авциб ва арухиб. Федосья къапула гьалар 
илдачи хӀерлири ва, илди чебаибхӀели, чӀярбяхъили, 
ретухъун.

—  ТӀаш ризи, —  тӀаш аиб ил Иванни. —  И ш  
суркварес гӀягӀнили сай ... Белики, мицӀирли виэс 
асубирар. ДурхӀни, чердатирая ишичирти палтар...

М алы ш  гьала хъули цӀукличи кайхьиб ва дя- 
хӀили суркиресбяхӀиб. Им цӀаливан къайгъилизии- 
кибси Иван сайри; илизибад шин кьяйда майъа 
чяхӀби кӀулри . Хапли ил тӀаш изур, сай алавтачи 
гъинчӀяхъили хӀеризур ва иб:

—  М ицӀирли сай, разидиирая...
В. Дэдитриева

Суалти:
1. Учительницас Малыш сен хъайгӀи вархьес хӀейгусири?
2. Малышличила къайгъилизирикили, учительницами се ба- 

риба?
3. Федосьячи ляркьухӀели, илини се багьура ва кӀинайс 

се бариба?
4. Малыш варгахъес адамтас сели кумекбариба?
5. Ил мицӀирли калахъес сен-сен имканбакӀиба?

Ф евраль
Духъи сари дугӀби февраль базлизир, 
А хъ ли  авдикӀули сар кьяпӀурбазир, 
ЧӀичӀалаван детухъи сар ванзакад 
Ц Ӏуба пуслар къалабаси дягӀудир. 
Кремльла халал барула чедирад 
Самолетуни сари урцули.
Гап нуш ала ахӀерси гӀярмиялис 
Саби дунъяличиб акӀубси бархӀи!

Самуил Маршак

Назму уркӀиличиб багьирая.

ВатӀан балтахъантала бархӀи
Февральла 23 ибеи бархӀи —  ВатӀан 

балтахъантала бархӀи

ГӀярмияли нушала ВатӀан, нушала дазурби душ- 
мантази далтахъу.

Илдани душмантачир дахъал чедибдешуни сар- 
хиб. БегӀла къиянси дергъ немец фашистуначил 
сабри. Ф аш и сту нас нушала у л ка агарбарес дигулри. 
Илдас лебил дунъя сархес дигулри. Н уш ала ВатӀа 
ялчнира хъубзурира лугъри барес дигулри. Фашисту- 
нани дахъал ш агьурти, шими дуциб ва дуун.

Немец гъармукабачи къарш иси дергълизиб ле- 
билра халкьли бутӀакьяндеш  дариб. Залумли бур- 
гъи нуш ала солдатуни. Хабарла морякунани биалли 
душмайс урхьуличиб бирхъи, душма гамурби ва 
шинна уркад дашути лодкаби кайгӀяхъи.

Лебилра халкьли кумекбири нуш ала гӀярмиялис. 
ГӀярмияли нушала улка душмантазибад азадбатур ва 
илдала бекӀлибиубси ш агьар —  Берлин —  буциб.

Н уш аб лебтасалра нуш ала П яр м и я дигахъехӀе.
Байрамла бархӀи Москвализир Красная нлош;адь- 

личи гӀярм ияла гӀяскурти дурадулхъан. Пехота, 
дархьти тугъи дарили, баш ар. Д уцӀли, къалабали

башар мурдабала гӀяскар. ТӀамалидиркьур цӀакьти 
танкаби. Х ьан ц Ӏа заклизир арцурли шалгӀердулхъан 
кьуватти бомбардировщикуни, лямцӀ кьяйда шал- 
гӀердулхъан хъярхъти истребительти.

Н уш ала дигуси гӀярмиялис деза диаб!

Суалти:
1. Чиди бархӀи саби нушала ярагъладарибти цӀакьанала 

бархӀи?
2. Сегъунти чедибдешуни даладая хӀушани нушала 

гӀярмияла?
3. Илдазирад бегӀлара къиянси чиди сабри?
4. Сен дигахъусира леблисалра нушала гӀярмия?

Буралаби ва айтуби ШШШШМШШ
Яни дяхӀцӀурм а хӀеделкъунти, хӀеб маркалира 

хӀелукъан.
Янила къуйрукъ бухъяна бирар.
Яни бугӀярси бакӀалли, хӀеб ванати ляркьян.
Янилизиб дяхӀи —  хъумас х Ӏя к а, хӀеб дяхӀи —  

бекӀлис балагь.
Къиргъу арцуру, яни гъамли саби.
Чякни  дучӀесдехӀдихьалли —  яни байхъу биуб.
Халал дяхӀи —  халал сабухъ.
Х Ӏеб бузути —  янилизиб дукаркӀар, хӀеб бусу- 

ти —  янилизиб бисур.
ДуцӀрум усуси яни чевиргъур.
П ебп Ӏн и  къукъубикӀалли, яни бухъянси баш ар. 
ДуцӀрум янилис дузар, яни —  дуцӀрумлис.

121



Х А Л К Ь Л А  М У Х ӀЛ И Л А  П А Г Ь М У

Муэр
(Халкьла хабар)

Гьачам ца шагьарлизиб ш агьли чиргъми адал- 
кахъес ва ц1а абикьахъес къадагъабарили сай. Тяп 
илдуги ш агьла нукер палтарла устачи вякьи, вал- 
лагь, хӀуни наб шаладикайчи сухъбан барни тила- 
дибирулра викӀули сай.

—  Ш агьли чирагъ абалкахъес ва ц1а абикьахъес 
къадагъабарили биалли, секьяйда хӀед нуни ишду- 
ги сухъбан бируси? —  викӀули сай палтарла уста.

Иш дуги сухъбан хӀебарадли, карш ури  или бурили, 
сухъбан барес чӀянкӀира батурли сайра, нукер аря- 
кьи сай. Палтарла уста сумела уршилизи викӀули 
сай: «Ш агь халаси гӀякьлукар адам сайну, чевкар- 
хар, илала нукерли биалли уркӀецӀи хӀебиру». Ила- 
ла гӀергъи палтарла устали чирагъ абалки сай ва 
сухъбан барес вехӀихьили сай. Урш и биалли, дудеш- 
лизи цакамси замана усахъес ватни тиладибарили, 
кайхьи сай. Ил дуги ш агь сунела буйрухъ жами- 
гӀятли секьяйда бетурхахъулил ахтардибарес или 
дуравхъи, хӀерикӀули уили сай. И  лини палтарла 
устала хъулиб ш ала чебаили сай ва вакӀили улкьай- 
лиу тӀашизурли сай. Ш агь  улкьайлиув тӀашизурли 
левли, палтарла устали сунела усуси урш и вел- 
хӀехъи сай. У рш и айзурли сай ва тамашала муэр Щ
чебаъниличила бурили сай. Чебаибси муэрличила ?
бурахъес тиладибарили хьалли, урш и разиикили ^
ахӀен. Ил дуги, дудешра уршира бузули, шалалис 
шагьла нукерлис сухъбан барили таманбарили саби. |
Савли нукерли сухъбан арбухили сай. П ер гъ и л а 
бархӀи ш агьли палтарла уста тӀалабварили, дуги 
хӀуни сен чирагъ алкунри или, хьарбаили сай.

—  Аллагьли хӀед арадеш имцӀабараб, —  викӀули 
сай палтарла уста, —  хӀела нукерли, хӀебарадли 
каршури или, набчи ш аладикайчи су нес сухъбан 
барахъес хъарбариб. Х1у —  гӀякьлукар, нукер би­
алли уркӀецӀиагар виъни балули, чирагъ абалки, 
илис сухъбан барес чебуркъуб.

—  Х1у гӀяйибкар хӀейадли, укьенну хӀела урши 
набчи вархьа, —  викӀули сай ш агь. Палтарла уста 
хъули чарухъи, сунела урш и шагьличи вархьили 
сай. Ш агьли  уршилизи тиладибарили сай баягъи 
ИТ дудешли нукерлис сухъбан бируси дуги сунени

чебаибси му эр бурахъес. Амма урши шагьлизи муэр 
бурее кьабуликили ахӀен.

Вахъ хӀи  тиладиикӀахъухӀели гӀяеииубеи ш агьли, 
ил нукертази туенакъварахъили еай.

Илдуги, лебилра ш агьла кӀялгӀялизибти буеаун- 
хӀели, урши туснакълавад дуравхъи сай ва шагьла 
руреиличи арякьи еай.

«Чи еайри хӀу?» —  хьарбаили еари руреили.
«Ну хӀела дудешла туенакъчи еайра», —  жаваб 

бедили сай уршили.
«Гьаннала гӀергъи хӀу  набчи ваш ен», —  рикӀули 

еари илизи ш агьла руреи.
Тяп илзамана цархӀил пачалихълизивадеи ханни 

ил шагьличи хӀябал кьани дархьили сари. Ц а  кьани- 
ла рухӀнакаратурли руили еари рухъна хьунул, 
кӀиэсилла рухӀна —  гамъа хьунул, хӀябэсилла рухӀ- 
на —  жагьси руреи. Ш агьли багьее хӀяж атли буили 
еаби, чиди кьанилар чи еарил. Лерилра кьунби 
биалли чула ранг ва халадеш  хӀяеибли цагъунти 
дуили еари.

Ш агьли  лебилра сунела гӀярчумаг чебитиънабти 
адамти тӀалаббарили сай, амма илдала ухӀнав ханни 
тӀалаббируси секӀал балуси адам дакӀуухъи ахӀен. 
Ил секӀал балуси адам агара, ш агь дебали кьакьа- 
вакӀибси замана, туснакълавси палтарла устала 
урши викӀули сай, валлагь, хӀуни наб хӀела рурси 
гадли, ил ну ни бурис или. Ш агь  рурси редес кьабу­
ликили сай. И лхӀели ил дурхӀяли касили илди 
кьунби дитӀакӀили сай ва багьурли сай, чиди кьа­
нилар рухъна сарил, чиди кьанилар гамъа сарил, 
чиди кьанилар —  жагьси рурсил.

Ш агьли  ханнизи багьахъурли сай, сунени чидил 
кьанилар чидил хьунул адам сарил кабизахънили- 
чила.

ГӀяхӀц ад  замана дикили гӀергъи, ханни хӀябал 
газа дархьили сай. Илдазибад чидил аба сабил, чи­
дил дурхӀя сабил, чидил дурхӀяла дурхӀя сабил бу- 
рахъес хъарбарили сай. Ил секӀал балусира, пал- 
тарла устала урши ахӀенси цархӀил адам дакӀуухъи 
ахӀен. ДурхӀяли хӀябалра газа азбарла духӀнакаили 
сай. ГӀур илди дураили сай. Гьалаб-гьалаб дурабухъ- 
унси аба саби, кӀинайс дурабухъунси илала дурхӀя 
саби, хӀяйнайс дурабухъунси дурхӀяла дурхӀя саби 
или сай ш агьлизи. Илди кӀелра секӀал дагьурли 
гӀергъи, ханни ил дурхӀя сунечи вархьахъес хъар­
барили сай. Д урхӀя вакӀибхӀели, ханни уршиличи 
хъарбарили сай къаркъализирад сунес палтар да- 
рахъес. И лхӀели, гъумла бекӀа чебаахъили, ханнизи 
дурхӀя викӀули сай: «Нуни хӀед къаркъализирад
палтар дирисну, илди дирбахъес хӀуни гъумлизирад 
гьимирти дара».

Д урхӀяли  бедибси жавабличи разииубли, хан 
викӀули сай: «Нуни хӀу кавш ес или тӀалабварибси- 
ригу, гьанна хӀечивад чевкархулра». Ханни илис 
сунела рурсира шери редили сай. Д урхӀя хъули ча- 
рухъи сай.

Х ъули чарухъи, палтарла устала урши кӀелра 
хьунуйчил —  ш агьлара ханнара рурсбачил —  рази­
ли, авадай хӀеркайрули уили сай. КӀелра хьунуй 
ца-ца урши баркьили саби. Илди халакабаили саби. 
КӀелра урши ца-ца кьукьаличи кабатурли, кайили 
уили сай ил. И лкьяйда ил левли, унзалавад ш агь 
гьаввакӀили сай. Илис хӀурматлис дурхӀя алзухӀели, 
илала кьукьубачибад уршби кабикили саби. Кабир-

кухӀели, хьунрани илди хапбики буцили, кӀунба- 
цӀили саби. Ш а гь  дурхӀялизи: «ИтхӀели хӀуни че- 
баибси муэр гьанналра бурагу», —  викӀули сай.

«Гьанна бурес асубирар», —  викӀули сай дурхӀя. 
«БекӀла шайчи БерхӀи кабихьили, кьяш м ала шай- 
чи Бац кабихьили, ца-ца кьукьаличи кӀел зубари 
кадихьили, ну кайилри. И лкьяйда ну левли, унзала- 
вад ш агь гьаввакӀиб, ну харчизурра, кӀелра зубари 
кадикиб, ца зубари БерхӀили хъямбариб, ца зуба­
ри —  Бацли. Бац хӀела рурси сари, БерхӀи —  хан-
на рурси, кьукьубачирти зубарти 
урш и, унзалавад гьаввакӀибси ш агь

кӀелра дила 
хӀу . Илгъу-

на сабри нуни итхӀели чебаибси муэр».

 ̂ Суалти:
1. Иш хабарлизиб халкьли шагь ва хан сегъунтили чеба- 

ахъили?
2. Устала дурхӀя шагьличив ва ханничив секьяйда чедии- 

кили?
3. Хабарлизир зулмукартачибад чедибикес халкьла се- 

гъунти хьулани чедаахъили?

ЭмхӀе ва арслан
(Халкьла хабар)

Вайти гӀямруличи гьимбукӀили, эмхӀе, сунела 
вегӀличибад гьаббухъи, дубуртар мерличи бакӀили 
саби. Ил дебали ж агаси кьар-ш инна мер сабри. 
И ш аб хӀербирес кабиили саби нуш ала эмхӀе. Ил 
мер арсланна сабли уббухъун.

ГӀяярличибад чарбиубси арслай эмхӀе чебаили 
саби, ж агали, селалра пикри агарли, гӀяйбиубли. 
ЭмхӀели арслан чебаибхӀели, хӀулби чедихьили, би- 
ругӀеб хӀячӀъили саби. Арслан, ил кахси жанивар- 
лизибад урухбиубли, биругӀеб бебшили саби.

Бебшили аркьуси арслайс гурда цугбикили саби.
—  А гь , нуш ала пача, хӀед се биубли, чина ар- 

кьулри хӀу , сен хӀу  хумарсири? —  или гурдали 
хьарбаили саби.

Арслан бикӀули саби:
—  Дила ванзаличиб ца вайси секӀал багьарбиуб- 

ли саби. Илизибад урухбиубли, бебшилра.
Гурда суалтази ахъили саби. Арслай лерилра 

аги-кьяйда дурили сари: ит вайси жаниварла авал 
чӀяртӀа кьяш  терри, халати, духъяна лихӀби терри, 
илала лебгӀеб вайси ца кахси тӀама тебри.

Гурда бикӀули саби: «ИлкӀун эмхӀе саби. Х Ӏу
гьабмабулхъад, ил нуни дугӀиисну».

Амма, дебали урухбиубли, арслайс гурдала гъай- 
личи лехӀахъесалра дигули ахӀенри. Арслан, сунечи 
бакӀибси гурдара сабра, хумарли батбихьили саби. 
Цугбикили саби илдас бецӀ. Арслайс икрамбарили, 
бецӀ гурдази бикӀули саби:

—  Сен ишцад хумарси нуш ала пача? ЧинабяхӀ 
аркьули ил?

Гурдали лебилра бетаурси бурили саби. —
КъантӀли буралли, иш эмхӀезибад урухбиубли саби. 

ИлхӀели бецӀ бикӀули саби:
—  Пикрилра мабирид, ил наб хӀядурси хинкӀ 

саби. Н у гьанна лебгӀеб гуш лира. Даш ирая дарх 
аркьехӀе. Нуни ил бугас.

Арслан бикӀули саби:

—  Рахли уббедес кьасбарили хӀедииш а хӀушани? 
ХӀебиалли, даш ирая аркьехӀену. Амма, гьала-гьала 
гьая баргили, хӀуш а ца ца шайчи дилгьара.

Арслан бикӀуси барили, датдихьили сари х1я- 
балра.

Х Ӏябалра жанивар дарх ляркьули чедаибхӀели, 
эмхӀе гьалаб хӀябалван урухбиубли саби. Урухбиуб- 
дешли илала лерилра гъез чихьдизурли сари, кьяпӀ- 
дарили хӀулбира сабира, урехила вайси тӀама ахъли 
дурабушили саби. ИлхӀели арслан гьалаб кӀелван 
урухбиубли саби ва биругӀеб бебшили саби. Ил 
дуц Ӏби кӀухӀели , илизи дигьунти гурдара бецӀра 
гьачам шурмачи, гьачам галгубази, гьачам ванзали- 
зи чейгули, дебкӀили сари.

А рбякьи саби халаси замана. Арслан бикӀули 
саби:

Дила гьалабла мерличиб ахӀи, ну хӀерхӀебирус, 
аркьяс ИТ зурба, кахси жаниварличи тиладиличил.

—  Арслай бусравбарили саби:
—  Дурхъаси ж анивар, ну бебкӀайчи хӀед ря- 

гӀятли буусну, ну ишаб хӀербиахъес батаба, цархӀил 
мерличиб ну хӀербиэс хӀебирулрану.

ГӀя хӀн а, —  бикӀули саби эмхӀе, —  амма багьи, 
кӀина гӀяйиблизи бикайчи балтари, хӀяйнайс бикад- 
ли —  юх.

И лкьяйда илди кӀелра жанивар дахъхӀи хӀерди- 
рули кали сари. Гьачам кӀелра хӀеркӀличи дазес 
дякьи сари. И лхӀели арслай, сунела къуйрукъ 
гьакӀбарили, эмхӀечи шин чяхӀдухъахъи сари. Эм- 
хӀели ил зигарбарили саби. Арслан базили гӀергъи, 
эмхӀе бизесбяхӀили саби. Х Ӏер к Ӏ мурхьси уббухъи, 
эмхӀе кайгӀес кабиили саби. ИлхӀели арслай ил 
берцахъили саби.

ГӀяйиб баргес умцӀуси эмхӀе бикӀули саби:
—  Н у бялихъуни дуцес аркьухӀели, наб сен ку- 

мекхӀебарири? Гьанна хӀу кӀина гӀяйиблизи бикил- 
ри. Багьи, хӀяйнайс бикадли, балтуси ахӀенри.

Арслан дебали урухбиубли, хӀяйнайс гьатӀи ха- 
тӀализи бикайчи, илди жагати мер-муса урдатурли, 
мурталралис илад арбякьи саби.

, * • • • • •  =
Суалти:

1. ВегӀличибад эмхӀе сен ва чина гьаббухъи?
2. Арслан эмхӀезибад сен-сен урухбиуба? Ил мер бел- 

чӀеная.
3. БецӀличи ва гурдачи бирххӀерули, арслай се барибал 

бурая.
4. БегӀтази дурахъили, халкьла кӀел хабар тетрадьлизи 

делкӀеная.

Ж итара вацара
(Гумайла хабар)

Гьачам житани ваца буцес хӀебиуб. Ваца, суне- 
ла игъбарлисван, тӀярхъила дигӀянбикес биуб. Ж и ­
тани ил биргӀябиргес кьасбариб:

ГӀяж аибси ваца буилри хӀу , дебали хъярхъли 
дуцӀбикӀес балулри. ХӀечилкӀун гьинтара балли дуцӀ- 
бухъес хӀебирар. Баш и , дурабухъен, гьачам-гьатӀи 
хӀерэс дигулрану, ил тӀярхъилабад итил тӀярхъила 
бикайчи дуцӀбухъен. Х Ӏед нуни маранкӀила сяхӀ 
бирцӀисра.

Ю х , ж ита, —  тӀярхъилабад бекӀ гьабхӀебакӀа- 
хъили, иб вацани, —  камси баркьудилис илцад ха- 
ласи багьа лугни масхаралис хӀебиъни балас.

Суалти:
Секьяйда бебшиба гьачам ваца житазибад?
Се пикрибариба житани?
Сегъуна жаваб чарбатура вацани житас? 
Гьандикахъая ва тетрадунази делкӀеная житачила 
вацасила к1ел бурала?

ва

К Ӏелра гӀя х Ӏя л  чум-чум дус биубли?
(Халкьла хабар)

БегӀла гӀергъити гӀямруличи ветикибси ухънара 
илала рухънакараибси рурсира бархӀехъла замана 
гьачам чула хъайгӀиб хабурта бугьули буили саби. 
ДуцӀрум ла замана буили саби. Илдала берк-берж 
гьаргалаб буили саби. ЦӀабилкьлаб цӀа шал ал и у ху­
ли буили саби, ш анг руржули буили саби.

Ассаламу гӀялайкум, деркунраяв, дукулраяв, сен 
сарраяв, се хӀяйзирраяв? —  убирхъули тӀерхьара, 
чекахъили халаси кьуцурира, хъа вегӀгъуна ухъна 
гӀях Ӏял , вакӀили сай.

—  ВагӀялай кум  салам, вакӀирив, вамсуррив? 
ГӀянала ха, рурси! Г Ӏя х Ӏя л , кайъи! —  викӀули сай 
хъа вегӀ. Гъайбухъи саби кӀелра бухъна. Рухъна 
рурсили багьлали цӀаличибад пӀанг чебасили, пар- 
гъатси мерличи кабихьили сари, цархӀил ш анг ц1а- 
личи чебизурли сари, беркала балкьаахъурли сари, 
буки кабихьи саби.

—  Я гъари , —  пикриикӀули сай вакӀибси, —  
ишдани ну вакӀни багьандан сабрира чебасибси ит

Ӏпанг? И ш ини ил секӀайзиб чебиули сай, ш уцӀали 
дус гӀяхӀял деш  дарибси гъабзала сунечи уркӀила 
бархьдеш сегъунал. Ил пикрили сай усаахъес ватур- 
ли ахӀен. Х ъ а вегӀлира сунела рухъна рурсилира 
декӀар-декӀарти макьамтачил хах белчӀи саби. Илди 
ургали итил шайчиб, цӀабилкьла мякьлаб, бацла 
шалалиуб биалра, гаван цӀударли ш анг буили саби. 
Илала бухӀнабси се сабил багьес дигули, гӀя х Ӏя л  
кьакьавакӀили у и ли сай. Ил багьлали айзурли сай, 
лац бурцули, шангличи ваили сай. Чебхьла ахъбу- 
цили хӀеръалли —  къаз! М яхӀкам ли касили, бухи- 
ли сунела таврализи ил кабихьили, кайхьи гӀергъи 
гӀяхӀял паргъатли ускаи сай.

ГӀянручӀ абизурхӀели, шангличи сегъуналра пик- 
ри бяхӀчихӀеили, цархӀил беркала барили букухӀе- 
ли, кӀелра бухъна чидил чум дус виублил ихтилат- 
бикӀули буили саби.

—  Х Ӏел а дудеш убкӀухӀели , дукикьяна сайри 
ну, —  викӀули сай хъа вегӀ.

—  Къазан къалализивад къаз пача кьуцури къа- 
лани гечирухӀели, лац бурцули вапӀанвиубли левси- 
ри ну, —  викӀули сай гӀяхӀял .

Х ъ а вегӀли, я сунела рухъна рурсили гӀяхӀяй  
дурибти, я къалаличила я къаз пачачила хабар л а 
бакьибси буили ахӀен. Ил багьандан илдас чула 
гӀяхӀял чум дус виублил багьес ахъри бакӀили 
ахӀен. Амма гӀяхӀял  арякьи гӀергъи, къаз беркес 
хьулбиубли, ш англа чебхьла ахъбуцибхӀели, дудеш- 
лисра рурсилисра ашкарбиубли саби, Къазан къала 
чинабсил, къаз пача чи саял. П у р р а  белгибиубли 
саби хъа вегӀличив гӀяхӀял  дебали халаси ва да- 
хъал дагьурси виънира.

Суалти:
0  1. Рухъна рурсили секьяйда къаз гӀяхӀяйзибад дигӀянба-

риба?
2. ВакӀибси гӀяхӀяллара ухъналара ургаб бетаурси ихти-

латличила хӀушани се багьуррая?
3. Чидил ухъна дахъал дагьурсили увухъуна?

Х ал кьла далуйтазирад
Ветики ва сатики

Ветики ва сатики,
Кьанила гӀела вики,
Барха хивачи вики, 
Велкъайчи хӀура укен, 
Кисализир набра ха, 
Неш лис ха, дудешлис ха, 
Узисра ха, рузисра,
Лебил унрубасра х а ...
Бура, гӀур чис лерхида?

Вава
Ц Ӏудар гӀиникъла хъалчиб 
Х ӀунтӀен вава кӀеб, бикӀар, 
Ц Ӏудара гӀиникъличиб 
Ц Ӏуба вава кӀеб, бикӀар, 
Вава ургабикили,
Х Ӏябал рурси кӀеб, бикӀар. 
Х Ӏябалра жагати саб 
АтхӀебла вавни кьяйда,

Х Ӏябалра мешути саб 
Вавнала кӀари кьяйда.

Хъу дерхъаб
Хъубзурала хъу дерхъаб, 
Хъулри анкӀили дицӀаб! 
Дерхъаб! Дерхъаб!
БукӀунна маза дерхъаб, 
РяхӀм атли ванза белкъаб, 
Баракатли халкь белкъаб! 
Дерхъаб! Дерхъаб!

БикӀар
СиррикӀар, виррикӀар,
Вайран къакъбали, бикӀар, 
Къанда дураш ай, бикӀар,
Гьая барили, бикӀар,
Чулли арбухиб, бикӀар, 
Чуллан кьял саткиб, бикӀар, 
Итил гӀинизлаб белгьи,
И ш  гӀинзиб архъиб, би кӀар... 
Х ьан ц Ӏа Хамис тер, бикӀар, 
Гавлаг чеди челгьули,
Далъун хъярба рукули, 
ХӀулби-нудби уш кули, 
Би ш тӀал дурхӀни теб, бикӀар, 
Илаб ласли башули.

Лимкьярти ва мякьмякьи
—  Лябкьули саб мякьмякьи, 
Къаркъаличи мурдали,

Ш ам ла багьа някълабли, 
Ш абарла диъ дуклабли...
—  Хабар бура, Лим кьярти.
—  Се буриша, М якьм якьи?
—  Се баладра, Лим кьярти.
—  М якьлякьи ла дурхӀяла 
Гьала хъали —  нурхбала, 
П е л а  хъали —  варъала. 
У хьара саб чуднала, 
ЧӀябарра саб хинкӀала, 
Унзара —  хайнигала, 
Унзубхьала —  бухъмуйла.
Гимицала руд ал а ...

ШШШШШШШШШ Дагъиста халкьла ШХШШШШШШ.
буралаби, багьираби

У ркӀила кьас биалли, тӀуй дубура укъу.
Дубура маркали хӀебелкъалли, диркьара хӀелу- 

къан.
Кьяш м ани гьуни бургу, някъбани —  хӀянчи.
ГьанкӀлис мутӀигӀсила яш ав букӀула бирар.
Давлачев мискинван усаэс хӀейрар.
Держли велкъунсилира гушсилира тухум хӀебала.
ЭмхӀечил дуравхъалли, уркурла вегӀ цугиркур.
Чархла гьунар агарсила, мухӀли бялхъя бирар.
П ел ар  калунти хинкӀа гъай дала.
М аза ара-сагъли кал ни, хяличи хӀеръили бала.
Дила хӀеркӀла тӀамали варача тӀама хӀебакьа- 

хъиб.
Кьяш м и гьадатес —  диркьа, къакъ ибкьаэс —  

дубура.

I 'III К

У р к Ӏи  кьакьабарили хьалли, к ьац Ӏ гьарза 

хӀебирар.
Къиян агарли бакӀибси, баракат агарли аркьян. 
Урчила вегӀ- хьурали, мухӀлила вегӀ —  мурдали. 
ВягӀдалис къянавиъни —  вегӀла багьа буъни. 
Лацлара лихӀби дирарну, гӀела-гьала хӀерхӀеили, 

гъай мабурид.

Н якъби агара,
Кьяш м и агара,
Амма някьиш бикӀес бала.

Янилизиб —  шадси, 
ХӀеблизи агалли —  бисуси.

(Яни)

(ДяхӀи)
Ц Ӏуба саби, амма чакар ахӀен. 
Кьяш м и агара, амма башуси саби.

(ДяхӀи)
1. Унраличиб кӀел узи —  

КӀелра цагъунти узи. 
М якьлаб сабкъи цала ца, 
ЧехӀебиу цали ца.

2. МицӀирси секӀал ахӀен, 
ГъайбикӀар ил адамван. 
Х Ӏуш ази  гӀякьлу буру 
Н еш ливан, дудешливан. 
ГъайбикӀуси саби ил, 
ГъайбикӀахъес багьалли, 
Гьарил бархӀи сунечил 
Гьалмагъдеш 
Ц Ӏакьдарал ли.

(ХӀулби)

(Жуз)

3. Унзализи кьутӀбикӀар, 
Улкьайлизи вякьбикӀар, 
Дурав тӀаш кайзурсила 
КьапӀаличи хъямбашар.

4. Ил адамтас дигахъу, 
Сабицун букхӀебука. 
Адам та, ил агарли, 
Берклуми камли дука.

(ДягӀ)

(Зе)

Виш тӀасиличил 
узиван, халатачил

дудешван вии,
— уршиван.

зилантачил

Адамдеш  дицес вирар, амма асес хӀейрар.
Х Ӏед адамдеш дирухӀели, хӀуни эмхӀела мади- 

рид.
Ц архӀилтас гуми барадли, хӀедра багалабирар.
Х анж ал кьяртӀайзиб балбикибси бирар.
Бархьси гьуйчивад вашадли —  дубурличи айцӀуд, 

балкӀси гьуйчивад вашадли —  къадализи каркуд.
Халасини някъ гьабатайчи, хӀуни гьамабалтад.
Абдал бекӀли кьяш м ас мугьлатдеш хӀелуга.
ГӀякьлуагар адам гъайличивли вала.
Вайгъабза, мурдали виалра, хяли урцу.
ВегӀагар маза янилизибра лугӀя.
У рхӀла кьацӀли кани хӀелукъахъу.
Давлали —  уркӀи уктембиру, хӀулби сукъурди- 

ру, бекӀ абдалбиру.
М ухӀли гавлаг ахӀен, ил бирбес хӀейрар.
ГӀяхӀси  мухӀлили абитӀунси турра кабикӀахъу, 

вайси мухӀлили каберкӀибсира абилтӀахъу.

КьацӀбикӀахъес хя бурсибарадли, хӀечира кьацӀ- 
билкан.

Бардала бяхӀлизи хункӀа вирхъуси ахӀен.
БелчӀуди касибси дурхӀя багьуди агарси дудеш- 

личив халаси сай.
Дахъал делчӀунсини —  дахъал дала.
Ц Ӏакьси ли ца удииркахъу, делчӀунсили —  азир.
БерхӀи  абухъалли, тӀабигӀят ш алабирар, ж уз 

белчӀалли —  гӀякьлу.
-  багьуди, ахмахла хазна —

- духули. 
ахъбикӀар, ца-

Духусила хазна -  
давла.

Ж агьил цӀакьли вирар, ухъна
Дунъя ганзи саби: цабехӀ —

бехӀ —  гӀяш би кӀар.
Ш и н кьала шин удирад хӀедаш ар.
Ш англав умцӀес гьалав, ила се абуширил гьан- 

бикахъа.

Х ӀЕ Б

Х Ӏеб  дакӀиб, дуцӀдикӀули
БерхӀили гьигьдикӀули, 
ГӀянж или тӀемдикӀули,
БегӀ гьалабси гъаршкадли 
Х Ӏеб дакӀиб, дуцӀдикӀули. 
ДуцӀли черяхӀахъили, 
ЦӀуцӀдииб музаличи,
Гегугла кьяш ми датур 
БяхӀлизибси шурличир.
ГӀур хӀеб кункли кадацӀиб

Къадала лутӀилизи,
Ш и н  мургьила хӀулбани 
ХӀердизур урунж лизи...

...А х ъ ти  дубуртикадли, 
Гьарзал ургубакадли,
Х ала хӀеркӀла къярдкадли, 
Закла гьарзадешкадли.
Х Ӏеб сари дуцӀдикӀули, 
Х Ӏеб сар гьалакдикӀули, 
Гьарзали ванзаличи 
П ям рули  гьигьдикӀули...

ХӀябиб ГӀялиев
• • •

1.
2.
3.
4.

# Ф Ф
Суалти ва хӀянчи:
ХӀеб дакӀнили сегъунти дарсдешуни акӀахъубли? Илди 
мерани делчӀеная.
ХӀеб дакӀниличи поэтла разидеш нушани селизиб че- 
биулра?
УркӀилабси шаддешли поэтлис се гьанбиркахъули? 
Назму саркъахъили белчӀеная.

Х Ӏеб
(Ца кесек)

А х ъ  дубурла бяхӀлизиб 
ХӀебла ш алала удиб 
Унхъра алавбуцибси 
Ц Ӏуба ШИ хӀулкӀули саб. 
А гь , ил ш ила ж агадеш , 
Сунна халкьла разидеш! 
Ш и ни ш а унхъри дяхъяй 
ВавналагӀи далгундеш!

С. Пябдуллаев

А тхӀеб дакӀиб
Бахъ тӀягӀям ла гьигьличил, 
Разити дяхӀ-някъличил, 
Исбагьила куцличил 
А тхӀеб дакӀиб нуш ачи. 
Ранг-рангла давлуми хиб, 
Хиб жагати палтурти, 
Ш и н и ш  кьарла хунжи хиб, 
Вавна някьишдарибти.
А х ъ  дубурти шадли сар, 
Абухъи хӀебла берхӀи, 
Х ӀуркӀби  чяхӀдикӀули сар, 
БицӀули цӀуба дяхӀи.

Ванаси гьаваличир 
Ш адли сари арцанти. 
Галгала кьялубачи 
Хъябруцдикес бикибти. 
М ицӀирагра сар ш адли, 
Дурхъбазирад датдухъи 
Дугули ш иниш  кьарли, 
Х Ӏекьли  гӀяхӀил гьакӀдухъи. 
Ш адли саби ш антира, 
Дурабухъи хъумачи, 
БелгӀули хӀяж ланкӀили 
Сагати кьяйдуртачил: 
АтхӀебли уркӀила хӀял 
Барсбариб гӀяж аибли, 
Чум дехӀ дуцӀарти дигай 
Хилил шилизи хӀебли!

А . Юсупов

 ̂ # # ♦
Суалти ва хӀянчи:

1. Сен-сен дакӀиба шилизи х1еб?
2. Се хиба хӀебли нушаб?
3. Се шаддиуба хӀебличи?
4. Бурая хӀушала гъайличил хӀеблизиб тӀабигӀятличила ха­

бар.
5. Ил къантӀли тетрадунази белкӀеная.

М артла 8
М артла гехӀъибил бархӀи —  халкьани-ургабси 

хьунул адамтала БархӀи  саби. Ил бархӀи лебилра 
дунъяла халкьанасра бутӀацугси саби. М артла 
гехӀъибил бархӀи нушала улкализиб халаси байрам 
бирар. Ил бархӀи нешанас, хала нешанас, рузбас 
ва лебилра тяништи хьунул адамтас вавни пеш- 
кешдирули бирар, чула байрамличил хьунул адам- 
ти мубаракбирути ва чус халати гӀяхӀдеш уни диуб- 
ли дигути открыткаби дурхьули бирар.

М артла гехӀличиб халатасра биштӀатасра халаси 
хӀулбукӀри бирар.

Дахъалгъунти дурала улкназиб биалли мартла 
гехӀъибил —  хьунул адамтас азаддеш ва бутӀацугти 
ихтиюрти багьанданси дяви бузахъуси бархӀилизи 
халбирули саби.

ъ ХӀянчи: Ишичи суалти хӀушани пикридарая.

1.
2.
3.

Цаибси учительница
И ш бархӀи харидешла 
Халубачил вавнала,
Гьунириус ну хӀечил 
Учительница ди ла...
...Булбул чатӀалагъуна 
ГӀяш и кьси  тӀамаличи,
Х ӀулкӀули  хӀебличиван,
ЛехӀихъаси ну хӀечи. 
Ш алгӀердулхъан дусмира 
ДурхӀядеш  кьяйда дуцӀли,
Кавлас ну гӀямрулизир 
Х Ӏела дурсрачи карцӀли.

Зугьра Ханум
I ®
Суалти:
Секьяйда гьунириули автор сумела цаибил учительницас? 
Илала тӀамаличи секьяйда лехӀихъиба?
ХӀушала цаибил учитель гьаниркуру?

Дубуртазир хъубяхӀруми
Хъу дерхъаб, лавашакунт!

Ил бархӀи шилизиб савлиличибад халаси сакӀуб- 
деш сабри. ТяхӀуси , хумарли кабизурси аргъли че- 
сабиуси хӀебла гьигьли челябкьлаличи умутла хьу- 
лани черсаргъахъибти, хъубзурала хӀебла байрамла 
хӀулбукӀри хьурабарибти адамтала уркӀби пашман-

диахъубли ахӀенри. Коминтернала уличилси колхоз- ;
ла гӀяйни цалабиркути адамтала разити тӀамрала ^
иргъулри.

Лебтанилра цали ца хӀебла, хъубзурала байрам- г
личил мубаракбирулри. «Дерхъаб хъу!», «Баракат ^
имцӀабиаб!», «Сахаватси дус бакӀаб!» —  ибти дугь- V
би гьаман зяйдикӀулри. ! , ;

Дубуртазиб ж яв замунтазибал бузахъуси гӀядат ; 
хӀясибли, иш яргалис хъубяхӀруми дурадуркӀахъес 
хӀурматла пай баахъиб хала хъубзар ГӀямаров М я- 
хӀяммадзагьирлис. Илала юртлизиб сабри ил бархӀи 
хъубяхӀрумала мекъла сяхӀбат. Лебтасалра илала 
шаласи анкъи гьарглири. ГӀяхӀлас баракатли дицӀиб- 
ти кьумуртачил гьаруш ла хъабнира «гьунидиулри».
Чила хӀязхӀедулхъана илгъуна шадси бархӀилизиб 
гавдикӀути хинкӀачилти кӀабатӀла мякьла кайили 
хьулухьма диркьути гьаруш ла умегӀ ахъбуцес, хъуб- 
зарла хъура гӀямрура дерхъахъес?!

Савли, сягӀят вецӀал дикибхӀейс, райцентрлизи- 
бад, унра шимазибад, хъубяхӀрумала байрамличила 
аргъахъибхӀели, ш агьуртазибад музабухъунти ба- 
хъал адамтани гьалаб аэродром бирули калунси Ла- 
вашала ш ила дублабси майдан гарчли бицӀахъиб.
Хала хъубзар М . ГӀямаровли, «Бисмиллагьи рряхӀ- 
мани рряхӀим, я Аллагь дерхъили дакӀаб!» викӀули, 
мургьи-ранг анкӀила гье —  гӀямруличи диги ва 
умут имцӀабирахъути, инсантас чархлизи кьуват 
лугуси кьацӀлис хьулчили сарти, баракатли тӀемди- 
кӀути гье ванзаличи лайдакӀиб, урчи дабгибси 
гутайчил цаибси гъарш  каиб. «Дерхъиб хъулара, 
заб-маркалара виаби!» или вявбикӀули, разити ду- 
келцӀила тӀамрала удив шинни чябхъбикӀули жа- 
гьилтани хала хъубзар вемхӀехъур.

О

Урчала спорт лебтасалра дигахъу. Сегъунти хъу> 
бяхӀруми дирути дузабличир урчи дуцӀхӀедарибти?

Дузабличи урчи килри Сергокъалализирад, Мя- 
хӀячкъалализирад, ГъурбукӀирад, Кьадиркентлизи- 
рад ва цархӀилти мераначирад.

Дузаб сархибтазивад гьарилли хъубяхӀрумала 
хасси приз —  ранг-рангли дакибти гидгурани бар- 
шибси гулуча сархиб. Гьариллис цаца мазара де- 
диб.

П у р  жагьилти дуцӀбулхънила, гьарахъдешличи 
кӀел пудла гиря, къаркъа лайдикӀнила, гиря ахъ- 
бурцнила абзани детерхур. ДуцӀбухъи гьалабикиб- 
тасра гулучаби ва ца-ца маза дикиб.

Разили, шадли детерхур Лаваш ар хъубяхӀруми. 
Х аласи, давлачебси сабухълис хьулчили детааб ил 
бархӀи (мартла 15) хъубзар МяхӀяммадзагьирли де- 
гӀунти гье. Дерхъаб хъура гӀямрура хъубзар адам- 
тала. Илди духъалли —  кьацӀра далайра камхӀе- 
дирар.

ХӀясбан Амирчупанов

Суалти ва хӀянчи:
1. Мартла 15-личир, хъубяхӀрумала бархӀи, савлиличибадал 

лавашакунт чина цалабиркес кабииба? Илди цали-ца 
Обличил мубаракбирулри? Илар сегъунти дугьби зяй- 
дикӀулри?

2. ХъубяхӀруми дурадеркӀахъес чичи хъарбариба? Илала 
юртлизиб сегъуна шадлихъ сабри?

3. Савли, сягӀят вецӀал дикибхӀейс, лавашакунт ва дура- 
бад бакӀибти гӀяхӀли чина цалабикиба?

4. Сегъунти дугьбачил гьера тӀутӀударили, цаибил гъарш 
бетаиба гьавкья хъубзар Пямаров МяхӀяммадзагьирли?

Сегъунти дугьбачил жагьилтани хала хъубзар вемхӀехъу- 
ра?

5. ХъубяхӀрумала байрамличир сегъунти абзани дурадер- 
кӀиба? Абзаназиб чедибикибтас сегъунти савгъатуни 
дедиба?

6. Бурая, хӀушала шилизир хъубяхӀруми мурт ва секьяйда 
детурхутил.

тШ

Х Ӏеб
Чарухъира шилизи 
Н у сунезив акӀубси. 
Вай-гӀяхӀличицун ахӀи, 
ГӀяхӀц ад  дусми хӀекӀибси. 
Сари атхӀебла бурхӀни, 
Сари вавни дилкьули, 
Саби майдайчиб дурхӀни 
Тапла хӀязли биркьули.
Арцантала бачили 
Ургубала аркулра,
Бикьур ж икьи бяхъили 
ХӀулрумани уркурла. 
Гингишлизир сармукьри, 
Харили саби дяга, 
ГурдикӀули сармукъри 
Х ӀулбукӀахъили Дарга. 
Къунзухъира хӀеблизив 
Ш и л а ургубализив, 
Къунзухъунсигъунара 
Алж анала анхълизив.

Газим-Бег БяхӀяндов

2.
3.

Суалти:
ТӀабигӀятлизир хӀеб садаибхӀели, сегъунти лишанти да- 
гьардирулив?
ХӀебла замана дурхӀнани сегъунти хӀязани дирулив? 
Назму саркъахъили белчӀеная.

Урш ила сурат
Кариили сари неш 
Суратличи ряхӀчили,
Леб уршиличиб шинель 
ХӀябилра балбикили.
Гьалаб суратцун биъни 
Хъумурту рухъна нешли, 
Гъайрулхъан, левхӀеливан 
БусягӀят мякьлав тӀаш ли. 
БяхӀлизиб суратличи 
Н еш  сар дяхӀ-дяхӀли тӀаш ли, 
Урш и сай пиш яхъили, 
Ш инель чебхӀебалтули.

Ражаб Адамадзиев

О Назму уркӀиличиб багьес.

Х Ӏебла манзиллизиб
Гъумли шин кьяйда бержиб 
ХӀебла берхӀили дяхӀи, 
Ванадариб ванзала 
Яни миъдяргӀибти хӀи.

Арзи кьарли дубурла 
МицӀирдариб сагурби,
Арцантани дехӀдихьиб 
Чула хӀебла агурби.
Хъубзурани делгӀули 
Сари мургьила мухъи. 
ТӀимкьлизибад батбухъи. 
Лякьирбухъи саби хӀеркӀ, 
ДумхӀули сари мукьри, 
Ранг-рангла вавна делкъи, 
Дякьличиб дам бяхъили, 
ДуцӀбухъи саби илхъи. 
Мекъличибван саби халкь 
ХӀеблизиб абархили,
Х Ӏебла ванаси бархӀи 
Азир мурад дирули.

МяхӀяммадшапигӀ БяхӀямгӀялиев

Суалти:
1. Назмулизиб секьяйда сипатбарили хӀебла тӀабигӀят?
2. Бурая хӀеблизир арцантала, мицӀирагла бузериличила.
3. Хъубзарла бузери назмулизиб секьяйда сипатбарили?

т т Ф

УркӀи саби чатӀначил
Чардухъи сари чатӀни, 
Хили хӀебла ванадеш, 
Хьурадарили набчи 
Дуклумарти дурхӀядеш . 
Н у илдас гьунираэс

АрицӀаси хъалчличи, 
Ж ирикӀира илдази 
Кадиахъес хъатличи. 
Х ӀулкӀути  макьамтаур 
Ванза-зубри гьигьдикӀи, 
Гулвавнала тӀемличил 
Х ӀулкӀули  хӀеб дуцӀдикӀи. 
ХӀебла гьававан кункти 
Урци къабулдантира, 
ТалихӀла ранганазир 
П архдикӀи зурхӀябтира. 
БерхӀила нур рурхӀути, 
Ш алати хьуланачил, 
Ш урбухъун мурталралис 
Дила уркӀи чатӀачи.

Зугьра Ханум

3.

4.

Суалти:
ЧатӀнани се хьурадарили назмула авторличи? 
Назмулизир секьяйда сипатдарили авторла чатӀначи 
диги? Саркъахъили делчӀеная иличила делкӀунти тугъи? 
Чиди куплетлизиб (тахтализиб) хӀебла тӀабигӀят сипат- 
барили? ДелчӀеная илди куплетуни.
Сегъуна асарбарили хӀебла гьавали авторлис? Сар­
къахъили делчӀеная иличила делкӀунти тугъи.

т т Ф т т т Ф Ф Ф Ш Ф Ш Ф Ф

ШШШШШШХШШШЩ Б у р а л а б и  ӀШШМШШШЖШӀШШ
Ч атӀа  бакӀалли, хӀебра ляркьян.
АтхӀебла хъяни къантӀа бирар.
АтхӀебла аргъла кабиз хӀебирар.

Х Ӏебла бархӀили дус валха.
Х Ӏеб —  вавни, гӀебшни —  цӀедеш .
Х Ӏеб дакӀалли, авлахъ шинишбирар.
Х Ӏебла бархӀилис гӀергъи бегӀунси бегӀни кьан- 

си бирар.
Х Ӏебла цаибси бархӀи барибси —  дусла ахирли- 

чиб уббургар.
Х Ӏеб бекӀла мехӀе хӀеруржусила, янилизиб ш ан 

хӀеруржар.
Х Ӏеб архӀядякьи, дард архӀякьян.
ХӀеблизив усусила вацни дирар усилар.
Х Ӏеб дакӀалли, кьар дирар, кьарлизир вавни ди­

рар.
ХӀеблизир хӀедегӀунти, дуцӀрумлизир ирш хӀерш у.
Май базлизир заб даралли, ризкьи дахъал да- 

шар.

ХӀеблизиб
Х ӀуркӀби  дучӀес дехӀдихьили диалли, дяхӀи , ба- 

цӀес хӀейгули, пашмай цӀумбикӀули биалли, кьибла­
да шайчибад дягӀ пухӀбикӀули биалли, багьи, хӀеб 
дехӀдихьили сари. Х Ӏеб се сарил хӀебала, вихли 
дучӀули кадухъунти хӀуркӀби, дяхӀила удир дашути 
вавни чехӀедаалли яра кьибкьяла ва ш ан чякала 
макьамти хӀедакьалли. ХӀебличила хӀебурулив гьатӀи 
тӀягӀямли тӀембикӀуси бацунси авлахъли? Ванза бу- 
захъантас хӀеб —  сабухъ багьанданси дявила бехӀ- 
бихьуд саби. И л багьандан хӀебла бурхӀни бузерила 
адамтас сари. Х Ӏеб лебил ялчни дуракабухъи бузули 
саби. Ц абехӀ тӀутӀила унхъразиб галгуби кьицӀди- 
рули, илди дилгьули бузули саби. Халаси сакӀубдеш

саби цӀедеш ла унхъразибра. Унхърала бригадализиб 
бузутани галгубала дерубти, зягӀипти кьялуби кьицӀ- 
дирули, илди-алав икъули, галгуби хӀядурдирули 
сари.

Авлахъла ца шайчиб кабяхӀили трактор балцули 
саби. Се барес балцусив ил? Ц Ӏедеш ла дурарад ово- 
щунира гӀягӀнитигу. Чис хӀейгахъув бизити, хӀун- 
тӀенни лям цӀдикӀути помидорти, хиярти, мурити 
набадури ва кьехӀни , харбузуни ва пастӀанти? 
Х Ӏера, илди дегӀехъес мер хӀядурбирули саби трак­
тор ли.

ХӀеблизир дахъал сари хӀянчи бучӀантала. Илда- 
ни, ш колала производственная бригадализи кабер- 
хурли, чула совхозу нас халаси сабухъ сархес кумек- 
бирули саби. Иличил барх «ВатӀайс ш иниш а 
палтар» ибси эстафета бихули саби. Или ибси —  
паркани, аллеяби ш инишдарни, кьакьурбала дуба- 
никад, юртани-алав жагати галгуби ва авлахъуначи 
сагати вацӀурби удатни ибси саби. Ну-дек1ар сен

хӀевзусирав? викӀулри шел дус виубси Х Ӏям за,
школала анхълизиб тӀинтӀкабиубли бузути дурхӀначи 
хӀерикӀули.

—  Х Ӏел а бекӀличира, хӀед дигуцад узен, иб ду- 
дешли ХӀям зази. —  Узес дигусилис гьанна сецад- 
дигара хӀянчи лерти сари. Ванзалисра духълумасра 
гьанна къуллукъ барадли, хӀед илди баркалла ди- 
кӀар, ва имцӀа-имцӀали я кьанни я ж явли хӀела 
къиян-хӀекь чебихъу.

Б. ГӀялибеков

Суалти:
1. ХӀеб садаънила лишанти сегъунти сари?
2. ХӀеблизир ялчнала хӀянчи сегъунти сари?
3. Школьникуни селизиб бузули?
4. «ВатӀайс шиниша палтар» эстафетала мягӀна селизиб 

саби?
5. ХӀямзази дудеш сейкӀули?
6. Дудешла гъай гьачам-гьатӀи делчӀеная, илдала мягӀна 

гьаргбарая.

151



Г Ъ А Б З А Д Е Ш Л А  Х ӀЯ Л У М Ц ӀУ С И  
М А Н ЗИ Л

Дявила чедибдешла гьуни
Валентин Эмировлис буйрухъ бе- 

дибсири душма автоколонна баргахъес 
ва иличи чевхъахъес. Эмиров неме- 
цунани дуцибти мер-мусала чевкад 
илдагӀив умцӀули 20 минутцадхӀи ар- 
цур ва душман варгиб. Эмиров л и не- 
мецуни дяхӀ-дяхӀли къяйкикӀули хӀяр- 
хӀубалабариб, душма машинабала цӀакь 
агарбариб. Лерилра дару-хӀярхӀя ка- 

дерхахъурли, ил сегъуналра зарал хӀебиубли сунела 
аэродромлизи чарухъун. Илдигъунти чябхъинти 
Эмировли вецӀанадли дариб ва мурталра душмайс 
халаси зарал бирусири.

Цагьачам  арцурхӀели, Эмиров декӀли вяхъибси- 
ри, самолетра вайтӀа букьбуунсири. Иличи хӀер- 
хӀеили, Эмировли самолет сунела аэродром лизи киб- 
сири.

КӀинайс вяхъи бхӀели, Эмиров госнитальлизи 
вархьибсири. Дяхъурби сагъдиресдяхӀибхӀелил, ил 
гӀуррара дявтази вархьаабая или чевхӀеркули, тила- 
диикӀусири. Ил ал а тилади кьабулбарибсири.

1942-ибил дусла августла 23-личив ил шел «мес- 
сершмидтличи» къарш или гьавала дявлизи дурав- 
хъун. Эмировли илдала ца кабикахъиб, цархӀилтира

152



г нушала бомбардировщикуначи гъамхӀедариб. Ч у  мал 
бархӀила гӀергъи верхӀел «мессершмидтлара», хӀябал 
«М акки-200» —  лара гьужум игитлисун тӀашаибсири 
ва нуш ала бомбардировщикуначи илди гъамдарибти 
ахӀенри. ИлхӀели биубси гьавала дявлизиб душ ма 
ца самолетра кабикахъиб.

Августла ахирличиб, самолетунала кьукья арку- 
хӀели, Эмиров ли хӀялумцӀес дурабухъунси душман- 
тала самолет чебаиб ва илра кабикахъиб.

БегӀла гӀергъи илини фашистунала урегал ист- 
ребительличил дяв барибсири. Цаибил гьужум ба- 
рили гӀергъи, немецунала ца самолет гавбикӀесбяхӀиб 
ва кабикиб, илис гӀергъи —  кӀиибилра.

Ил цугси ахӀенси дявилизиб Эмировла самолет 
бигубсири. М аш ина калахъес дигули, илини ц1а 
дишахъес кьасбариб, амма виъхӀейуб. Алкунси са- 
молетличивад ил тӀяхӀухъун, сепайда, кьанни сабри. 
П араш ю т гьаргбиэс балкьхӀеур, ва Эмиров алхун.

Советский Союзла Игит Эмировли халаси дяви- 
ла гьуни ахъиб. Илини л ери л су не л а цӀакьани, ба- 
гьудлуми ва устадеш ВатӀайс дедибтири. Н уш ал а 
халкьла талихӀ багьандан илини х1и кертӀиб ва 
жан дедиб.

А . Ивановлайзибад

Суалти:
1. Эмиров чи сая?
2. Ил чичи къаршили ургъусири?
3. Эмиров секьяйда ургъусири?
4. Ил сен-сен алхуна?

Таш капурлан Зулпукьар
1941-ибил дусла июнь базличиб, 

цархӀилти дубурланти кьяйда, таш- 
капурлантира чула ш ила хозяйствола 
хӀянчурбази абархилри.

Х Ӏера, илдигъунти бурхӀнала ца- 
лизиб дубурлантала шимази къукъу- 
лям цӀ кьяйда вайла хабар тӀинтӀбиуб: «Германияла 
фашист гъармукаби нуш ала ахӀерси ВатӀайчи чебу- 
хъун». ИлхӀели Зулпукьар Зулпукьарович ГӀябдуряхӀ- 
манов 17 дус сайри виубси. Хаж алм ахьила школа- 
ла верхӀел классра делчӀи, Зулпукьар учитель 
ветаэс пикрилизив сайри. Амма дявтала кӀиэсил дус 
душмантала гӀяскурти Дагъиста ванзурбачи гъамди- 
кӀесдяхӀибхӀели, Зулпукьар сай гӀяхӀулали дявтази 
арякьун. И лала дявила гьуни Сталинградлизибад 
бехӀбихьибсири. Сталинград багьанданси хабарла 
дергълизив, сунела камти гӀямруличи хӀерхӀеили, 
ил гъабзадешличил ургъи. Ил декӀси дергъла ав- 
лахъличив ГӀябдуряхӀманов кӀина вяхъибсири.

Зулпукьар Зулпукьарович взводла командир сай­
ри. Сунела бекӀ командиртани илала гьала тӀашба- 
турси масъала гъабзадешличил гӀямрулизиб дурабур- 
к1и. Камеи заманала ухӀнав ил пергер дубурлан 
игит хабардерхурси гӀяхӀгъ абза командир ветаур. 
Сталинградлизивад вехӀихьили, ил Ю гославиялизи 
ветаайчи ургъули калун. Зулпукьар л и ва илала 
гӀяхӀгъабза бургъантани, фашистуначил бургъухӀели, 
дявила авлахъличир чуйнара чӀумати гъабзадеш че- 
даахъибтири.

1944-ибил дусла августличиб нуш ала гӀярмияли 
М олдавиялизиб фаш истунала гӀярмия алавбуциб-

сири. Н уш ала гӀяскуртала чӀумаси бяхъла удиб 
душмантала мява кьакьабикӀулри. Х Ӏера илхӀели, 
августла 27-личив, гӀяхӀгъ абза дубурлан сунела 
взводличил Леовский районна Орак бикӀуси шили- 
зи бегӀ гьалав ухӀнаухъунсири. Зулпукьарла взвод- 
ли ил дявилизиб фашистунала 150 солдат ва офи­
цер ясирбуциб. ГӀябдуряхӀм ановли илхӀели ца 
суненицун 30 фашист кабушибтири.

Болгариялара Ю гославиялара дазуличиб бетаурси 
дергъла замана Зулпукьарли ца суненицун, грана- 
таба итули, душмантала кӀел пулемет тӀутӀудариб 
ва 12 душман кабушиб. Ил мягӀничебси дергъли- 
зиб илала взводла бургъантани душмантала 40 ф а­
шист кабушибтири. 1944-ибил дусла ноябрьла 22-ли- 
чиб Ю гославияла Самбор бикӀуси шагьарличибад 
гьарахъли ахХенси мерличиб дебали чӀумаси дергъ 
бетаурсири. Ил дергълизивра таш капурлан Зулпу- 
кьар, цархӀилтас гъабзадешла гӀибрат чебиахъули, 
душмантачи къалабали чевхъун ва ца сунени 6 не­
мец кабуш иб, амма ГӀябдуряхӀм ановла ил бегХла 
гХергъиси дяв сабри. Ил дявилизив гъабзадеш ла 
бебкХали алхунсири дубурлан пергер урши Зулпу- 
кьар Зулпукьарович ГХябдуряхХманов.

Н уш ала правительстволи Зулпукьарли Германи- 
яла фашистуначилси дявилизир дакХударибти гъаб- 
задешлис халаси кьимат бедиб. Л аваш ала районна 
Таш капурла шилизивадси ГХябдуряхХманов Зулпу- 
кьарлис Советский Союзла Игитла у бедиб.

Ю гославияла Идвор бикХуси ш ила халкь гХяхХ- 
гъабза ургъанна хХябличи, илала хХурматбарес, тХя- 
гХямли тХемдикХути вавнала халубира сабира гьаман 
башули бирар.

ГХ. ГХябдуллаев

Суалти:
1. 1941 ибил дусла июньничиб ташкапурланти сегъуна бу- 

зерилизи абархилри?
2. Дубурлантала даршуси бузери сели къябаиба?
3. Дубурлан урши Зулпукьарли дявтазир сегъунти гьу- 

нарти дариба?
4. Дявтазир ГӀябдуряхӀмановли дакӀударибти гъабзадеш 

улкали сен-сен кьиматладариба?
5. Германияла фашист гъармукабачилси дявилизир дубур- 

лантани дакӀударибти гъабзадешличила хӀушани гьатӀи 
се баладаяв? Иличила хабар бурая.

Дявиличибад дявиличи
Сумен Кьурбанов акӀубси сай 

А хъ уш ала районна М ухӀела шилизив.
Гьала-гьала ил сельсоветла секретарь- 
ли узули калун. Заочно Буйнакъское 
педучилище таманбарили гӀергъи, ил 
сунела шилизив учительли, завуч л и 
узули калун, гӀур биалли Х Ӏи нтӀала 
ш кол ал а директор л и узиб.

Адамтачи дигичевси, паргъатси тӀабигӀятла, пер- 
гер адам вири. 1941-ибил дусла гӀебшнилизиб бе- 
хӀбихьиб илини душмантачилси дяви. 1942-ибил 
дуслизив Кьурбанов вяхъибсири. Хасавю ртла госпи- 
тальлизир сунела дяхъурби гӀяхӀдирули калун ва, 
илди гӀяхӀдиубм ад, сунела гвардейский полклизи 
чарухъун.

Дахъал гьунарти чедаахъиб Суменни дявила ав- 
лахъуначир. Семеновское бикӀуси шилизиб илини, 
цархӀилти бургъантачил барх, Германиялизи гечба- 
рес хӀядурбарибти 2000 хьунул адам ва дурхӀя азад- 
батахъур. Ц а  дявилизиб сунела тупангличил илини- 
цун 6 фашист къирбариб. Керченский полуостров л а 
окопуназиб илини гъуцличил 5 душман кабуш иб, 
автоматла цӀали къирбарибти хӀисаблизи кахӀесили. 
1943 ибил дусла ноябрьла 5-личив 150 бикӀуси ахъ- 
дешла мерличив 6 фашистличил вяхӀиб: илдазибад 
5 кабушиб ва ца ясируциб. Дявтазир дакӀударибти 
гьунарти пикрилизи касили, илис 1944-ибил дусла 
майла 16-личиб Советский Союзла Игитла у бедиб- 
сири ва «Мургьила Зубари» медальра Ленинна ор- 
денра дедибтири.

Дявтазив алхунси игитла у халкьли хъумуртули 
ахХен: илала у бихули саби М ухӀела совхозли, шко- 
лали. Ш колализиб илис багъишлабарибси музей 
леб.

Шурб. И. ГӀяхӀмадов

Суалти:
1. Кьурбанов Сумен чиди шилизив акӀубси?
2. Дяв бехӀбихьайчи ил сегъунси бузерилизив вири?
3. Суменна дявила гьуни чиди дуслизиб ва дусла чиди 

манзиллизиб бехӀбихьили?
4. Кьурбановли дявилизир сегъунти гьунарти дариба?
5. Илини чедаахъибти гъабзадеш улкали сен-сен кьимат- 

ладариба?

Ф

гвардия дзот ибти дугьби тетрадунази делкӀеная

Ш ура Кобер ва Витя Хоменко
Ц агьачам , хъайгӀи чарулхъухӀели, Ш урани су- 

нес гӀергъи чирил лявкьули чеиб. И лхӀели илини 
балули ахӀенри, дигӀянаси организациялизи вершас 
ва хаиннис ухӀнайкес бикни. Ил секӀал кӀинайс 
нушалати туснакъбирес бехӀбихьибхӀели ашкарбиуб- 
сири. Гьала-гьала гестаповцыбани чумал гӀядатла 
подпольщик бухӀнаиб, кӀинайс —  илдас бекӀдеш 
дирутазивад ца гьатӀира.

«Центр ли» Витясра Ш урасра хӀербируси мер 
барсбарахъес буйрухъбариб. Амма илди кьанбиуб. 
1942-ибил дусла ноябрьла бугӀярси дуги Ш урахъала 
юртличи ярагъли бегӀбиубти фашистуна бицӀибси 
машина гъамбиуб. Дячи унзара, илди хъули бухӀ- 
набухъун, усуси Ш у р а хапвариб ва, палтар чегье- 
салра хӀетурли, туснакъла арукиб. КӀинайс геста- 
повцыби Витяс гӀергъира арбякьун. Витя илхӀели, 
ваяхӀра дучили, цархӀил хъайгӀи, гъамтачи арукьес 
хӀядуриублири.

...Д екӀти  туснакъла унза тӀама-гьамаличил кьяпӀ- 
диуб. Уршби туснакъла хӀябцси, кьакьаси, бяргӀибси 
хъули дебабариб. —  Г1е, Витя, хӀунира нунира да- 
хъал чедаира, -иб гӀяш ли Ш урани, —  гьанна би- 
ал ли бегӀлара кахсигъуна бехӀбирхьур.

И л бархьсили уббухъун. Гьар бархӀи дурхӀни 
хьарбиулри, итулри ва гӀязаббуркӀулри. Илдас ду- 
гира хӀерира гъудуркадиубтиван гьанарулри.

—  Чинаб саби подпольш;икуни? —  гӀярчумагли 
вирхъулри, михъирличи мегьла къанч баршибси ге­
стаповец.

ДурхӀни, мез хъумартуртиван, лехӀкахъилри.
—  Организациялизиб чум адам леба? Д урхӀнала 

гъай агара.
Илди цацалира бархра хьарбиулри. Илдази арц 

лугехӀе, туснакъларад дурхьурая, бикӀулри. Амма 
дурхӀни биргӀяхӀебиуб я уруххӀебиуб.

1942-ибил дусла декабрьла шуибил бархӀи саб- 
ри. Базарла майдайчир кьякьла ва барднала кьутӀ- 
ла кахти тӀамри сарри: фашистунани хӀябтӀерхьа 
дирш улри, ила мегьла къям къни дебадирулри. 
Х ӀябтӀерхьа далкьаурхӀели, гъармукабани алавчарти 
кьакьурбазибад адамти цахӀнабирхъулри. Ила бакӀиб 
мегьла улкьайтачилси цӀудара машина. Иличибад 
вецӀал адам дураиб: гехӀел халати, кӀел биш тӀати. 
Илди кӀелра Кобер Ш урара Хоменко Витяра сабри. 
Илдала някъби тӀанилта дигьири, бяхӀяни дяхъиб- 
та хьанцӀдарилри. Амма уршбани гъубзнанисун 
гьандуцилри.

Немцыбала командир ли хӀукм у белчӀун. И л за- 
мана В и тя, халкь-ургав чи-биалра тянишси яра 
гъамси агарал или, хӀерикӀулри. Рахли илини гьа- 
рахъли ахӀи сунечил варх учӀуси Толя чеиб.

—  Толя! —  виругӀев вявъиб Витяни. —  Ду- 
цӀухъен нуш ачи, дила нешлизи бура...

Толя адамти-ургав ветахъиб.
Амма Витяла неш Хоменко Ю ли я Ивановна, 

цӀубкарухъи, чӀяррикӀули, майдайчи раибхӀели, ле- 
рил секӀал таманкадиублири...

Илди чебяхӀкахъили, фашистунас гьанбиркулри, 
илаб хӀербирути советский адамти урухбирар или. 
Амма илкьяйда бетхӀеур. Ш аладикибхӀели, илад 
аркьута хӀябтӀерхьала мякьлар вавнала халуби че- 
даиб. Х ӀябтӀерхьала тӀайчи сунечи иш кьяйда бел-

кӀунси кагъар баршилри: «ЧебяхӀдеш  биаб биштӀа 
игитунас!»

М. Владимировла хӀясибли

Суалти:
1. Шурани ва Витяни сегъуна хӀянчи бузахъули буили?
2. Илди ЧИЛИ уббедили?
3. Секьяйда илди буцили?
4. Туснакълаб дурхӀнас се барили?
5. Илди мукӀурбакӀилив, ахӀену?
6. Фашистунани илдас се барили?
7. Илдала гьунар бебкӀилив, ахӀену, сен?
8. Витяра Шурарагъунти игит дурхӀнала гьунартачила

гӀуррара гьанбикахъая.

ВалхӀелуси солдатла хӀябличир
ВалхӀелуси солдатла 
ХӀябличи вавни хили,
Гьар дашути хӀебличил 
ГӀялам  саби башули.

Чевверхи чи виадра,
Нуни вавни хӀехира,
Х Ӏед лайикьти умала 
Х ала хили ракӀилра

БерхӀи саби хӀела у 
Хъямчиба хӀебуцибси,

Х Ӏела ули ахӀену 
Сунези къел дарибси

Бацра хӀела у саби, 
Ц Ӏябдеш  тӀутӀубарибси; 
Давлачебтани асес 
А хъри ахӀебаибси.

Бархьдеш  хӀела у саби, 
И ш  гӀялам гӀеббуцибси, 
И ш  дунъяла азаддеш 
Х Ӏела улизиб саби.

Дила гьарил игъбарра 
Х Ӏела улизиб саби. 
ДурхӀнази гьунартира 
Сархахъуси ил саби.

ВалхӀелуси гӀяхӀгъабза, 
Х Ӏечи гӀурра ракӀилра, 
Х Ӏед сагати умала 
Дурхъаси хала хилра.

А . ГӀябдулманапова

Суалти:
1. Се замана имцӀали башара дявтазиб алхунтала хӀяб- 

рачи?
2. Се хили ракӀили назмула автор валхӀелуси солдатла 

хӀябличи?
3. ХӀушала шимазир леру дявтазиб калунтас багъишлада- 

рибти памятникуни?

Ф

Ну чарулхъас хӀечи, дила урши
Душ м а иш бархӀила кӀиэсил гьужумра дянгаили, 

чула окопунази нуш ала бургъанти чарбулхъухӀели, 
илди-ургав левей СирхӀян Амир, кавшибси ца не- 
мецла дабриличи хӀеръили, гӀяжаибиуб. Илди, мар- 
лира, дебали халатири, гӀядатли хӀебиубеи еекӀай- 
зирад дарибтири ва тяп чӀуприцад лерри. Г1е, 
бугӀярдеш ли душман еавцахъилри. Амир л и и л ала 
бебкӀали ранг дуахъунеи ва куцагарбикахъибси 
дяхӀличи хӀеръиб, уркӀецӀи аги, амма еегъунтирил 
гӀяж аибти пикруми акӀахъуб: «Чина вакӀибеири
хӀу , аш на, илди дабрира хӀура? Н уш ара паргъатли 
датурли, хӀела мерличив хӀевъули? Се дигули ва- 
кӀибсирив, марли, ажал дакӀили иш а викибсирив?»

Чи сайри СирхӀян Амир? П яд атл а хъубзар сай- 
ри, дила узи, г1е, итди дубурла катругунарти 
кьасурбачир хъу делгӀусири, ризкьи дапӀахъусири, 
илини ванзара балусири, ванзали илра. БегӀла къу- 
гъатазирад хӀериалра, ца кегӀебси чархла, малхӀям- 
си ва мутӀигӀси уркӀила регӀ хьунулра лерсири. 
Бархьли бурасли, Амир лис сунела Къизбикачир жа- 
гаси гӀур хьунри-рурсби ургар СирхӀяла дубуртазир 
чилра аги, уркӀилизиб илини нахрубирусири, игъ- 
барла вегӀ уилрагу ну или. Ил игъбар гьатӀира 
дурхъабиахъуб Къизбикани: Амирлис нартгъуна
урши варкьиб. Дудешли илис Мурад ибси у бихьиб. 
Мурад —  бикьулрав се ибсил, се мурадли дудешли 
сунела уршилис ил у лугулил? Г1е, лебри Амирла 
халаси мурад, сунела Мурад талихӀчевсили, ВатӀайс 
марсили айкьес.

Дургъби диэс гьалав дудешли ил школализи 
гьунивватур ва, илис багъишлабарили, ш кол ала гьа-

лабси майдайчи галга убатур. Амир сунела хъали- 
барг дебали ахӀерабируси адам сайри, уркӀи Ва- 
тӀайчи дигили бицӀили бири ва челис-че 
дарскадикӀули сагадикӀути гӀямруличи разили вири. 
Сунела буркьбиубси юрт сагабарес къаркъа хӀядур- 
дарибтири. Лерил илди дайдяхъиб ламартли дехӀ- 
дихьибти дургъбани. Гьанна кӀел дус дургъбазив 
сай Амир. СирхӀян ад ал а урш и, Къизбикала му рул, 
Мурадла дудеш , хӀяйна вяхъили сай, хӀяйналра, 
ара-сагъиубмад, дургъбази чарухъи сай. Ц а  децӀ 
леб и л ал а халаси: бахъхӀи хъайгӀибад кагъар ба- 
кӀили ахӀен. —  Амир! -и ли  тӀамадирули сай связ- 
нойли. Амир вирххӀеур, хьарикӀули анцӀукьунхӀели 
буруси масхара бургар или гьанбикиб. Ил гӀела 
ш урхӀяхъиб: туп хӀядурбирули вархилри.

М арли, дуцӀли вакӀили связнойли кагъар гьабу- 
цибхӀели, ил уркӀкавхъун: «Биэс бирусив илгъуна 
анцӀбукь!» —  руржути някъбачил кагъар касиб ва 
иличи хӀеризур, адрес виш тӀасила хатӀли белкӀири.

—  Дила уршили белкӀи сай! —  ца разили гил- 
дибухъунси уркӀиличил бурули сай Амирли, сунечи 
лехӀахъибти лебтиван. ЛехӀахъибси аги, лебил чула 
къайгъназиб сабри, душма сагаси гьужум бяхӀаэс 
хӀядурбикӀул и .

Амир гьалакли учӀес вехӀихьиб. Хапли къар- 
духъунсиван къагъизур, гӀела хӀеръиб, уркӀи дура- 
бикес дигусиван гьалакли тимхъбикӀулри. Д я х Ӏл а  
ранг дарсдиуб, кӀунтӀби руржесдяхӀиб, нургъби ля- 
жубачир дяргӀиб. Мурад л и лукӀулри:

«Салам, дила ахӀерси, дила дурхъаси ада!
Чииаврира гьанна х1у, баэсара хӀечи дила к а ­

гъар? Х Ӏечи  иш кагъар, дила ада, висули, симкьи- 
кӀули, унрубазибад дигӀяй лукӀулра. НунӀала аба

ребкӀиб, юртра гъятӀкабииб, гьанна ну, дила ахӀерси 
ада, унрубала уркӀецӀилиу викилра. Х Ӏябра кьутӀ- 
кьули левра, ахӀерси абара ребкӀили, хӀура агарли. 
Ятимлира ну, дила ада, дила ахӀерси, дила гӀязизси, 
дила дурхъаси ада, малтаба ну иши язихъли, жан 
ада, ваш и, чарухъен набчи. Ж ум ягӀра-сера школа- 
лизи вякьи ахӀенра, нешла хӀябличи ваш улра. М ар­
ли, чархӀерулхъусив гӀур набчи дила неш? Язихъ- 
лира ну урхӀла уркӀецӀилиув. В а  ада, дила ахӀерси 
ада, ну детдомлизи ведес бикӀули саби, се баринӀа- 
ра нуни? Малтаба ну цӀуръали, чарухъен набчи, 
дила ахӀерси, дила дурхъаси, вахъ хӀерлирану ну 
хӀечи! Ваш и , ж явли чарухъен! И ш  дила някъла су- 
ратра хӀед, дила дудеш!

Висули сай, ятимли сай, ада, хӀела М урад». 
УрчӀемал дус виубси урш ила някъла сурат ургъай 
мицӀирсиван халбариб, байикун. Висулри ургъан, 
бисулри уркӀи. Вяв-гьавли Амир чеваргъахъиб, или- 
зи юлдашуни ж ибикӀулри, илди уркӀецӀи  агарси 
дергълизи кабухъири. Х ъярхъли Амир ли кагъар 
кисала дигӀянбариб ва бургъути сунела юлдашуна- 
чил душма яргаличилси гьужум бяхӀяэс дергълизи 
керхур. Мерс далкьухӀеливан, кьяш мауб ванза бу- 
чӀулри, даргудути хӀярхӀубани гардарбирулри, цӀала 
къукъу-рям кьяр чедидерхурлири. Чили балусив, 
сецадхӀи бухъянбитӀунал ил кьиямала дергъ! Ба- 
хъал бяхъилри, тупла хӀярхӀуби  кадерхурлири, 
хӀяйна сай Амирра вяхъилри, хӀили вашулри, гӀян- 
цӀиублири... Касиб сагадан илини сунела хӀили 
бемхӀурси урш ила кагъар. ХӀеризур сунечи гьабу- 
цибси урш ила някъличи, сим кьухъун... Ханли ил 
харчизур. М якьлабти юлдашуни алхири, ва рахли 
илини янсавла гавлизибад сунечибяхӀ лябкьуси

душма танк чебаиб... Х Ӏятта мицӀирсиван, илхӀели 
илис сунела урш и, сунела цӀуръавиубси Мурад гьа- 
лаизур, хӀулбала гьалабван чебаиб хьуна хӀябличибси 
белкӀ агарси цӀелдара, сунела гъятӀкабиибси ю ртра... 
«Лерил ишди харабдешра, биса-ясра кибси иш жа- 
ниварли сари...» —  гъайбухъун илизи къаркъа аур- 
си уркӀи, ва, гранатабала бергарагра хапбарили, ил 
СирхӀян адала урш и, Къизбикала мурул, Мурад л а 
дудеш танкличи ветухъун:

—  Н у лявкьяс, ну чарулхъас хӀечи, дила урши! 
Чарулхъас хӀечи, дила Мурад!

БегӀла гӀергъити гъайри илди Амирла. Окопли- 
чи гъамбиубси душма танк, рахажунира даткаили, 
гӀела хъусбухъун ва илмадан иличир ц1а ал кун.

ГӀ. Абу-Бакар

Суалти:
1. Авторли хабар бурути дургъбачила се баладая хӀушани? 

Мурт детауртив илди?
2. Чи сая дергълизи арякьунси? Илдигъунти лебрира 

хӀушала узи-уршила, гъамтала бухӀнаб? ХӀушала бегӀтази 
илдачила хьарбаая.

3. Дургъбала замана сегъунти къиянти чедаили нушала 
халкьли: бухънабани, биштӀатани, хьунул адамтани?

4. Бурая фашистунани нушала халкьлис барибси заралли- 
чила.

5. Дергълизиб алхунтала хъалибаргунас хӀушани сегъуна 
кумекбирулрая?

6. Нушала улкали дургъби хӀедиахъес сегъуна къайгъи 
дакӀубирули?

Ф

Делхъ
Гьанбиркур наб ит бархӀи 
Иш бархӀиван гӀячихъли: 
КӀапӀдарилри дубурти 
ХӀебла малхӀямти шихъли.

Х Ӏурхъила катругуни, 
Ургуба, вацӀа-кьада 
Даргурлири, байрамлис 
ХӀядурдарибти кьяйда.

Дахъалгъунти юртани 
Марайлири шилизир, 
БархӀи-дуги дуркӀули 
КьутӀкьуси шишимлизир.

Амма ЧебяхӀси бархӀи 
Балулри лябкьни гъамли, 
Халкьани уркӀхӀейуси 
Багьти хурала гъямли.

Чис гьанбирки, ил бархӀи 
Байрам бетарар или,
Ш ан та чула шишимти 
Гьигьлис хъумурту или?!

Амма рахли вявбяхъиб 
М анкъуш ли варгердесли: 
«Дявти къайдикиб, шанти, 
Г Ӏя х Ӏл а  хабар бурасли!..

Н уш а чедидикилра, 
Чедибдеш саб нуш ала!..»

УркӀби пӀякьхӀедикили 
Калун гьатӀи ш антала!..

В а  илхӀели... гӀяламат 
Ш илизиб кабиркуси! 
Гумайлизи дуцӀлири 
Гьар кьяш  кацӀес вируси.

ЗягӀипти, чулахъуни 
Бикулри абуцили ...
Х Ӏера, киб сукъур рухъна 
Гумайзи гьарруцили.

Халаси ш ила дайлар 
Дам-дяд сари зайдухъи. 
Дила шантала уркӀби 
Сари тамай датдухъи.

Дурайсули сар гьаруш , 
Диъби, гидгури, нусби. 
Делхълизиб саб гьачамлис 
Гелешмеш агар рурсби.

Булхъули саб бухънаби, 
Булхъули саби хъяш ни, 
Делхъли кавхъун тямада, 
Виалра ца дус хъябш ли.

Дергъла чулахъ дяднучӀа, 
Барес хӀейубли сабур,
Ц а  кьяш личив мявала 
Дайлав жинжирагъ аур...

X I. ГӀялиев

Суалти:
1. Чедибдешла бархӀи сегъуна бархӀири?
2. Ил бархӀила тӀабигӀят поэтли сен-сен сипатбирули?
3. Ил бархӀи сипатбарес дузахъути дугьби гӀурра тикрар- 

дарая.
4. Халкьличибси х1ял се тяхӀярли аргъахъили? Чедибдеш- 

личила багьахъурси адамличила сен-сен бурули?
5. Делхъла мява ва ила яргали дурабулхъути адамти си- 

патбарая.
6. ХӀушала шилизиб Чедибдешла БархӀилис сен-сен гьу- 

нибаибал, ил чебаибтази хабар бурахъая.
7. ХӀушала гьанбикли, поэтли бекӀлибиубси пикри чичи 

саби бяхӀчиаибси?
8. Рухънала децӀличила бурая. Лебу хӀушала шаб илди- 

гъунти?
9. Назмула ахир учительла кумекличил баянбарая. Пур 

дунъяличир дургъби хӀедиахъес багьандан, нушани се 
бирес гӀягӀнили?

1
шшттхштгшттш Б у р а л а б и  ттттмтттш&

ВатӀайс хаиниубси кӀел бархӀи хӀерхӀейрар. 
ВатӀан цӀакьли биалли, уркӀи паргъатли бирар. 
ВатӀан агарси адам хӀебухъуси хъугъуна вирар. 
Гьалмагъ ветахъибси верхӀел дус висур,
ВатӀан бетахъибси —  лерилра гӀямрулизив. 
БецӀла хъулибад цӀа бихан.
Гъабзала лезмили къяна хӀебуру, някъли ламарт 

хӀебиру.
Гъабзали вайгъабзас чебхӀебирцӀу.
Игит сунечила гапхӀейкӀар.

168



Д У Б У Т А Р  У Л К А

Дила дубуртар улка
Муртрил ж яв замана уили сай ца мискин ухъ- 

на. Ил хӀерирули уили сай нуш ала дубуртар улка- 
лизив. Илис сай-алавти чӀян кӀ лусенти хӀейгахъи 
ва гьар бархӀи, дагъначил варх велхӀи, хъуцӀрумачи 
хунжи чейхъи, мурхьси гьигь абалти. «Чебберхи 
х1у набчибад, дила мискинси, дила къарцинси ул­
ка, —  дугьаилзи ухъна ш урмала ахъанайтачи, 
гъумла бяхӀяначи, билхӀлумар авлахъуначи. —  И ш - 
бархӀи нуни х1у бархькабалтулри. Гьаннала гӀергъи 
нуни х1у я хӀуни ну чехӀедиура. Х Ӏед гӀяхӀси  ху- 
жаим кьадариаб, нура имцӀали гӀяхӀси  мер баргес 
умцӀериулхъас».

в »
и

Амма ахӀерси ванзаличи кахӀедурхути дигили 
и лис паргъатдеш хӀелугулри. ХӀерели сай чина ва- 
алра, чинав къ яйцӀи кӀалра, дуги беркӀес сеналра 
сунела мер-мусаличи чарулхъи.

Цагьачам  биалли дубурти сай ухъначи дугьади- 
зур. А гь , нуш ала малхӀямси, нуш ала гӀяхӀси  хужа- 
им! Х Ӏуни гьар бархӀи нуш ала мискиндеш уркъу- 
дирхъулри. Гьар бархӀи децӀигахъулри. Ц а  секӀал 
аргъадри хӀуни: «Мерли адам ахӀенну, адамли мер- 
гу жагабируси! «БекӀлил арукьядри х1у... яра, ча- 
рулхъули гӀергъи, дацӀти някъбачил ваш хӀеш адри».

Ухъна пикриухъун. ХӀейуб илини ахӀерти мер- 
муса даимлис урдатес. Гьанна ил архӀяличивад ча- 
рулхъухӀели, и л ал а някъби дацӀли хӀедири. Ц Ӏакьси , 
сахаватси Волгала дубличирад мургьи-рангти анкӀи 
хиб. Дагъиста диркьурби дегӀун. Вавнабяхъибси 
Ферганализибад жагаси кьалтин хили, дубурла кат- 
ругуначи тӀинтӀбариб. Ухъна Молдавиялизира ваиб, 
унхърас тӀутӀила галгуби хили чарухъун, дубуртала 
хьарир илди тӀинтӀдариб. Каспила дуб бугӀярси се­
вер лара буцӀарси юглара духълумачил шинишбариб. 
Ил Северла миъбар океайчира ваиб. Гьарахъли ле- 
вай ахӀерти дубурти чедиэс багьандан, илдала хъа- 
рани хӀебацӀили даим кавлуси дяхӀиличил кӀапӀ- 
дариб.

Ш урм ар улка барсбикӀи,
Тяп инсайс дигуливан.
Барс хужаимра викӀи —
Дубуртар улкаличи 
Сай гьарилра гӀяш икьли.
В ак Ӏи , ю лдаш , нушачи 
Гьалмагъра варх кавкили!

ГӀяхӀл и , хӀерлину, улка,
Д акӀи рая чебаэс 
Сен дила ш и, дила халкь 
ХӀербирулил ж агали.
И к Ӏ бурибси хабарла 
Баягъи ж агь ухънара 
ДурхӀни-ургав Кавказла 
Виркур хӀуш аб къарш ира.
Унхъри, дяхӀурби, хъуми 
Хъулирван чейид хӀуни.
Х Ӏела улкала лами 
Бургидра ишаб хӀуни.

Ц а  иш гъунара. Ц агьачам , тапли биркьес или 
пулан ш ила биштӀати ш ила дубла арбякьи буили 
саби. Илдачил абзбикӀес цархӀил ш ила дурхӀнира 
дурабухъи саби. ХӀуш анира балули, гьарил хӀязла, 
хаслира абз дурабуркӀухӀели, белгити шуртӀри ди- 
рар. Амма иш яргалис кӀел унра ш ила дурхӀни ца 
пикриличи бакӀес биубли ахӀен. Ц абехӀ дурхӀнас —  
цадехӀ ш уртӀри, идилтас —  цархӀилти гӀяхӀдилзули 
буили саби. Гьанбикеслири, илди дунъяла цаибдеш 
багьандан абзличи цалабикили саби или. Гьугу, 
ш уртӀрира белгидарахъес, судьядешра дарахъес или, 
илди хӀябэсил ш ила биштӀатачи бакӀили саби. Та- 
маша, ишабти дурхӀнала мез бекӀлил декӀарти! Х Ӏя - 
бал ш ила дурхӀни цалабикили саби, амма цабехӀли 
идилтази чус бурес дигуси аргъахъес биубли ахӀен 
ва чула хъулрази тӀутӀубиуб...

ГӀе , нуш ала дубуртар улкализиб дурхӀни хӀяб- 
цӀалидехӀра-сера мезличил, лугъатуначил гъайбикӀу- 
ли саби. ГъайбикӀули саби ва иш хӀели гьарилли 
сунечил гъайикӀусила пикри иргъули саби. Илкьяй-

дали иргъутира урус мезла кумекличибли саби. 
Н у ш а гьанна урус мезлис кӀиибил неш ла мез 
дикӀулра. И лдала кумекличил иш хӀели нуш ала 
дурхӀни саби-ургаб гъайбикӀулицунра ахӀенну, ну­
ш ала халаси улкала дурхӀначи кагъуртира лукӀули 
саби, илдачил гьалмагъбиркули саби.

Гъ. Шурбатурси, Н. Юсупов

1.
2.
3.
4.

5.

6.
7.

8.

Суалти:
Ухъна сен дубурти дархьдатес валилзусири жяв зама- 
нализив?
Сели тӀашиулри ил дубуртазив?
Чинаб дуги буркӀулри илини ахирра?
«Мерли адам ахӀенну, адамли мергу жагабируси» ибси 
хӀушани секьяйда иргъулрая?
Дубуртала илдигъунти гъайли ухъначи сегъуна асар ба- 
риба?
Ахирра чихъали жибирули ухънани дубуртази шадиб 
бакӀахъес?
Тапли биркьес цалабикибти хӀябал шила уршбани сен 
хӀебиуба цализи цала пикри аргъахъес?
Гьанна илгъуна анцӀбукь бетарару?

Имам Ш ам ил
Ш ам ил —  Дагъиста ва Чечняла имам —  акӀуб- 

сири 1797-ибил дусла июньна 26-личив Унцукулла 
районна Гимрила шилизив азадти узденти Дингала 
М яхӀяммад ва Баху Меседула хъалибарглизив.

Ш амиллис секӀал гӀеббуранни ва 
гьалмагъли вири итхӀелла Дагъиста 
цаибил имам —  ГъазимяхӀяммад.

Виш тӀахӀейчивадал Ш ам ил гӀя- 
лимтачи гъамли вири. Илини багьу- 
ди кайсусири итхӀелла маш гьурти 
гӀялимти Гимривадси Гъазим яхӀям - 

мадли, Ирганайлизивадси Х Ӏяж им яхӀям м адли ва 
цархӀилтани гьуни чебиахънила удиб.

1835-ибил дусла дуцӀрумлизив Ш ам илли, Д а ­
гъиста ва Чечняла халкь цахӀнабяхъили, дубурта- 
зиб Имамат-улка, даимси гӀярмия акӀахъуб, вай- 
тигъунти гӀядатуни, хананала бекӀдеш  урасиб.

Ш ам ил бархьдеш дигуси, дебали серхурси, цӀакь- 
си, гьар ш айчивад гӀяхӀи л хӀядурси адам вири. 
Виш тӀахӀели л ил чисалра удихӀеркуси м уш лукья, 
тӀяхӀи кӀан , къаркъа иргьан, куртӀикӀан, ш уш кна- 
чил вирхӀян, урчила мурда сайливан декӀарулхъу- 
сири. И лала гьунартачила адамтани чумилра хабар 
цахӀнадяхъиб.

1832-ибил дуслизиб Гимрила мякьлабси къада- 
лизиб душма солдатунани Ш ам илра Гъазим яхӀям - 
мадра алавбуцибтири. Къалализивад дураулхъухӀели, 
ГъазимяхӀяммад душма гъуцачив алхунсири, Ш а ­
мил биалли, гьала-гьала гили-кьабта лайдакӀили, 
гӀур, абитӀи ш уш кара, сай тӀяхӀухъунсири. Душ м а 
гьабуцибси гъуцли чеветаахъес хӀелтухӀели, Ш ам и л­
ли ил гъуц сунела канилизи атӀахъи, ш уш каличил 
гъуцла вегӀра кавш или, Унцукуллизи вебшибсири 
ва гъуцла дяхъи арабиайчи илав калунсири.

1839-ибил дуслизив А хӀулго къала багьанданси 
дявила замана душмантазибад берцуди баргес Ш а ­
мил, къакъличив виш тӀаси уршира сайра, лусенна

Г->:

хъинжличивад ГӀяндила Къойсу хӀеркӀличи увяхӀа- 
хъиб ва ярагъличилра къакъличивси уршиличилра 
дебали бягӀуси хӀеркӀла итил шайчи ветахъухъун- 
сири.

Имам Ш ам илли начала Россияла халахартачи 
къарш иси дубур лантал а дявтас 25 дус бекӀдеш  да- 
риб.

1859-ибил дусла августла 25-личив Гъуниб ду­
бур личив Ш ам ил ясируцибсири.

Ясирлизив Ш ам ил К алуга, Киев ш агьуртазив 
калун. 1870-ибил дуслизиб илини М аккализи хӀяж  
дураберкӀиб.

ВебкӀиб Ш ам ил 1 8 7 1 -ибил дусла февральла ав- 
личив Саудовская А равияла Мадина ш агьарлизив 
ва илав хӀяриихьиб.

ЦахӀнабяхъибси И. ГӀяхӀмадов

Суалти:
1. Мурт ва сегъуна хъалибарглизив акӀубсири имам Ша­

мил?
2. Шамилли багьуди секьяйда касиба?
3. Селичивли декӀарулхъусири Шамил сумела зилантази- 

вад?
4. Шамилла гьунартачила адамти-ургар сегъунти хабурти 

тӀинтӀдиуба?
5. Начала Россияличи къаршити дубурлантала дявтас или­

ни чум дус бекӀдеш дариба?
6. Ясирдешлизив сегъунти шагьуртазив калуна?
7. Чумъибил дус ва чинав вебкӀиба Шамил?
8. Шамиллис дучӀути сегъунти далуйти даладая хӀушани?

А х ъ у ш ан  Г Ӏя л и -Х Ӏя ж и

ГӀял и -Х Ӏяж и л а хӀурматлис
Дагъистайзиб революцияли акӀахъ- 

убти дарсдешуналара дархибдешунала- 
ра къиянси заманала варачанна ру- 
гертази викес чебуркъубсири ахъуш ан 
ГӀяли -Х Ӏяж и с.

Дин-исламла шайчирти мурхьти * ц
багьудлумачи вегӀиубси ГӀял и -Х Ӏяж и  *
А хъ уш ала халаси ш ила кьадили ви- 
кӀибсири. И лала мурхьти багьудлума- 
чила, пасихӀдеш личила, дурхъадеш личила хабар 
Дагъиста дурабра гьарахъли тӀинтӀбиубсири.

Къиянси, бархибси манзиллизив, цацабехӀтиван 
ита-иша хӀеркули, ахъуш ан ГӀял и -Х Ӏяж и  Дагъиста, 
Чечняла ва арагӀеб Кавказла халкьанала цадеш ва 
хъархӀерагардеш  багьандан чекайзурли ургъусири. 
Дагъиста тарихлизир дахъал мисалти лер илала 
адамдешличила, пасихӀдешличила, гъабзадешличила 
бурути.

ГӀе, Дагъиста тарихла субхӀянтазиб ж авгьар ду- 
хуриван рурхӀули саби ГӀяли -Х Ӏяж и ла у. Ил дарга- 
ла шимала халкьли гъабзадешличила далуйтазив, 
балга-дугӀялизив гьанхӀевшибси бархӀи бургар или 
гьанхӀебиркур.

ГӀяли -Х Ӏяж и ла халаси хӀурмат лебсири больше- 
викунала ургабра динна агьлула ургабра. Ил викӀу- 
сири, ну кьабуллира халкьлис пайдалис узес, эгер 
Дагъистайзиб цабалгундеш биалли. Илини халаси 
хӀянчи бирусири мераначир ш аригӀятла судани гӀер- 
дурцнила ш айчиб. Халаси хӀяр акат барибсири

у .  Буйнакъский ва илала гьалмагъуни туснакъли- 
зибад акьубатахъес багьандан.

Г Ӏял и -Х Ӏяж и л а у адамтала уркӀбазиб даимлис 
калахъес багьандан М яхӀячкъалализиб бируси ми- 
житлис ва ца кьакьалис илала у ми дедили сари.

ЦахӀнабяхъибси И. ГӀяхӀмадов

Суалти:
1. Чи сайри ахъушан ГӀяли-ХӀяжи?
2. Иличила иш белкӀлизиб хӀушани се багьуррая?
3. Революцияла гӀергъи ГӀяли-ХӀяжини сегъуна хӀурмат 

сархиба?
4. МяхӀячкъалализиб ГӀяли-ХӀяжиличил бархбасунси се ба- 

ладая хӀушани?

Нги'г СултӀан
Гьамадли ахӀен ишбархӀи нуш ала 

улкала халкьлис. Сагати аги-х1яйзир 
гӀямру дел шее чевкъули саби илдас.
Бархили саби улка. Гьар бархӀи дяв- 
ти демжниличила, сагадан кертӀибти 
хӀиличила иргъулра.

Сунела михъирличиб улкала Игит- 
ла Мургьила Зубари ухуси гӀяхӀгъабза 
хайдакьлан ГӀялисултӀанов СултӀай хабурти дурули 
вири илди дархибти гӀямруличила, ЧебяхӀси ВатӀа 
дергълизир нупӀала халкьли чедаахъибти халати 
гъабзадеш личила, ВатӀан багьандан дергъла май- 
дайчиб алхунти гӀяхӀгъубзначила, сунела дявила

бухъянси ва гьамадли ахӀенси гьуниличила. Хабур- 
ти дури СултӀан Кьадирбековичли школабазир, к лу­
бу назир, гумайтазир.

Сай СултӀан Кьадирбекович гӀярмияла къяяназив 
1939-ибил дусличивад 1946-ибил дусличи бикайчи 
калун. Ил ал а санигӀят —  минометчик, артиллерист 
бири. ГӀялисултӀановла бекӀдеш ла удиб артиллери- 
яла батареяли бутӀакьяндеш  дариб Орел, Брянск, 
Новозыбков шагьурти ва Черниговска яобласть душ- 
майзирад азаддалтахънилизир. Одер хӀеркӀличирад 
нуш ала гӀяскурти детахъдулхънилизир СултӀа бата­
реяли жигарла бутӀакьяндеш  дариб. Сунела батарея 
душманта алавбуцибхӀели, СултӀай сай левей мер- 
личи ц1а чекьахъес нуш ала командованиелизи ти- 
ладибариб. Д ахъхӀиагарли СултӀа батарея лебси 
мерличир нуш ала артиллеристунани лайдикӀути ми- 
наби даргудесдяхӀиб, чулира душ ма бургъанти 
тӀутӀубирути. Ил баркьудили нуш ала гӀяскурти 
Одерличирад детахъдулхънилис халаси кумек бариб.

Сунени дакӀударибти гъабзадеш, чӀумадеш, игит- 
деш багьандан 1945-ибил дусла май базлизиб Сул- 
тӀан Кьадирбекович ГӀялисултӀановлис улкала Игит- 
ла у бедибсири ва «Мургьила Зубари» орденничил 
шабагъатлаварибсири. И  л ал а дурарад, ГӀялисултӀа- 
новлис дедибтири «ХӀунхӀена Зубари» орден, А л е к ­
сандр Невскийла, Отечественный дявила I ва II  жу- 
рала ва дахъал цархӀилти медальти.

Дявтала гӀергъи С. К ь. ГӀялисултӀанов дахъал 
къуллукъла хӀянчурбачив узули калун. Илала д я­
вила савгъатуначи ца гьатӀи имцӀабиуб —  Бузери- 
ла ХӀунтӀена Байрахъла орден.

П ергъи ти  дусмала къиян-ж апаличила, лебилра 
адамти кьяйдали, илра цӀумикӀули вири. Гьамадли

ахӀенти гӀямру дуркӀути гьести гӀямрула адамтас 
имкан бикӀусигъуна кумекбирести гьундурагӀив 
умцӀни СултӀай сунела дурхъаси чеблализи халби- 
ри. Ил секӀал СултӀан Кьадирбековичличиб чебби- 
рули бири Республикала дявила ва бузерила вете- 
рантала Советла член виънилира.

ЦахӀнабяхъибси И. ГӀяхӀмадов

Суалти:
1. Сегъуна аги-кьяйдализир хӀердирулра нуша бусягӀятла 

замана?
2. Иличила улкала Игит ГӀялисултӀанов СултӀай се бурули?
3. Душмайзирад сегъунти мер-муса азаддалтахънилизир 

бутӀакьяндеш дариба ГӀялисултӀановли ва илини бекӀдеш 
дируси батареяли?

4. Мурт ва се багьандан бедибсири илис улкала Игитла 
У?

5. ГӀергъити дусмазир илини селизир бутӀакьяндеш диру- 
лири?

6. ГьатӀи чихъали баладаяв хӀушани Игитуни-дарганти, ил- 
дачила бурая.

Мургьила зубари
ЦархӀилти дубурланти кьяйда, Ханумла неш-ду- 

деш ра бузериличи, белчӀудиличи ихтияр агарли, 
къарцинни хӀербирути адамти сабри.

Дубурлан хьунул адамлис бузерилизир сунела 
пагьмурти чедаахъес, гӀилмулизир ахъанайтачи раэс 
имкан хӀебири.

Илис мурул адамличил цугти их- 
тиюрти хӀедири. Х Ӏера, илгъуна за- 
мана дуркӀулри Ханумли сунела 
дурхӀядеш .

Риш тӀаси Ханумли итхӀели кула- 
кунала хӀяйван-къача хӀердири, ил- 
дас гӀеларад раш и, азбар-гӀяя умуди- 
ри, дургӀеларад ризкьила гавлагуни хъули гечдири, 
илди шинкьбази дихи.

Б уку си кьацӀлис кулакуначир рузули, Ханумли 
гӀяхӀцад хӀянчи дариб.

Убла заманала дубурлан хьунул адамтала кьутӀ- 
кьути гӀямру сипатдирули, лезгибала аш уг С. Сталь- 
скийли иш кьяйда бурули вири:

Гъай агарли, гӀямзила пяхърикили 
Рири гъариб хьунул адам итхӀели. 
КьутӀкьутири гӀямру, тяп ш уркь кьяйдали, 
Ил жан сарни хӀебалира нушани.

Илкьяйдали дуркӀулри Ханумлира сунела гӀямру.
А лкӀесдяхӀиб шимазир колхозуни. Х Ӏера, Ханум- 

ра бегӀгьалар карурхули сари колхозлизи.
Колхозлизиб и л ал а къиян чилилра букули ахӀен. 

Рузули сари Ханум сагати цӀакьаначил ва балули 
сари, ил хӀянчи хӀурматла баркьуди биъни. Гьарил 
хӀянчилизир илини ж игарла бутӀакьяндеш  дири, 
цархӀилтас гӀибрат чебиахъи.

1937-ибил дуслизиб Ханум МяхӀяммадовачи кол- 
хозла нравлениели, хӀянчила пергер уста сарливан, 
звенолис гьуни чебиахъес хъарбирули саби. БархӀи- 
лис-бархӀи звенола члентала ургаб Ханумла хӀурмат 
ахъбикӀулри. Ил бузерилизир гьатӀиралра гъирачер- 
сили, румсхӀерумсусили ретарулри.

Я

Ханум ла звеноли чесибсири шинни хӀеркуси 
8 гектарла чӀябарличирад гьар гектарличи 30 цент­
нер хӀясибли гӀебшнила анкӀила сархес. Ханум че- 
аслаличир паргъатхӀериуб. ГӀибкьси бузерила гӀяхӀ- 
дешли чеасла имцӀадешличил бетерхахъур.

Ризкьила пергер сабухъ сархибси бузерила гьар- 
кья илала гӀергъира чумра дус колхозлизир декӀар- 
декӀарти хӀянчурбазир рузиб. Чумра жагьил зяхӀмат- 
чини Ханумла опыт гӀебасиб.

Ханумла хӀурмат шила зяхӀматчибала ургаб гьа- 
тӀиралра халакабаиб. Ил —  ш ила Советла депутат 
ретаур, правлениела члендешлизи рикӀиб.

Ханумла бузерилизибси чедибдешла хабар, нуша- 
ла дубуртазибцунра ахӀи , лебилра улкализибра 
тӀинтӀбиуб. Х алкьли  Ханумличи мекелли халаси 
игьдибар бихьиб: ил Дагъиста ва улкала Верхов­
ный Советунала депутатли рикӀиб.

Улкали Ханум М яхӀям м адовала бузери ахъли 
кьиматлабариб —  илала михъирличиб Социалист 
Бузерила Игитла Мургьила Зубари ухули саби.

ЦахӀн. Ю . БяхӀяммадов

Суалти:
Ф  1- Ханум ва цархӀилти дубурлан хьунул адамти гьалаб

\  сен-сенх1ербирулри?
'ч 2. Ханумли сумела дурхӀядеш сен-сен деркӀиба?

Ь ш  3. СейкӀулив лезгибала ашуг хьунул адамтала гьар-урла 
гӀямруличила? Илди гъай уркӀиличир дагьирая.

4. Улкали Ханумла бузери сен-сен кьиматлабарили?
5. Бузерила адам нушала улкали секьяйда кьиматлаирули?

* * ф

Х алкьлис дигуси
Бацла шалалиур ил кьяш ла дякь- 

кад чаррулхъулри. Хъарш арад хьар- 
 ̂ ш а. АркьухӀеливан ахӀи, ляркьухӀели 

Бац имцӀали ш алабикӀулри: белики, 
ж  ш кол ала директорлис илкьяйдали ка-

билзули бииши. Адамлис гӀяхӀд еш  
баралли, цӀябси дугира ш аласиван кабилзангу. 
И л —  уркӀила ш ала саби, бухӀнабад ш алабикӀуси, 
гъагултани кӀапӀхӀебируси, ряхӀятси, адамтачи ди- 
гила шала!

Ш колала директор Казиева Хамис сарри. РахъхӀи  
ил юртличи рукьес, нешличилра рурсиличилра де- 
кӀарли ихтилатбарес пикририкӀи ил: «Рурси гъявси 
сарри, халакараили сари, хӀябэсил дус ца классли- 
зир?! Илини цархӀилтачира вайла шайчиб асарби- 
рули сари...» —  кьяш м ала удир гердикӀути гъягъя 
кьяйдали, классла руководительницала зигаръала 
сагадан тикрардирутиванри.

—  И л дурарушес педсоветла ца хӀукм у баибси 
саби, амма адамдешла дякьличи каэс —  ил баибси 
ахӀен. Ю х , сабурбирехӀе. Илгъуна кӀел педагогла 
гьаргси ж алла гӀергъи сарри Хамис хъарш а ря- 
кьунси.

—  А хӀерси неш, дила риш тӀал рузи, —  дугьа- 
ризур рамсурли гьеркличи рикибси ш колала дирек­
тор ш кольницачира илала нешличира. —  Н уни, 
рурси ручӀахъеная или, дахъал гъай хӀедирис. 
Ч Ӏян кӀл и  ца мисал лебкис. И л, набзи кьяйдали, 
лебилра барх бучӀути пединститутла студентуназира 
учительтала учитель СягӀид ГӀямаровли лекцияли- 
чиб бурибсири. 1914-ибил дуслизив Хажалмахьили-

зив сай учительли узухӀели, чула рурси ручӀули 
дигуси цалра адам хӀейри, викӀи ил. КӀинайс хӀуш а 
пашмандирудая или, кьапӀа чебасили, тиладиикӀули 
хьалли, итхӀели илала мурад ахӀергъиб. Чидил 
вархьлил, гьанна хӀуш а пикридухъеная.

И ш бархӀи Усиш ала урга дараж ала школализиб 
1082 дурхӀя бучӀули саби. Илдазибад рурсби урег- 
даршличиб имцӀали! И лала дурабад, дура шимази- 
бадти 60 рурси хӀербируси интернатра леб. ХӀеби- 
алли, неш , ца хӀела рурси хӀеручӀули хьалли, 
У сиш ала рурсби хӀебучӀули саби викӀес хӀейрар. 
Сен гьатӀи иш хӀела рурси цархӀилтазирад декӀар- 
рикес, багьудилизирад тяйдили риэс кьас-кьасли 
каризурси? И лкӀун пагьму агарси, къутӀаси рурси 
ахӀен. Сунес дигалли, даре бучӀули сари, хӀейгал- 
ли —  хӀебучӀули ... Дила буруси таманбиуб. Х Ӏу ш а 
се дикӀудая?

—  И ш бархӀила гӀергъи ну ручӀас, ахӀерси ди­
ректор, —  иб рурсили, нешла ш ипӀдяргӀибти кӀун- 
тӀубачи хӀеррикӀес сабур ахӀебаили... ГӀур и лини 
Хамислизи сари хӀеручӀнила гьарли-марси сабабра 
буриб: сунес хӀейгусилис ураркьили гӀергъи, гьар 
секӀайчи, хӀятта гӀямруличи, иш тяхӀ бетахъилри.

Х Ӏу ш а  се дикӀудая —  ил рурси сунела гъайлис 
къянахӀериуб. Гъайла къан тӀа, республикала ца 
вузра таманбарили, ил иш хӀели сари акӀубси ши- 
лизир рузули сари.

Чум анцӀбукь диуба илдигъунти Хамис Казие- 
вала гӀямрулизир? Сен сабил илис гьархӀели адам- 
личи аркьуси гьуни, илала дигӀянати хьуланачи 
аркуси дякь баргес гьамадбулхъули саби. Сенара? 
Н уш ала пикрили, ил сарира хӀялалси, бахълис 
гӀяхӀдеш  барес дигуси адам сархӀели саби.

182



Гьачам ихтилатлизиб сунела гӀямруличилара бу- 
рахъес тиладибарибхӀели, Хамис рикӀи:

—  Гьайгьай, ну талихӀчерлира. ТалихӀчерлира, 
Дагъиста халкьла поэт Раш ид Раш идов викӀуливан, 
чебяхӀси улкализир акӀниличи. Эгер или хӀебиалри, 
гӀядатла дубурланна рурсилис лебилра улкала парла- 
ментла бузерилизир бутӀакьяндеш  дарес м аж ахӀят 
бикиши. «Н у талихӀчерлира: ВатӀа бегӀлара халаси 
награда —  Бузерила Игитла уличи лайикьрикира. 
Амма цазаманализир урузлира сарра, сенкӀун нуни 
дила гӀям рула гьуйчиб набчиб гӀяхӀти  учитель- 
ницабира чебаира, хӀятта нуш ала районнизибра 
бархли».

Х Ӏер а, илгъуна, халарерхни агарси, дубурлан 
учительница сарри Хамис. П у р  ил Дагъиста Респуб- 
ликала Верховный Советлизи рикӀиб.

Гьаннара Дагъиста Республикала къуллукъла 
хӀянчизар сари Хамис.

И. ХӀясанов

Суалти:
1. Казиева Хамислис сегъунти пикруми дашулри? Ахирра 

илини се пикрибариба?
2. Хамисли рурсила нешлизи селичила ихтилатбариба?
3. Рурси вайтӀа ручӀнилис сабабли се уббухъуна?
4. Хамисла ихтилатли рурсиличи сегъуна асар бариба? 

Ил гьанна чинар ва се хӀянчили рузули?
5. Селизир дакӀудулхъули адамличи Хамисла диги?
6. Хамис сунела гӀямруличила се рикӀи? Саркъахъили 

делчӀеная илала гъай.

183



Дагъистан
Каспила дубличибад 
Х Ӏурхъ ла хъари бикайчи 
КӀантӀити хъумала бегӀ, 
ЧӀумати шурмала бегӀ, 
Ламусла асил ватӀан,
Дила дару Дагъистан.
Ванза хала бегӀтала,
Ванза даим ж агьтала. 
Кьакьати кьакьурбала, 
Сахаватти уркӀбала,
БерхӀи ванаси ватӀан,
Дила дару Дагъистан.
А хъти далуйтала бегӀ, 
Хъярхъти делхъанала бегӀ, 
ВецӀдехӀ мезла халкь-ургар 
Ц адехӀ гьалмагъдешла бегӀ, 
Х ьан ц Ӏа лагьнала ватӀан, 
Дила дару Дагъистан.
Сабурла суратчиба 
Л укӀули хӀебелкӀунси, 
Хабарла хабарчиба 
Бурули хӀебурибси, 
Адаб-ряхӀм ула ватӀан,
Дила дару Дагъистан.

Раджаб Адамадзиев

Суалти:
1. Чина бикайчи тӀинтӀбиублив Дагъистан?
2. Сегъунав Дагъиста ванза?

3. Севан сипатбирулив Дагъиста халкьанала тӀабигӀят?
4. Севан чедаахъилив Дагъиста рангани?

Ф т т т Ф

Дагъистан, дила ватӀан
Цабалги хӀербирути 
Бахъал ми л лат л а ВатӀан, 
Ухен х1у зубариван 
Дурхъал дила Дагъистан. 
У  л ка машгьурбарибти 
Игит уршбала мягӀдан, 
Ш анданван чӀумабиэс 
Дебш  дарибси Дагъистан.
А х ъ  зубрази бургъуси 
Дубураван авадан,
Закван ахъли калаби 
Ахъдубуртар Дагъистан. 
Узидеш ла уркӀбала 
Байрахъунала майдан, 
А хъли калаб хӀела у 
Улкализиб Дагъистан.

Казимбек Рабазанов

Суалти хӀушани кадатая.

Дила ВатӀан
ХӀечиб жагаси ВатӀан 
ХӀебургар чинабалра, 
ХӀечиб сахават ВатӀан 
Агни балас чилалра.

Леб, дила ВатӀан, хӀела 
Сецад-дигара давла. 
Гьачамцун ахӀи, хӀябра 
Х Ӏя л  багьурсири дявла.

Балас, хӀуни дунъяла 
Бируд хӀербарес гӀялам, 
Хъарбикалли хӀербирес, 
Агарли чула гӀямал.

ГӀягӀнибикалли, шандан 
Бирид бамбаван кӀантӀи, 
Ш анданван чӀумадирид 
Х Ӏела уршбала уркӀби.

I ^,,11

ш
ЖЕ ш ф т Ф т т ф т

ХӀечиб хӀялалси ВатӀан 
А гара ванзаличиб,
Ухен х1у абзбикили, 
Зубрала зубарличил

ТӀагьир Хрюгский, 
Дагъиста халкьла поэт

т \|ш®ш

II . IIС»я*»1II

Суалти:
1. Сегъунав авторли сипатбируси нушала ВатӀан?
2. Илизир сегъунти давлуми лера?
3. Илди пайдаладарес багьалли, адамтала яшав къулай- 

булхъану?

I I

Дагъиста суратуни
Гьанбиркур дудешли ну 
БегӀ гьалав районнизи 
Укес валкьаахъурли,
Хунж и гили някълизи.

Хунж азир деркестири,
Ц а  бархӀилис даэсти.
Гиб тӀерхьа убирхъяхъес 
Мераначиб к ъиянти.

Секьяйда кааслира 
Каира авлахъличи. 
Авлахъла гьунилира 
У ркӀецӀи  хӀейри набчи.

Вамсурли ва вемхӀурли, 
Хясали кӀапӀварили,
Каира районнизи
Бара кьяш мачив тӀаш ли.

Ардякьун дусми... Х Ӏера, 
Н ура халакаира...
Неш личи шадив укьес 
Районнизи вакӀилра.

Автобус саби дуцӀли 
БягӀуси гьуникадли,
Ерсла тӀулрира сари 
Лям цӀван шалгӀердулхъули.

Гьанна гӀягӀнили ахӀен 
Я  хунж и, кьацӀ бухӀнали,

я  хъайгӀив геркахӀелхъад, 
Гьуйчив гӀяжизиубли.

Дигахъира ца ахъри: 
Дудеш  мицӀириахъес, 
Лерил сагадешуни 
Сунези чедаахъес.

М. ХӀямидов

Суалти:
1. ХӀуша районна центрлизи мурт дякьунраяв?
2. Назмула авторли ил архӀяличила се бурули?
3. Сен ил дебали вамсурсири?
4. Гьанна илгъуна къиян кабихьес гӀягӀнилив чина-биалра 

укьес багьандан?

Гьунарла ахъдеш
1942-ибил дусла октябрьла 23 —  

личив, Дагъистайзибадти бургъантази- 
вад цаибилли, М ургьила Зубарила 
вегӀ ветаур Гъунибла районна Мегеб 
(М ем ухӀи) ш илизивадси М яхӀям м ад 
Х Ӏя ж и ев —  маш гьурси подводник, 
кӀиибил рангла капитан.

Ил акӀубсири 1907-ибил дусла октябрьла 20-ли- 
чив. УчӀес М яхӀям м ад вехӀихьибсири Темир-Хан- 
Ш урализив (Буйнакъск). Ил пӀагьарлизи бегӀти геч- 
биубтири чула яш ав барес багьандан. Граж дан 
дургъбала замана ил —  вецӀну хӀябра дус виубси

гӀулухъа разведчик, гьуни чебиахъан сайливан
ургъули калун. ГӀур ил учӀули калун педагогический 
техникумлизив. 1925-ибил дуслизив Ленинградла 
чебяхӀси военно-морское училищелизи учӀахъес вар- 
хьибсири. «Аврора» бикӀуси крейсерличив ил бегӀ 
гьалав вахталичи кайзурсири.

Училищ е М яхӀяммадли отличноли таманбариб. 
Гьала-гьала ил Ц Ӏудара урхьула флотлизив калун, 
гӀур —  Тихий океанна флотлизив. 1935-ибил дусла 
декабрь базлизиб илис, дагъистанлантазибад цаи- 
биллис, Ленинна орден бедибсири. 1941-ибил дус­
лизив ил ХӀунтӀена Байрахъ орденничил шабагъат- 
лаварибсири. Дявтала чӀян кӀли  II  базла духӀнар 
М яхӀяммад Х Ӏяж иевла командованиела удир фаши- 
стунала 27 гами кягӀибтири. Суненицун немецунала 
10 гами тӀутӀу-кьякьядарибтири.

1942-ибил дусла апрельла ахирличив ил бегӀлара 
гӀергъиси гьужумличи вякьунсири. М айла 13-личиб 
М яхӀям м ад Х Ӏяж иевли  бекӀдеш  дируси гами чар- 
бухъунси ахӀенри...

М яхӀяммад Имадутдинович Х Ӏяж и ев —  чула у 
муртлисалра частанала ва гамурбала списокунази 
белкӀунтазивад ца сай.

Дусми ардякьун. М яхӀям м адла у бедибсири 
300  фабрикалис, заводлис, гамурбас, колхозунас, 
кьакьурбас, ш колабас. М урманская областьлизибси 
ца ш агьарлис Гадж иевск ибси у бедибси саби.

ЦахӀнабяхъибси И. ГӀяхӀмадов

Суалти:
1. Мурт ва чинав акӀубсив МяхӀяммад ХӀяжиев?
2. Ил чинав учӀули калуна?

3.
4.

Сегъунти наградаби сархиба ХӀяжиевли?
Илала у хъумхӀертахъес багьандан, се барили прави- 
тельстволи, халкьли?

ш тм ш ш м тж тхш т  Б у р а л а б и  т т ш ш т ш т ж т ш

хӀурматагариъниВегӀличила вегӀ гапикӀни — 
бирар.

Дурар мялхӀямдеш  хӀедирули, хъулир мялхӀям- 
деш диралли, гӀяхӀси  бирар.

Духусила хазна —  багьуди, ахмахла хазна —  
давла.

Бархьдеш  берхӀиличиб шаласи саби.
Виш тӀасиличила дудешван вии, зилантачил —  

узиван, халатачил —  уршиван.
Х Ӏед барибси гӀяхӀдеш  хъуммартид.
Виш тӀасини салам гибхӀели, жаваб чарбалтен.
Лацлара лихӀби дирарну, гӀела-гьала хӀерхӀеили, 

гъаймабурид.

К У Л Ь Т У Р А  В А  И СКУ ССТВО

Даимлис зяйдикӀахъес
Радиолизир дам-дядла тӀамри зяйдухъунхӀели, 

М урадла дяхӀ берхӀила нур чегибтиван шаладиуб, 
хӀулби разидешли ухесдяхӀиб. И л, замана-заманали- 
чив неш-дудешла дяхӀла хӀерикӀули, пиширхъулри. 
Сунес хабарра агарли, илала някъби-кьяш ми ш икь- 
дикӀесдииб.

Иличи ш акбикибти неш-дудешли хъатдяхъиб. 
М урадли гьандуцес хӀейуб: чатӀала дуклумиван,

I

кӀелра някъра ахъдуцили, ил харчизур ва делхъли 
ветухъун.

Х Ӏера, ил жинжирагъван бай хъулив ласухъун. 
Дудеш ли «ГьарссяхӀ»и ли  тӀамадариб. М урадли, 
машгьурси делхъчиливан, кьукьа муси чегахъиб, 
гӀур, тапван дянгухъи, бехӀ гумлачив тӀаш изур.

Дам-дядла тӀамри ж икьила агиличи ва далайли- 
чи ш урдухъун.

Урш и кӀапӀурцули, нешли буриб:
—  Диур, дила М урадӀ. Х Ӏу  гӀяхӀси  делхъчи ве- 

таруд. Бамсриахъа. Далуйтачи лехӀахъи.
—  Далуйтала гӀергъи се бирара, неш? - -  хьар-

баиб гьерклизивси М урадли, ряхӀятдеш ла гьигьра 
бушили.

—  Концерт таманбирар, М урад. С ягӀят верхӀел 
дикайчи сари далуйти духъяндилтӀути. Х Ӏера, икӀ 
сягӀят —  шел минут кали сари, —  бяхӀличи чебя- 
хӀкахъибси сягӀятличи тӀул бяхӀчиаиб нешли. Неш - 
ла илгъуна жавабли М урад разиагариахъуб. Ил 
айзур, уталичи ацӀили, сягӀят тӀаш аиб.

—  Сен или бирулри, М урад? —  тамашариуб 
неш. Дам-дядра далуйтира даимлис зяйдикӀахъес, —  
жаваб бедиб Мурадли.

М .-Р. Расулов

Суалти:
1. Мурадла дяхӀ сен дарсдиубтири?
2. Дам-дяд, далуйти Мурадлис дебали дигниличила бурая.
3. Мурадли сягӀят тӀашаъни хӀушаб сен билзули? 

Дам-дяд^ радио, концерт

Тали хӀла кӀел пай
Дила дебали гьарбизур. Пикридухъеная, гьари: 

ну Лебил дунъяла фестивальличив нуш ала жагьта- 
ла газетала вакил сайра. Бурая, гьари, талихӀ ахӀе- 
ну гьатӀи ил! Амма дила хабар ил талихӀличила 
ахӀенну, бекӀлил цархӀил талихӀличила саби. Са- 
бурбарая.

М осквала Казанский вокзаллизи хьурабарира. 
ХӀеръира ита, хӀеръира иша —  дила аргъала дуун. 
Н абчибяхӀ къугъаси рурсили гьайбарилри. И лала 
ж агадеш личила селра хӀебурис. Х Ӏуш ан и  муэрли- 
зир, пикрумазир, чинар-риалра бегӀлара ж агаси 
рурси гьанрикахъая, амма нуни чераибси илдачир 
азирнали къугъасири... Ил набчи гъамриуб, шин- 
кьяван цӀудара хӀулби хӀердариб ва пассажиртала 
ургар хъярла пӀинван ретахъиб.

Н у ита-иш а ветухъунра, чина хабара, раргес 
хӀейубра.

Н у дебали кьакьавакӀи ра. Чина хӀеръасра —  
дила хӀулбала гьалаб ретахъибси рурсила сииат са- 
бри.

Ил дуги ну бекӀлил усхӀеунра. Наб жагаризурси 
цархӀил улкалан рурси секьяйда раргиш ара или 
никриикӀаси. И ш гъуна секӀал пикрибарира: урусла- 
дурала улкала мезла словарь баргес ва, рурси рар- 
гибхӀели, сунела миллатла мезличил гъайухъес...

Б ар хӀи  ахъайчи М осквализив д у ц Ӏк ай к Ӏаси : 
34 театр, концертунала 2 зал, цирк къяйцӀдарира. 
Рурси чинаралра аги.

И лкьяйда чумал бархӀи ардякьун.
Дила ириличир авал им цӀякь тӀярхъи лертири. 

Гостиницализи чарухъунхӀели, илдира ахӀедаили,

ца гьатӀи барес чебикиб. КалхьухӀели, набзи ну ни 
ира: «Ж ягӀял  гӀергъиси бархӀи саби... Б и у р ... Х Ӏе- 
раргас л и , таман ».

Ц архӀил бархӀи нуни культурала к Ӏя л гӀя , куль- 
турала юртани, клубуни умцӀурра. Рурси пяхӀли 
ретахъили сари. Паш маниубли, ну гостиницализи 
чарулхъулри. Комсомольский майдайчиб радиола 
цӀакьбарибси тӀама аргъира: «...албанский делхъ
диру».

«Чебиис, багьлабирис», —  или, ну бахъал адам- 
тала ургавад ибкьикили, эстрадаличи гъамиубра.

Х Ӏери кӀус —  арцурсин ит «дила» рурси дурари- 
киб.

Н у эстрадаличи гьатӀира гъамиубра. Нуни или- 
чибад хӀер чебасес вирули ахӀенра. «Гьанна кьалли 
ретхӀейхъуд! Ю х , юх! Гъайухъес багьанара леб: ну 
корреспондентрагу ».

Делхъ тамандиуб, амма «бисс» бикӀули, ил гӀур- 
ра тӀалабрариб. Н у мякьлабси «Ленинградская» го- 
стиницаличи ветухъунра. Илар словарьти дирцулри. 
Асили илра, дуцӀли чарухъунра, корреснондентла 
кагъар чебаахъили, сценаличибси гӀяртистуна багь- 
лабируси хъули ацӀира. КӀинайсла делхъ бара та- 
мандиублири. Х Ӏери кӀус —  разили пиш ряхъили, ил 
рурси набчиряхӀ тяп вокзаллизир кьяйда ляркьули. 
Ил тӀаш ризур ва, хӀебалас сенрил, бекӀ гӀяш буциб. 
Нуни словарь абхьира, амма дила гъай детахъиб. 
И лкьяйда нуш а гӀяхӀцадхӀи  калунра.

Ахирра-ахир нуни бара хӀилхӀи бикьуси тӀама- 
личил словарьлизибад белчӀунра:

—  Н у корреспондент сайра. Илини бекӀ гьакӀ- 
бариб. Нуни къалабали словарьлизиб гӀягӀниси 
кӀапӀи  баргира ва белчӀунра: Наб хӀечил ихтилат

дураберкӀес гӀягӀнили саби. Илини, бекӀ ахъбуци- 
ли, иб:

—  Н у хӀуш ала редакцияла мякьларад хӀянчили- 
чи раш усира. Х Ӏе р а ... Москвализир фестивальличир 
гьунидаира.

3. Зулпукьаров

1.
2.
3.
4.

Суалти:
Москвализиб бетерхурси Лебил дунъяла жагьтала фе- 
стивальличила хӀушани се баладая?
Чичил къаршиикили автор фестивальличив?
Ил раргес багьандан, авторли се барибал бурая. 
Москваличила хӀушани се бурес дирудая?

Корреспондент эстрада фестиваль

ГӀяртистуни
Ш илизиб клуб бариб. Клублизир дурхӀни-рурс- 

бани спектакльти чедиахъули сари. ХӀябилра ункъ- 
ли леб кьалли!

ГӀергъиси спектакль Кьурбай ва Раж абли чеба- 
иб. Илдас ил дебали гӀяхӀбизур. Х ъайгӀи  бакӀиб. 
Раж аб викӀули сай:

Д аш ирая нушанира театр бирехӀе. Кьурбай хьар- 
биули сай:

—  Сен-сен бирехӀе, гьатӀи, ил?
Нуни балас, сен-сен барес хӀяж атбиркурал. Х Ӏе- 

ра, иш а адиял чебяхӀихъехӀе. Х Ӏуни ухънала дара, 
ну ни рухънала дирис. Мариям ну ш ал а рурси риаб. 
Адиял ахъбурцехӀе, гьала дурадулхъехӀе, гъайкади- 
кӀехӀе.

195



!•

Кьурбай хьарбиули сай:
—  ЛехӀахъести чинаба, гьатӀи?
—  У рхӀла дурхӀни лебкехӀе.
Раж абли ва Кьурбай хӀяж атти секӀал даргиб, 

ухънас муцӀур бирес бехӀбихьиб. Ц а  гӀямзила, пар- 
давла мерла, адиял чебяхӀяхъиб. Раж абли хухула 
хӀева чегьур, кӀана чебяхъиб. Кьурбай ухъналагъу- 
на муцӀур баршиб, някълизи гӀяйса касиб, ухъна- 
ван хъехӀикӀесяхӀиб. Адиялла гӀела кабииб, лехӀа- 
хъиб.

Илдачи хӀерли чӀябарличи кабииб биш тӀа дур- 
хӀни: М уса, Муъминат, Расул. Илди чебаэс гӀягӀ- 
ниси тамашаличи хӀерли ш ивкӀивбикӀули саби.

Рахли адиял ахъбиуб —  лебил биштӀати урухби- 
уб: муцӀурра сайра ухъна сай, гӀяйсали ванзализи 
къузикӀули сай. БегӀлара виш тӀасигъуна М уса виси- 
кайиб. КӀинайс, ил ухънала палтар чегьурси Кьур- 
бан сайни багьурли, ил дукарикӀескайиб.

Иладли Раж абра дураухъун. И  лини рухънала 
палтар чегьурли сай ва Кьурбайзи, рухъна хьуна 
гӀердарили, гъайикӀули сай:

—  Тямада, нуш ала рурси Мариям чинара? Ха- 
барра агарли Муъминатли тӀамадариб:

—  Кьурбан, муцӀур кабикиб! Лебилра дукарби- 
кӀескабииб.

А . Неверов

Суалти:
1. Шилизиб сегъуна анцӀбукь кабикиба?
2. Клублизир се чедиахъули?
3. Кьурбай ва Ражабли се чебаахъиба?
4. БиштӀати хӀербикӀантачила хӀушала пикруми дурая.

5. Спектакль чебаахъес хӀушани кьасбарирав?
6. ХӀушала шилизиб клуб лебу? Илар хӀушаб се чеди-

ахъу?

М аш гьурси П я л и м
А б у -П я л и  акӀубсири 1000 дус гьа- 

лав Бухарила мякьлабси А ф ш ан а би- 
кӀуси шилизив. Ил хӀерирули калун 
Средняя Азиялизив, Ираннизив. Де- 
кӀар-декӀарти пачначив ил тухтурли, 
вазирли узи. И  лини делкӀунти жуза- 

чил, гӀилмула макьалабачил азирти дусмазиб пай- 
далабирутири Грецияла, Индияла, Римла, Средняя 
А зи яла, Европала тухтурти ва гӀялимти. Восток л а 
улкназив ил машгьуриуб Лукьм анул хӀяким  ибси 
уличил, Европализиб биалли илис къантӀли А в и ­
ценна или бикӀи.

Ил чевяхӀси тухтурли дармунтачила дахъал жу- 
зи гӀелар датур. Илдазирад сари: «Аравирнила ж уз», 
сабира вецӀну верхӀра табтарлизибад цалабикибси, 
ва «Тухтурдешла гӀилмуртала хьулчни», сабира шел 
табтарлизибад цалабикибси.

А бу-П ял и н и  гӀяжаибти гӀямру деркӀиб. И  лини 
халкьанала ва миллатунала бехӀбихьудличила, ван- 
зала ва закла дигӀяндеш уначила, инсантала пикру- 
мачила, тухтурла устадешличила, музыкаличила та- 
машати пикруми гӀелар датур.

«Пилму ва гӀямру» 
журналлизибад

Суалти:
Абу-Г1яли чинав ва мурт акӀуба? 
Сегъунти улкназив узули калуна?
Ил чинав ва севан машгьуриуба? 
Абу-Пялини сегъунти жузи делкӀуна?
Ил сегъунти гӀилмуртазив узули калуна?

М аш гьурси Куле-М ямма
Кубачила шилизиб ж яв заманаличибад ярагъ 

дирниличил машгьурбиубти Кулиевхъала кьамлизив 
акӀубси Мямма Мусаевич Кулиевличила саби нуша- 
ла хабар. И  л ал а хала дудешли дубурлантас тупангу- 
нира тапанчабира дири, дудеш Мусани —  ш уш кни- 
ра ханжултира. Мяммара Кубачила минала устнала 
санигӀятлизи ахъиб.

Дургъби дехӀдихьес гьаларти дусмазив илала ду­
деш М уса яш ав барес кулпетличил варх Орджони­
кидзе шагьарлизи вакӀиб. Пергер устачила осетин- 
тани ж явли багьур. Илар илини мургьи-арцлизирад 
ваяхӀ дири. Амма ил ш уш кни-ханж улти дируси 
уста сайни багьурхӀели, илала хӀянчи гьатӀира 
дахъдаиб. Чидил биалра савгъат хӀяж атбикибхӀели, 
Мусачи дугьабилзутири республикала жавабла хӀян- 
чизарти. БусягӀятра М усани савгъатлис дарибти 
ваяхӀ Владикавказла, М осквала, Санкт-Петербургла 
ва цархӀилти ш агьуртала музейтазир чедаэс вирар.

Дургъбала дусми. Мяммала дудешличи, сунела 
даршуси хӀянчи бархьбатурли, мурдабала гӀяскуртас 
ш уш кни дирес чебуркъиб. Орджоникидзелизиб ш уш -

кни ва ханжулти дируси завод акӀахъуб. Ил завод- 
лис ва илаб бузути хӀябдарш цад ялчнас бекӀдеш  
дируси гӀярбукӀан М уса сайри.

Мямма илхӀели виш тӀаси, гьачамлис гӀямру хӀе- 
далуси урши сайри. ЦацахӀели илини жумягӀунадли 
дудеш чехӀейи. Вамсурли, чӀукьавиубли хъули ча- 
рухъунхӀели, ил ал а хӀулбачибли бали дудеш лис се- 
цад къияннирил. Сунела цайли ца левей уршиличи 
пикричевли хӀерикӀули, М уса викӀи:

—  Дургъби тамандирар, дила урш и, нуш ала че- 
дибиркур. Гьарил адамла гъабзадешра ВатӀайс мар- 
дешра ахтардидируси замана саби. Эгер хӀед адам 
ветаэс дигалли, някъла санигӀят бяркъя, нуш ала 
хабар л а устнала санигӀят. Илини х1у увведхӀелугари. 
Х Ӏялалси кьацӀ кам хӀебирар...

Мяммала бегӀ гьалавси учитель ва насихӀятчи 
дудеш сайри. Илини урш и някьи ш и кӀахъ ес, се- 
гъунти-диалра ваяхӀдирахъес руркъусири.

Дургъби тамандиуб. Мямма ж агькайуб. Устадеш  
имцӀадиуб. Гьанна ил сунела зиланти-устначил абзи- 
кӀес ва бируси някьиш ла къулайдеш  имцӀабарес 
бурсивиублири. Разилири иличи неш ва дудеш . 
Илди дусмазиб Орджоникидзе шагьарлизиб художест­
венный комбинат акӀахъуб. Ил комбинатлис гьуни 
чебиахъуси Мямма сайри. Илар ж ура-журала мур- 
гьи-арцла, мельхиорла, магьила ва цархӀилти 
секӀайзирад ваяхӀ дурайутири. Мямма къайгъилизив 
вири устни чебетаили пикрибикӀахъес, чула хӀянчила 
хӀурмат ахъли бихӀяхъес. Сайра сагати някьиш , са- 
гати ваяхӀ акӀахъес умцӀусири. Х Ӏера, илбагьандан 
саби илала хӀянчи цархӀиллайчи мешули ахӀенси.

1956-ибил дуслизив Мямма кулпетличил варх 
Кубачи чарухъун.

—  Х Ӏела гьанбикли, Мямма, гьарли-марси твор- 
честволис комбинат диргалабухъуну? —  хьарбиулра
илизи.

—  Гьарли-марси художниклис диргалабулхъуси 
селра лебси ахӀен, эгер ил творчески пикриикӀуси 
виалли. Гьайгьай, Кубачила минала искусстволис 
хӀейгеси секӀал саби ца журала ваяхӀ дурайахъни, 
хаслира искусствола кьадри камбирахъути. Илди 
масъултала чевкад ну печатьлизив, художнику нала 
съездличив гъайухъунра. Гьачамлис ил масъала та- 
май арзили ахӀен.

1975-ибил дуслизиб Краснодарлизиб дураберкӀиб- 
си выставкаличир Мяммани дарибти ж ура-ж урала 
ваяхӀ чедаахъибхӀели, илдачила белкӀун: «Выстав-
кала комитетли бегӀлара халаси кьимат бедиб Да- 
гъиста декоративно-прикладное искусствола вакил 
Мямма Кулиевла произведениебас. Илала искусство- 
личи хасти сари гьаннала заманала тӀалабуначи 
далдикибти ком позициябачилти нроизведениеби. 
Илини халаси устадешличил ва пагьмула цӀакьличил 
миллатласи искусствола хасдешуни пайдаладарес ба- 
лули сай ...

Илдигъунти белкӀани ва гапла гъай дахъал сари 
Мяммачила дурибти.

Х удож ни кла творчестволизиб хъумхӀертеси ва 
мягӀничебси анцӀбукьли бетаур 1979-ибил дуслизиб 
Москвализиб сай вегӀси выставка дураберкӀни. Ил 
выставкаличи гӀергъити дусмазир дарибти произве- 
дениеби гьаладихьиб Мямма Кулиевли.

Дагъиста халкьла урибси художник, 1950-ибил 
дусличивад улкала худож никунала Сою зла член, 
вецӀани выставкабала бутӀакьянчи, дахъал ХӀурматла 
грамотаби сархибси ва правительствола наградабачи

лайикьикибси Мямма Мусаевич Кулиевли уркӀила 
дигиличил ва халаси пикриличил гьандуршули сай 
сунес къиянхӀели кумекбарибти, насихӀят бурибти 
ва гӀяхӀси  девличил сунела пагьмулис гьуни гьарг- 
барибти Кубачила машгьурти устни Расул П ял и ха- 
новла, Х Ӏяж ибяхӀм уд М яхӀям м адовла, ГӀябдуллагь 
ГӀябдуряхӀмановла уми.

X I. Наврузов

Суалти:
1. Чиди шилизив акӀубси Куле-Мямма?
2. Илала дудеш Муса чина гечиубсири?
3. Сегъуна уста вири Муса? Дявтала замана илини се 

бирулри?
4. Мямма уста ветаъниличила бурая.

Машгьурси адам
Таманбиуб белчӀудила дус. БучӀути дурхӀни учи- 

тельличил ва директорличил барх клублизи вечер- 
личи аркьули саби.

Х ьан ц Ӏа автобус къалабали аркьули саби, ж ага- 
ти вавначилти бульварти лямцӀван гӀелар кавлули 
сари.

К ьак ьа таманбируси мерличиб дурхӀна халаси, 
ш аласи юрт чебаиб. Автобус тӀаш бизур. ДурхӀни 
машиналичибад кабацӀиб ва кьалтинта кабуцибси 
бягӀуси ганзухъличибад чеди абацӀиб. Халаси, ш ала­
си хъа бяхӀрачи суратуни черяхӀкахъилри.

Рахли , Ваняни вявъиб:
—  Дудеш ! Дудеш!

—  Лебилра иличи хӀербизур. Ваня сюртукличил- 
си ва галстукличил цӀуба хӀеваличилси ца хӀяб- 
цӀанну ш ура дусла гӀям рула адамла суратличи 
къябвердни агар л и хӀерикӀулри. И л суратлизивси 
адамла бекӀла гъез шалатири, супелти кӀантӀитири 
ва халатири, хӀулби ляв бухӀнатири, нудби дя- 
гӀутири.

—  Дила дудеш! —  иб хамдешличил Ваняни, —  
Д и л а...

Д урхӀн и  чула гьалм агъличи хӀурм атличил 
хӀербикӀулри. Ил суратлизивси халати супелтачил- 
си, ляв бухӀнати хӀулбала вегӀ адамличи Ваня ме- 
шули виъни леблилра хӀисаббариб. Ваняла андара 
илалагъунари, нудбира дягӀутири.

—  И к Ӏ, хӀела дудеш, министр саю? —  чинирил 
гӀяш ли хьарбаиб, —  яра депутату?

—  И л ялчи сай, —  иб Ваняни. «К уш ала строй- 
каличив бегӀлара гӀяхӀси  къаркъала уста Андрей 
Васильевич Н икулин», —  суратла удибси белкӀ 
ахъли белчӀун ш колала директорли ва хӀурматличил 
имцӀабариб:

—  М аш гьурси адам!
ИлбархӀи дурхӀна клублизирти машгьурти адам- 

тала суратуназиб чуни балути бахъал адамти бар- 
гиб.

И лбархӀи хаслира Ваня имцӀали шадлири ва 
тал ихӀчев л ири.

Б. Емельянов
М

Суалти:
1. БелчӀудила дус таманбиубхӀели, чина учибикилри 6у- 

чӀанти, учительти, бегӀти?

2. Автобус чинаб тӀашбизура?
3. Ваняни се чебаиба клублизиб?
4. Сен къаркъала усталис машгьурси адам бикӀуси?

Камилла суратуни
Д урхӀнала анхълизиб, гӀядатли бетаурли, биш- 

тӀати суратбикӀахъес бурсибирули бирар. Гьачам 
ш айтӀа-кьапӀнала суратуни, кӀинайс —  гӀинцбала, 
гӀур- галгубала...

Камилли биалли мурталра суратбируси ца се- 
кӀалри. М аш инти. ИлхӀелира, гьар ж урала: дехла, 
кункти, декӀдеш  ахъбурцуси кранничилти, ц1а дил- 
ш ахъанти, кьакьурби умудирути.

Д урхӀни суратбикӀахъес бурсибируси ГӀяй ш ат 
М яхӀяммадовна бурги ахъхӀедуцили бузути хъяш на- 
чи замана-замана гъамрири, цала сурат гапбири, 
итиллис себиалра гӀеббури, цархӀиллис сунени ку- 
мекбири, вайтӀа барибси гьарбири. Камилличи са- 
раибхӀели биалли, уркӀкарулхъи:

—  Нуни хъарбарибси ил ахӀенри!
Камиллира, бекӀ ахъалра хӀебуцили, мурталра

буруси ца сабри:
—  Наб ш айтӀа кьапӀни гӀягӀнили ахӀен. Наб ма­

шинти сари дигути.
А скер Камилла бегӀлара гӀяхӀси  гьалмагъ сай- 

ри. СуратбикӀухӀели, илди мурталра барх кабирули 
бири. Лебтанилра балули, бегӀлара жагати гӀинцби, 
ш айтӀа-кьапӀни суратдируси А скер вири. Сунес би­
алли сунела гьалмагъ Камилли дирути машинтала 
суратуни имцӀали гӀяхӀдилзи.

ГӀяй ш ат М яхӀяммадовнани гъамли бируси сура- 
тунала выставкаличила гьанбуш ибхӀели, Кам илла 
лихӀиличи гъамиубли, Аскерли серил буриб.

Выставкаличи кӀелра барх хӀядурбикӀес бехӀби- 
хьиб. Илди цаличи ца лехӀихъули, бархбалги, 
уржили суратбикӀулри.

Сабаиб выставкала бархӀира. Илаб бегӀлара гьар- 
бизурси суратлизи халбариб илди кӀелра гьалмагъ- 
ли барх барибси хӀян чи . Илдани анхълизирад 
аркьути цӀедеш ли дицӀибти гьар ж урала ж агати 
машинти суратдарилри.

—  И ш ди Кам илла машинти нуни цӀедеш ли 
дицӀира, викӀулри уруз-хӀяцӀли А скер, чула сурат 
гапбирули учибикибти дурхӀнала бегӀтази.

«Лачин» журналлизибад

Суалти:
1. ДурхӀнала анхълизир села суратуни дирахъулри?
2. Уршбас ГӀ. МяхӀяммадовнали сегъуна кумек бирулри?
3. Аскерлира Камиллира села суратуни дирулри?
4. Выставкаличир илдани сегъуна мер буциба?

